
FEUANGELION UNNI TA JESU-UMBA CHRIST-KO-BA
UPATOARA LUKA-UMBA

1TWONTO ba kauwallo mankulla unnoa tara tagunbilliko gurranto géen kinba,

2Yanti bo gearun kin bara gukulla, unnoa tara nakillikan kurri-kurri kabirug gatun
mankillikan wiyellikanne koba.

3 Murrarag tia katan yantibo, koito bag ba tuig ko giroug, Teopolo murrarag ta,

4 Gurra-uwil koa bi tuloa, unnoa tara wiyatoara banug ba.

5 Yanti-kalai ta Herod noa kakulla, Piriwal noa kakulla Iudaia ka, kakulla noa tarai
hiereu Dhakaria yitirra, Abia-umba konara: gatun nukug gikoumba yinalkun koba
Aaron-umba, giakai bountoa yitirra Elidhabet.

6 Buloara bula kakulla murrarag Eloi kin, mikan ta gurraiyelléun bula Yehoa-ko
noa ba wiyellikanne yarakai ma korien.

7 Keawaran bula wonnai korien kulla, bountoa Elidhabet gurrauwai; gatun bula
ba gurrogbai kakulla.

8 Gatun yakita kakulla, umulliela noa ba Eloi kin makan ta, yirrug ka gikoug kin
hiereu koba,

9 Yanti kiloa hiereu koba uman, yirrug ka gikoumba ta upulliko bon porapora
koiyug ko uwa noa ba nao koba Yehoa kai koba.

10 Gatun yanti bo yantinto konara kuri wiyelliela warai ta yakita winelliela ba
porapora.

11 Gatun paipéa noa agelo Yehoa-imba gikoug kin, garokilliela noa tugkagkirri ka
koiyug kon ta porapora ka.

12 Gatun nakulla bon noa ba Dhakaria ko, unma bon noa ba, kinta gaiya noa ba
kakulla.

13 Wonto ba agelo wiya noa, Kinta kora bi kauwa, Dhakaria; kulla gurra ta
wiyellikanne giroumba, gatun nukug ko giroumba ko wonnai kanun giroumba,
gatun wiyanun bi giakai yitirra Ioanne.

14 Gatun pital bi kanun, pital kauwalkan kanun pérkullinun gikoug kinbirug.

15 Kauwal wal noa kanun, mikan ta Yehéa kin, gatun keawai wal noa wain pitanun,
keawai tarere, gatun warakag wal noa witellinun Marai yirriyirri kan birug ko,
waraka birug tunkan ta birug.

16 Gatun noa wiyanun wal barun kauwal-kauwal wonnai Itharael-imba Yehoa-kin
ko Eloi ta barunba.

17 Gatun wal noa uwanun gikoug kin mikan ta kaiyu ka Marai ta Elia-uimba,
warbuggulliko bulbul biyugbai tara koba wonnai kolag, gatun barun kinko tuloa
kako; uma-uwil koa barun kuri kurrikurri Yehoéa kinko.

18 Gatun noa Dhakariako wiya bon agelonug, Yakoai kan bag gurranun unni? kulla
bag gurrogbai, gatun nukug emmoumba gurrog géen.

19 Gatun noa ageloto wiya bon, Gatoa Gabriel, gakillin Eloi kin mikan ta; gatun
yuka tia wiyelliko giroug, gatun tugunbilliko gali tara ko pitalmullikanne ko.

20 A! gurrulla bi, g6g ko wal bi kanun, gatun kaiyu korien wal bi kanun wiyelli
ta, yaki-kalai tako purreag kako unni tara kanun ba, kulla bi ba gurra korien
wiyellikanne emmoumba, kabo kanun wal unni tara.

21 Gatun bara kuri ko mittia Dhakarianug, gatun Kkotelliela minnug-bulliela noa
tunkéa noa nao ka.

22 Gatun noa ba paikulléun warrai ta, kaiyu korien noa wiyelli ko barun; gatun
bara gurra Marai noa nakulla nao ba; kulla noa wauwal-wauwal uma barun gatun,
garokilliela noa gog ko.

23 Gatun kirun kabulla purreag gikoumba umullikanne, waita gaiya noa uwa
kokera ko gikoug ka tako.

24 Gatun yukita purreag ka Elidhabet gikoumba nukug warakag bountoa, gatun
yuropulléun bountoa waran yellenna ka, wiyelliela bountoa,
25 Yanti noa tia Yehdako umd nakulla noa tia ba purreag ka, mankilliko barun ba

béelmulli tin kuri tin. _ _ o _ _ _
26 Tarai-ta yellenna ka hek ka, Gabriel ta agelo ta puntimai ta wiyabunbia bon Eloi

kinbirug uwolliko, purrai kolag, Galilaia koba, giakai Nadharet,

27 Mirral lako wiyatoara ko, kuri kako Yothep kinko yitirra ko, wonnai taro noa
Dabidumba; gatun mirral giakai yitirra Mari.

28 Gatun noa agelo uwa bounnoun Kin, gatun wiyelliela, A! murrarag umatoara bi
Yehoa katan giroug katoa ba; murrarag umatoara bi nukug ka.

29 Gatun bountoa ba nakulla bon, kinta bountoa kakulla wiyellita gikoug kin, §atun
kotelliela bountoa minarig unni totog katan.

30 Gatun ageloko wiya bounnoun, Kinta kora bi, Mari: kulla bin pitalmatoara Eloito
noa.

31 A, gurralia bi, warakag bi kanun, wonnai kan giroug kin pika ka, gatun yinal
porkullinun, gatun bi giakai yitirra IETHU.

32 Gatun wal noa kauwal kanun, gatun wal bon wiyanun gia kai Yinal ta wokka
ka ko; gatun noa Yehdako Eloito gunun wa bon yellawollikanne biyugbai koba
Dabidumba gikoumba:

33 Gatun noa wiyanun wal yanti-katai barun Yakobumba; gatun gikoumba
piriwalkanne keawai wal kanun wirdn.

34 Wiya gaiya bountoa bon agelonug Mariko, Yakoai ke unni kanun, kulla bag kuri
korien?

35 Gatun noa ageloko wiya bounnoun, Tanan wal noa uwanun Maraikan
murraragkan giroug kinko, gatun kaiyuko wokka tinto wutinun wal giroug, koito
ba unnoa ta murrarag porkullinun giroug kin; wiyanun giakai yinal ta Eloi koba.

36 A, gurralia, giroumba wuggunbai Elidhabet, warakag bountoa yinal gurrogéen
koba bounnoun ba; gatun unni ta yellenna hek ta bounnoun-kai-kan wiyatoara gurra-
uwai.

37 Kulla gurakito ke noa Eloito kaiyukanto ke.

38 Gatun bountoa Mariko wiya, Kauwa yanti kdmunbilla tia wiya bi ba; gatoa
mankillikan Yehéa-umba. Gatun noa agelo puntirkulléun bounnoun kinbirug.

39 Gatun bountoa Mari bugkulléun unti-tara purreag ka, gatun uwa bountoa
karakai bulkara kolag, kokera ko Yuda kako;

40 Gatun bountoa uwa kokera ko Dhakaria-imba kako, §atun bugbug ka bounnoun
Elidhabetnug.

41 Gatun yakita gaiya gurra bountoa ba Elidhabetto pulli Mariimba, tulutilléun
gaiya wonnai bounnoun kin pika ka; gatun warapal bounnoun ba Elidhabet kin
Maraikanto murraragko:

42 Gatun bountoa wiyelléun pulli wokka wiyelliela, murrarag umatoara bi nukug
ba; gatun murrarag umatoara peil giroumba pika koba.

43 Gatun minarig tin tia unni, tanan uwa tunkan piriwal koba emmoumba?

44 Kulla bag ba gurra pulli giroumba gurréug ka emmoug kin, wonnai gaiya tia
tulutilléun emmoug kin pika ka pital ko.

45 Gatun murrarag umatoara bountoa gurrd; kulla unnoa tara kanun umatoara,
wiyatoara bounnoun kin Yehda kinbirug.

46 Gatun Mariko bountoa wiya, “Maraito emmoumba ko wiyan murrai bon
Yehodanug,

47 Gatun maraito emmoumba ko pital umulléun Eloi kin Miroma emmotmba.

48 Kulla noa nakulla mirral bountoa ba umullikan gikoumba; A, unti birug yantinto
tia wiyanun murrarag upatoara.

49 Kulla noa tia kaiyukanto unnoa tara kauwal uma; gatun yitirroa gikoumba
murrarag upatoara katan.

50 Gatun murrai gikoumba barun kinba kintakan bon katan willuggél kuri kabirug
tarai kuri kabirug.

51 Tagunbilléun noa kaiyukan turrug gikoumba; wupéa noa barun garug gara
yaroyaro bulbul ban kotellikanne.

52 Upéa noa baran parrdn kaiyukan yellawolligél labirug barunba, gatun wupéa
noa barun mirral wokka lag.

53 Gukulla noa kapirrikan ko murrarag ta, gatun noa barun parélkan yuka mirral
ko.

54 Umulléun noa gikoumba umullikan Itharaelnug, gurrulli birug gikoug kinbirug
murrai ta gikoumba;

55 Yanti wiya noa ba barun biyugbai to gearunba, Abaramnug, gatun barun wonnai
tara gikoumba yanti katai.”

56 Gatun Mari bountoa kakulla bounnoun katoa goro ka yellenna ka, gatun willug
ba gaiya bountoa bounnoun ka tako kokera ko.

57Yakita gaiya Elidhabetimba kakulla wonnai pdrkullinun; gatun yinal bounnoun
ba porkulléun.

58 Gatun gurra bara kotita ko bounnoun bako, yanti Yehéako noa ba murrarag
uma bounnoun kin; gatun bara pital kakulla gatun bountoa

59 Gatun yakita gaiya purreag ka, uwa gaiya bara kullabulliko wonnai ko; gatun
bara wiya bon giakai Dhakaria, biyugbai tin yitirra tin

60 Gatun tunkanto wiya bountoa, Yanoa; kulla bon wiyanun giakai Ioanne.

61 Gatun bara bounnoun wiya, Keawaran giroumba kotita wiya ba giakai unni
yitirra

62 Gatun bara tiga umulléun bon biyugbai ko gikoumba ko, wonnén noa bon yitirra
wiyanun?

63 Gatun noa wiya upulligél ko, gatun noa upa wiyelliela, Yitirra noa giakai Ioanne.
Gatun bara yantinto kota.

64 Gatun tanoa-kal-bo kurraka bugkulléun gikoumba, gatun bon gikotumba tallag
balbal kakulla, gatun noa wiya, gatun noa wiya murrai Eloinug.

65 Gatun bara kinta kakulla yantin ta untakal; gatun unni tara wiyellikanne totég
kakulla yantin ta kalog koa bulkaroa Yuda ka.

66 Gatun bara yantinto unnoa tara gurra wunkulla barun kin bulbul la, wiyelliela,
Yakoai unni ta wonnai kanun! Gatun mattara Yeh6a-imba gikoug kin katan.

67 Gatun noa Dhakaria ko biyugbai gikoimba, warapal bon wupéa Marai to
yirriyirri to, gatun noa wiyelliela giakai, 68 “Kamunbilla bon Yehdéanug Eloinug
Itharael koba pitalliko; kulla noa uwa barun nakilliko, gatun wirrilliko kuri ko gikoug
kaiko.

69 Gatun bougbugga noa nulka-nulka golomullikan gearun, kokerda Dabid-imba ka
gikoumba mankillikan;



Luka 1:70 4 Luka 2:13

70 Yanti noa ba wiya kurraka ko propet koba ko yirriyirrikan to yantin to, purrai
yantin kurrikurri kabirug:

71 Goloma-uwil koa gearun gearunba bukka tukulla birig, gatun mattara birug
barun kinbirug yantin tabirug yarakai willug kabirug,

72Umulliko murrai ko wiyatoara barun kin biyugbai ko geartnba, gatun gurrulliko
gikoumba wiyatoara yirriyirri ta;

73 Pirral-man noa gali wiyelliela bon Abaramnug biyugbai gearunba,

74 Guwil koa gearun noa, mankilliko gearun mattara birug bukkakan tabirug
gearunba, gurra-uwil koa géen bon kinta korien ko,

75 Yirriyirrikan gatun murraragkan mikan ta gikoug kin, yantin ta purreag ka
moron gearunba.

76 Gatun gintoa, wonnai ta, wiyanun bin yitirra propet ta wokka kako; kulla bi
uwanun ganka mikan ta Yehoa kin, upulliko yapug ko gikoumba;

77 Gukilliko gurrulliko moron ko gikoug kaiko kuri ko, warewarekan yarakai
barunba,

78 Murrai tin kanwollin Eloi koba tin gearunba, gurrakan wokka kabirug tanan
uwa gearun kinko,

79 Gukilliko purreag barun ko yellawolli ta ba ko gorogora ba ko, gatun komirra
kaba tetti koba, yutilliko tinna ko gearunba ko yapug koa pital koba koa.”

80 Gatun wonnai poaikulléun, gatun guraki noa maraikan ko, kulla noa korug koa
yakita ko purreag kako paipéa noa ba Itharael kinko.

1YAKITA purreag ka, wiya noa Kaithariko Augutoko, upa-uwil koa barayantin kuri
murrapulliko.

2 Gatun unni murrapullikanne una yakita Kurinio noa ba kobana kakulla Thuria
ka.

3 Gatun yantin bara uwa murrapulliko barun ka tako.

4 Gatun noa Yothep uwa wokka-lag Galilaia kabirug, kokera birug Nadharet
tabirug, Iudaia kolag, kokera kolag Dabidumba kolag, giakai yitirra Bethlehem; (kulla
noa kokera koba gatun kotita koba Dabidumba;)

5 Murrapulliko bon gatun Mari bounnoun katoa, wiyatoara nukug gikoumba,
wonnai kan bountoa warakag.

6 Gatun yakita kakulla, kakulla bara ba unta, purreag ka katan poérkulli koa
bountoa ba wonnai.

7 Gatun bountoa pérbuggulléun kurri-kurri yinal, gatun bountoa muggama bon
kirikin to, gatun bon wunkulla takilligélla buttikag koba ka; kulla wal tantullan
kokera takilligél.

8 Gatun bara éipu-kal untoa kakulléun, tumimillin wirral barun ba tokoi ta

9 Gatun noa agelo Yehoa-umba tanan uwa barun Kkin, gatun kullaburra Yehoa-
umba kakulla barun katoa; kinta gaiya bara kakulla.

10 Gatun noa ageloko wiya barun, Kinta kora; kulla nurun bag wiyan murrarag
totdg kakilliko pital ko, kakilliko yantin ko kuri ko.

11 Kulla nurinba pérkulléun unni purreag, kokera Dabidumba ka, Golomullikan
ta, noa Kritht ta Piriwal ta.

12 Gatun unni taga kanun nurunba; nanun bobognug gamatoara Kkirikin taba,
kakillin ba takilligél laba

13 Gatun tanoa kal bo paipéa konara morokokal gikoug katoa agelo katoa, murrarag
wiyellin bon Eloinug, giakai,

14 Wiyabunbilla bon murrarag Eloinug wokka kaba moroko kaba, gatun
kamunbilla pital purrai tako, murrarag umatoara barun kuri ko.

15 Gatun kakulla ba, waita uwa bara ba, agelo barun kinbirug moroko kolag,
wiyellan bara éipu-kal taraikan-taraikan, Waita géen yakita Bethlehem kolag, na-
uwil koa unnug tara kakulla ba, gala Yehoako noa wiya géarun

16 Gatun bara uwa kurrakai, gatun nakulla Marinug, gatun bobog pirikilliela
takilligél laba.

17 Gatun nakulla bara ba, wiyabunbéa bara yantin ta purrai ta unnoa wiyellikanne
wiyatoara barun wonnai tin.

18 Gatun bara yantinto gurra, kotelliela unnug tara, wiya barun bara éipu-kal-lo.

19 Wonto ba bountoa Mariko miromd unni tara, gatun kota bountoa minki ka
bulbul-la bounnoun kin.

20 Gatun bara éipu-kal willug ba kakulla, murrarag wiyellin gatun pitalmullin bon
Eloinug gala birug natoara birug gurratoara birug bara yantita wiyatoara ba barun
kai.

21 Gatun purreag ét ta kakulla ba, kullintiela ko tiga-witia wonnai, giakai bon
wiya Iéthu, gala ba wiya noa ageloko kurrikurri noa ba pika ka kakulla kunto ka.

22 Gatun purreag ka goloin ta killibinbin bounnoun ba, yanti Mothé-ko noa ba
wiya, mankulla bara bon Hierothalem kolag, gukilliko bon Yehoa kin;

23 (Yanti wupa ba wiyellikanne ta Yehda-umba giakai, Yantin kuri tara ganka-ganka
pika kabirug yirri-yirri wal kanun yitirroa Yehoa koba;)

24 Gatun gukilliko gutoara, gala wupa ba wiyellikanne taba Yehéa-umba, giakai,
Buloara purrougkan ga keawai wurog buloara poppolameri.

25 Al gatun kakulla noa tarai kuri Hierothalem kaba, giakai noa yitirra Thimeon;
gatun unnoa kuri wiyellikan tuloakan, gatun gurrullikan, mittillin pital ko Itharael-
umba ko; gatun Marai yirri-yirri-kan kakulla gikoug kin.

26 Gatun bon wiyatoara Maraito yirri-yirri-kan-to, keawai noa nanun tettibul-
likanne, na-uwil koa noa Krithtnug Yeh6a-umba.

27 Gatun noa uwa Marai toa hieron kako: gatun bula ba porikullaito puruma
wonnai Iethu kin, umulliko bon yanti ko upatoara ko wiyellikanne tako,

28 Mankulla gaiya bon noa gikoug kin turrug ka, gatun pitalma noa bon Eloinug,
gatun wiyelliela,

29 “Wamunbilla bi tia Yehda yakita pitalkan, yanti wiya bi ba:

30 Kulla bag nakulla gaikug ko golomullikan giroimba, 31 Gali ko kakilliko gintoa
yantin ko kuri ko mikan tako;

32 Kaibug kakilliko barun ethanékal ko, gatun pital kakilliko kuri ko Itharael
giroumba ko.”

33 Gatun bula Yothep gatun Mari kotelliela unnoa wiyatoara gikoug kai.

34 Gatun Thimeon ta noa pitalma barun, gatun wiyelliela Marinug tunkan
gikoumba, “A! katan noa unni wonnai kakilliko puntimulliko, gatun bougkulliko
kauwal-kauwal barunba Itharael koba; gatun tuga ko wiyéa kanun;

35 (Kauwa, yirrako bin turanun wal marai giroumba kéti,) paipi-uwil koa kotatoara
bulbul labirug kauwal-kauwal labirug.”
36 Gatun kakulla wakal Anna, propetkun, yinalkun Panuel koba, konara koba Ather

koba; bountoa ta gurrogéen gagkakalin, gatun kakulla bountoa poribai ta wunal la
hepta ta, murrakin tabirug bountoa katalla;

37 Gatun bountoa mabogun kukulla wunal la éty-warra yantikalai tabirug, waita
uwa korien bountoa hieron kabirug, wonto ba gurrulliela Eloinug bon purreag ka
gatun tokoi ta ta-korien.

38 Gatun bountoa uwolliela tanoa-kal-bo, wiyapaiyéan bon Yehoéanug, gatun
wiyelliela yantin barun gikoug kin barun, nakillikan gupaiyiko Hierothalem kako.

39 Gatun upd bara ba unni tara yanti wiyatoara Yehoa koba, willugbo gaiya bara
kakulla Galilaia kako, barun ka tako koti kako Nadharet tako.

40 Gatun wonnai poaikulléun guraki noa maraikan katan; gatun pitalmatoara bon

Eloi koba.
41 Waita uwa bula gikoumba tunkan gatun biyugbai Hierothalem kolag yanti-katai

wunal la takilligél lako kaiwitoara wokka koa.

42 Gatun noa ba wunal la dodeka ka, waita gaiya uwa bara Hierothalem kolag
wirikai ko takilli ko.

43 Gatun kirun kakulla purréag, willugbo bara ba, wonnai Iéthu noa minka willug
ka Hierothalem ka; gatun noa Yothepko gatun tunkanto gurra korien bula.

44 Wonto bara ba punta bon barun kin konara, uwa purreag ka wakal la; gatun
bara bon tiwa koti ta ka.

45 Gatun bara na korien bon ba, willugbo gaiya bara katéakun Hierothalem kolag
tiwolliko bon.

46 Gatun purreag ka goro kulla, nakulla gaiya bara bon murrug ka hieron Kka,
yellawolliela willi ka barun kin didathkaloi ka, gurrulliela barun wiyelliela barun
wiyellikanne pulli.

47 Gatun yantinto bara bon ba, gurra, kotelliela bara bon guraki gatun wiyatoara
gikoumba.

48 Gatun nakulla bara bon ba, unma gaiya barun; gatun tunkanto gikoumba-ko
wiya bon, Nai, minarig tin bi kakulla gearun kai? a! biyug ta uwa bali, tiwolliela bali
bin, minki-kan-to.

49 Gatun noa wiya barun, Minarig tin nura tia tiwolliela? keawai nura ba gurran-
upa-uwil koa bag pintunumba-kan wiya noa tia ba?

50 Gatun bara gurra korien unnoa wiyelli ta wiya noa ba barun,

51 Gatun noa uwa barun katoa bardn Nadharet tako, gatun gurrullikan noa kakulla
barun kin: wonto bountoa ba tunkan to gikoiumba miroma unni tara wiyellikanne
murrug ka bulbul la bounnoun kin.

52 Gatun noa Iéthuko poaikulléun guraki kakilliko, gatun kauwal kakilliko, gatun
pitalmulliko bon Eloito gatun kuriko.

1Yakita kakulla wunal la pipdtin ta piriwal koba Tiberio Kaithar koba, kobana noa
Pontio Pilato Iudaia ka, gatun tetrak noa Herod Galilaia ka, gatun gikoumba koti
Pilip tetrak noa Ituréa ka, gatun yantin tako Trakoniti ka, gatun Luthanio tetrak noa
Abiléné ka,

2 Annath gatun Kaiapath hiereu piriwdal bula kakulla, wiyellianne Eloi koba uwa
Ioanne kinko bon, yinal Dhakaria koba, korug kaba.

3 Gatun noa uwa yantin toa purrai toa loradan toa, wiyelliela korimulliko
kanumaiko, warekulliko yarakai;

4 Yanti wupaitoara biblion ka wiyellikanne Ethaia koba propet koba, giakai, Pulli
wakal koba wiyelléun korug kaba, Yapug Yehoa koba murrardg umulla nura, tuloa
kakillikoyapug gikoumba.

> Yantin ta pilabai warapal upinun, gatun yantin ta bulkara umanun puntig; gatun
warin-warin ta umanun tuloa, gatun yapug yarakai wollugbiara umanun poitog;

6 Gatun yantinto nanun wal golomullikanne Eloi koba.

7 Wiya gaiya noa barun konara uwa bara korimulliko gikoug kinko, Ela béara!
konara maiya kiloa nura! ganto nurun wiya murralliko bukka tin tanan ba uwanun?

8 Koito nura ba umullia murrarag minki kabirug; gatun kota yikora nura koti
ka minki ka nurun kin wiyelliko, Abdram gearun noa gearunba biyugbai; kulla
bag wiyan nurun, Eloi noa kaiyukan katan umulliko unti tara birug tunug kabirug
wonnai kakilliko Abaram kinko.

9 Gatun yakita baibai wunkulla kulai ta wirrd ka; koito ba yantin kulai keawai
katan murrardg kolbuntillanun wal baran, warekulliko koiyug kako.

10 Gatun kuriko bon wiya, wiyelliela, Minnug banun gaiya géen?

11 Wiya noa barun, wiyelliela, Niuwoa két-kan buloarakan gikoumba, gumunbilla
bon keawai ko; gatun niuwoa kuntokan gumunbilla bon yanti kiloa.

12 Uwa gaiya bara teléoné korimulliko, gatun wiya bon, Piriwdl, minnug banun
géen?

13 Gatun noa wiya barun, Manki yikora untoa-kal unnoabo mara wiyatoara
nurunba.

14 Gatun bara army-kanko wiya bon wiyelliela, Minnug banun géen? gatun
noa wiya barun, Bukkamai yikora yantin kuri, gatun wiyéa-yemmai yikora
gakoyellaikan yantin kuri; gatun murrai kauwa nura galoakan gutoarakan
nurunba.

15 Gatun bara ba kuri kotelliela, gatun yantinto kuriko kotelliela murrug ka ba ko,
bulbul la ba ko barun kin ba ko gikéug Ioannenug, minarig noa Kritht ta, mirka

keawaran. . . o . ' o
16 Joanneto noa wiya barun yantin ta, wiyelliela, Korimulliko bag katan nurun bato

ko; wonto ba wakal kaiyukan kauwal-kau walkan gatoa kiloa uwanun, murrarag
korien bag porugbuggulliko tugganug ko gikoumba ko; niuwoa ta korimanun nurun
Marai to yirri-yirri ko gatun koiyug ko:

17 Pituon gikoumba mankillin mattara ba, gatun murkun noa umanun bunkilligél
laba gikoumba, gatun noa ka-umanun wiet gikoumba tako kokera ko; wonto ba tirri
koiyug-banun wal noa koiyug ka talokulli korien ta.

18 Tarai ta yantin kauwal-kauwal wiya noa: gatun wiyelli ta ba ko barun kuri.

19 Wonto noa ba Herodnug tetrdknug piralma bon, noa boun noun kin Herodia kin
nukug ka Pilip-umba gikoumba kati koba, gatun yantin yarakai noa ba uma Herodto,

20 Yanti unni uma, wirrigbakulla bon noa Ioannenug jail ka.

21 Yakita barunbo karima yantin kuri, kakulla gaiya korimulliela bon Iéthunug,
gatun wiyelliela, moroko gaiya warugkalléun,

22 Gatun uwa baran Maraikan yirri-yirrikan murrin kiloa purrougkan kiloa, gikoug
kin; gatun wakal pulli kakulla moroko tin, wiyelliela, Gintoa ta emmoumba yinal
pitalmullikanne; pitalman baggiroug.

23 Gatun niuwoa bo Iéthu kakilliliela wunal la triakonta ka giko-umba, puntelliela
bon yinal Yothepumba, wonto yinal Eli-umba;.......

38 Wonto yinal Enoth-umba, wonto yinal Thet-umba, wonto yinal Adam-umba,
wonto yinal Eloi-umba.

4

1 GATUN noa Iéthu warapalkan Maraikan yirri-yirri-kan, willugbo kakulla Ioradan
tabirug, gatun bon yatéa Maraito korug kolag,

2 Nupitoara bon purreag ka tettarakonta ka diabollo. Gatun unta tara purreagq ka
keawai noa ta ba: gatun goloin ba unta tara kakulla, kapirri gaiya noa kakulla.

3 Gatun noa diabollo wiya bon, Wiya, bi ba yinal Eloi koba, wiyellia unni tunug
ka-uwil koa kunto.

4 Gatun noa Iéthuko bon wiya, wiyelliela, Wupatoara ta, Keawai kuri kanun moron
kunto kabirug, wonto ba Eloi koba pulli tabirug.

5 Gatun noa diabollo yutéa bon waita bulkara ko, nanunbéa bon yantin piriwal
koba purrai ta ba tanoa-kal-bo kurrakai.

6 Gatun noa diabollo wiya bon, yantin kaiyu kako gunun bag giroug, gatun
pitalmulliko gali tara ko; koito ba gukulla tia emmoug; gatun bag gutan ganumbo
pital bag ba katan.

7 Gintoa ba wiyanun tia, kanun bin yantin giroimba.

8 Gatun noa Iéthuko wiya bon, Kauwa bi, Thatan, willug ka emmoug kin; koito ba
wupatoara, Wiyanun wal bi Yehdanug giroumba Eloinug, gatun gikoug bo gurranun
wal bi.

9 Gatun noa bon yutéa Hierothalem kolag, gatun wunkulla bo builwarra ka hieron
ka, gatun wiya bon, Yinalla bi ba unni Eloikoba, warekulla bi unti birug baran:

10 Kulla ba wupatoara ta, Wiyanun noa barun agelo ko nakilliko giroug,
golomulliko giroug;

11 Gatun bara bin manun mattarré wokka lag, tinna koa giroug pultéa-kun tunug
ko yantin ta.

12 Gatun Iéthuko, wiyelliela, wiya bon, Wiyatoara ta, Yanoa wal bi numa yikora
bon Yehd6anug Eloinug giroumba.

13 Gatun noa diabollo §oloin kakulla unni tara nupatoara, waita aiya noa uwa
gikoug kinbirug yakita ko.

14 Gatun noa Iéthuko willug ko kakulla, kaiyukan Maraikan, Galilaia kako: gatun
totdg bon kakulla yantin ta purrai karig ka.

15 Gatun noa wiyelliela thunagég ka barun ka ta, pital wiyatoara bon yantinto.

16 Gatun noa uwa Nadharet tako, kakulla noa poaikulléun unta; gatun, yanti katai
noa ba, uwa noa thunagdg kako purreag ka thabbat, gatun garokéa wokka lag
wiyelliko.

17 Gatun gukulla bon biblion ta propet koba Ethaia koba: gatun bugbugga noa ba
biblion, nakulla gaiya noa giakai upatoara,

18 Marai ta unni Yehoa koba emmoug kinba, kulla noa tia putia wiyelliko Euagelion
barun kin mirral la; yuka noa tia turon umulliko minkikan ko, wiyelliko barun
wuntoara ko wamunbilliko, gatun na-uwil koa bara munmin to, burug buggulliko
barun buntoara,

19 Wiyelliko * * * gurrabunbilliko wunal la pitalmullikanne Yehoa koba.

20 Gatun noa wirrig-bugga biblion,§atun noagutéa kan bon umullikan ko, gatun
yellawa barén. Gatun bara bon pimilliela §aikug ko, yantin thunagég ka ba ko.

21 Gatun noa barun tanoa bo wiya, Turin-pai-béa unni wiya upatoara nurun kin
gurréug ka unti purreag ka.

22 Gatun yantinto bara gurrulliela bon, gatun kota bara pulli murrai kurraka
kabirug gikoug kinbirug. Gatun bara wiya, Wiya, unni ta Yothepumba yinal?

23 Gatun noa barun wiya, Nura ta wiyanun tia unni wiyellikanne, Karakal, turon
bi umulla gintoa bo; gurra géen ba umatoara Kapernaum ka, umulla bi unti yantin
ta purrai ta giroumba ka.

24 Gatun noa wiya, Tuloa nurun bag wiyan, keawai propet gurra korien gikoug ka
ta purrai ta koti ka

25 Wonto bag ba nurun wiyan tuloa, kauwal-kauwal ta mabogun Itharael kulléun
purreag ka Elia-umba ka, yakita wirrighakulla moroko ta wunal ta goro gatun
yellenna hek ta, tara-wara kakulla yantin ta purrai karig ka;

26 Keawai Elianug yuka ba barun kinko, wonto ba Tharepta kako Thidoni kako
nukug kako mabogun tako.

27 Gatun kauwahkauwalkan leprokan Itharael ka, yaki-kalai Eliéu koba propet
koba; keawaran wakdal barun kinbirug turon umatoara, wonto ba noa Naaman
Thuriakal.

28 Gatun yantin bara kakulla thunagdég ka, gurra bara unni tara, bukka kauwal
kakulla

29 Gatun bougkulleun,gatun yipa bon kokera birug,gatun bon yutéa pita kako
bulkara ko kokera ko wittitoara ko, wareka uwil koa bara bon walluggén baran.

30 Wonto noa ba uwolliela Willi koa barun katoa, waita uwa.

31 Gatun noa uwa bardn Kapernaum kako, kokerd ko Galilaia kako, gatun wiyelliela
barun purreag ka thabbat ka.

32 Gatun bara kota wiyellikanne tin gikoumba tin; kulla gikoumba pulli kaiyukan.

33 Gatun kakulla wakal kuri thunagog ka, gikoug kin minki ka marai kakulla diabol
koba yarakai koba, gatun noa kaipulléun wokka,

34 Wiyelliela, Kamunbilla gearun; minnug banun géen bin gintoa Iéthu Nad-
haretkal? uwa bi gearun tetti-umulli kolag? gimillin banug gintoa ta; wakal bo
ta yirri-yirri-kan Eloi koba.

35 Gatun bon Iéthuko koakulla, wiyelliela, Kaiyellia bi, g§atun paikulléa gikoug

kinbirug. Gatun bon ba wareka willi ka diabollo, paikulléun noa gikoug kinbirug,
gatun keawai bon tetti buntima ba.

36 Gatun bara yantinto kota, gatun wiyelliela barabo-barabo, Minarig unni
wiyellikanne! kulla noa wiya kaiyu-kan-to barun diabolnug yarakaikan, gatun barun
paikulléun warrai tako.

37 Gatun tot6g gikoumba kakulla yantin toa purrai karig koa.
38 Gatun noa uwa thunagog kabirug, gatun polégkulléin Thimon kinko kokera ko.

Gatun tunkdn Thimonumba nukug koba munni kakulla karinkan; gatun bon bara
wiya bounnoun kai kolag.

39 Gatun noa garokéa bounnoun kin turrug ka, gatun noa koakulla karin; gatun
wareka gaiya bounnoun karinto; gatun bountoa bougkulléun tanoa-kal-bo, gatun
umulliela barun kaiko.

40 Gatun punnal ba pul6g-kulliléun, yantin bara mankulla munni-munni-kan
gikoug kinko; gatun noa wunpilléun barun kin mattara yantin ta, gatun turon uma
barun.

41 Gatun diabol kauwal-kauwal paikulléun kauwal-kauwal labirug, kaibulliela,
gintoa ta Kritht ta, yinal ta Eloi-koba. Gatun noa barun koakulla wiya korien; kulla
wal bara gimilléun bon Kritht ta noa unnoa.

42 Gatun purreag ba kakulla, waita noa uwa korarig; gatun bara kuriko tiwa bon,
gatun uwa gikoug kin, gatun mima bara bon, keawai noa waita wapa barun kinbirug.

43 Gatun noa wiya barun, Wiyanun bo ta wal bag piriwalgél la Eloi koba taraikan
ta kokera; kulla wal tia galiko yuka.

%)

1 GATUN yakita kakulla, warapa bon ba bara kuriko, gurrulliko wiyellikanne Eloi
koba,garokéa noa pitta ka waraka Gennetharet ta,

2 Gatun. nakulla buloara murrinauwai kakilliela wara ka; wonto ba bara mako-
roban waita uwa murrinauwai tabirug, gatun bara umulliela pika mirkun.

3 Gatun noa uwa wakal la murrinauwai ta Thimon koba ka, gatun wiya bon yogyog

umullia purrai tabirug. Gatun noa yellawa baran, gatun wiyelliella barun kuri
murrinauwai kabirug.

4 Gatun goloin noa ba wiya, wiya noa Thiménnug bon, Tuirkullia pirriko kako,
gatun wura pika nurunba mankilliko.

5 Gatun Thimoénto, wiyelliela, wiya bon, Piriwal, uma géen tokoi ta yanti-katai,
gatun man korien; kulla bi wiydn wupinun wal bag baran pika.

6 Gatun uma bara ba unni, kokoi-kokoi bara uma makoro katai kal, gatun pika
kilpaiya.

7 Gatun bara wokkaimulléun bardnba tarai taba murrinauwai taba;, wa-uwil
koa barun wintamulliko. Gatun bara uwa, gatun warapal bara wupéa buloara
murrinauwai, pillukulliela gaiya bara.

8 Nakulla noa ba Thimdénto Peterko, puntimulléan noa Iéthu kin warémbug ka,
wiyelliela, Ela Piriwal! yurig bi wolla emmoug kinbirug; kulla bag yarakairan kuri
katan.

9 Kulla noa kota, gatun yantin bara gikoug katoa ba, kauwallin makorrin mankulla
bara ba.

10 Gatun yantibo bara Yakobo gatun Ioanne, yinal ta Lebedaio koba, mankillai bula
ba Thimon katoa. Gatun Iéthako noa wiya bon Thiméunug, Kinta kora bi; yakita
birug manun wal bi barun kuri.

11 Gatun mankulla bara ba murrinauwai baran purrai tako, wuankulla bara yantin,
wirroba bon bara.

12 Gatun yakita kakulla, kakulla noa ba tarai ta kokerd, a! wakal kuri kauwal
leprokan; nakilliela noa Iéthunug puntimulléun goarra ko, gatun wiya bon,
wiyelliela, Piriwal, wiya, bi ba kalyukan kanun, umanun bi tia turon.

13 Gatun noa bon wupilléun mattara gikoug kin, wiyelliela, Kauwé; turon bi kauwa.
Gatun tanoa-kal-bo leprota wareka gikoug kinbirug ko.

14 Gatun noa bon wiya, wiyéakun koa noa barun kuri; wonto ba yirug uwa
tugunbilliko gintoa bo hiereu kinko, gatun guwa kulla bi turon umatoara, yanti to
Mothé ka noa ba wiya, gurrulliko kakilliko barun.

15 Wonta ba yantin kakulla totég gikoug yantin toa purrai toa: gatun kauwalko
naro uwa gurrulliko, gatun turon kakilliko barun munni-munni gikoug kinbirug ko.

16 Gatun noa uwa korug kako, gatun wiyelliela.

17Yakita kakulla tarai ta purreag ka, wiyelliela noa ba, yellawa ba Parithaioi gatun
didathkaloi wiyellikanne koba, yantin tabirug kokera birug Galilaia kabirug, gatun
Iudaia kabirug, gatun Hierothalem kabirug; gatun kaiynto Yehda-umba kakulla
turon umulliko barun.

18 Al gatun bara kuri wakal kuri kurréa pirrikilligél la munnikan karal; gatun numa
bara bon kurrilliko kokera kolag, gatun wunkilliko bon gikoug kinko mikan tako.

19 Gatun keawai bara napa wonnén kurrilliko murrug kolag konara tin, uwa bara
wokka lag kokerd bulwarra ka, gatun wupéa bon baran kulla koa willi-willi kako
pirrikilligélkan Iéthu kin mikan ta.

20 Gatun nakulla noa ba kotellikanne barunba, wiya noa bon, Ela kuri, yarakai
giroumba wareka giroug kinbirug.

21 Gatun bara garammateu gatun Parithaioi kota, wiyelliela, Gan-ke unni wiyan
ba yarakai? Ganto kaiyu-kan-to warekulliko yarakai, wonto ba wakallo Eloito?

22 Wonto noa ba Iéthuko gurra kotatoara barunba, niuwoa wiya wiyelliela barun,
Minarig tin nura kotelliela bulbul lako nurun kin ba ko.

23 Wonnén murrarag wiyelliko,giroumba ko yarakaito wareka giroug kinbirug; ga
wiyelliko, Bougkullia gatun uwolliko?

24 Wonto ba gurra-uwil koa nura kaiyukan noa yinal kuri koba purrai taba yarakai
warekulliko (wiya noa munni karal), Wiyan banug, bougkullia gatun mara giroumba
pirrikilligél, gatun waita unwolla giroug ka tako kokera ko.

25 Gatun tanoa-kal-bo bougulléun noa barun kin mikan ta, gatun mankulla unnug
gikoumba pirrikéa noa ba, gatun waita uwa gikoug ka tako kokera ko koti kako,
pitalmulliela bon Eloinug.

26 Gatun yantin bara Kkotelliela, gatun bara gaiya pitalma bon Eloinug, gatun kinta
lag bara kauwal, katan wiyelliela, Nakulla géen minarig konéin buggai.

27 Gatun yakita yukita waita uwa noa, gatun nakulla wakal telénénug, giakai yitirra
Lebi, yellawollin wunkilligél la; gatun noa wiya bon, Yettiwolla tia.

28 Gatun noa wunkulla yanti bo bougkulléun, gatun noa bon yettiwa.

29 Gatun Lebiko bon noa upéa kauwal takillikanne gikoug ka ta koti ka kokera:
gatun kauwal kakulla konara telonai ko gatun tarai to yellawa barun katoa

30 Wonto ba barunba gadrammateu gatun Parithaioi koakillan bara barun wirrob-
ullikan gikoumba, wiyelliela, Minarig tin nura tatan gatun pittan barun katoa teldnai
koa gatun yarakai toa?

31 Gatun noa Iéthuko wiya barun, wiyelliela, Bara ba moron tai katan keawai bara
wiyan kardkal; wonto ba bara munni katan.
32Uwa bag wiya korien ko murrog taiko, wonto ba yarakai willug ko minki kakilliko.

33 Gatun wiya bon bara, Minarig tin bara mupai kdtan murrinmurrin wirrobullikan
Ioanne-umba, gatun wiyan wiyellikanne, gatun yantibo bara Parithaioi koba; wonto
ba giroumba ko tatan gatun pittan?

34 Gatun noa wiya barun, Wiya, nura kaiyukan mupai umulliko barun wonnai
kakillaikanne, yakita-kalai poribai ba katan barun katoa ba?

35 Wonto ba purreag kanun wal, manun wal bon ba poribai barun kinbirug, gatun
yakita gaiya bara mupai-kakillinun purreag ka unta tara.

36 Gatun wiya noa barun wakal parabol giakai: Keawai kuri ko wupillinun
buggaikal korokal la; ga ba, yanti buggaikal yiirbugganun gaiya wal, gatun pontol
buggaikal labirug keawai korokal kiloa katan.

37 Gatun keawai kuri ko wupinun buggaikal wain pika ka korokal la; kulla
buggaikallo potopai-yanun wal pika ka, gatun kiroabullinun, gatun pika kanun
yarakai.

38 Wonto ba buggaikal wain wunun wal buggaikal la pika ka; gatun buloara
murrarag katan.

39 Gatun keawai kuri koba pittanun korokal wain keawai noa manun buggaikal
wain, kulla noa wiyan korokal ta murrarag.

6

1 GATUN yakita thabbat ka buloara, yukita thabbat ka kurri-kurri, uwa gaiya noa
murrug koa yeaigél loa; gatun bara wirrobulli-kan-to gikoug ka to tittia wollug yeai,
gatun takulla mirro-mirroma mattara barun kin.

2 Gatun taraikanto Parithaioi koba wiya barun, Minarig tin nura uman unnoa
keawaran murrarag umulliko unti tara purreag ka thabbat ka?



Luka 6:3 12 Luka 6:23

3 Gatun noa Iéthoko wiya, wiyelliela, Wiya nura, wiya nura, wiya ba unni, Dabid-to
noa ba upa, niuwoabo ba kapirri kakilla gatun bara gikoug katoa;

4 Uwa noa ba kokera kai Eloi koba, gatun mankulla takulla nulai nakillilkanne,
gatun gukulla barun gikoug katoa ba ko, keawaran murrarag takilliko, wonto ba
barunba ko hiereu koba?

5 Gatun noa barun wiya, Yinal ta kuri koba, piriwdl noa katan yantin ko thabbat
ko.

6 Gatun yakita kakulla tarai ta thabbat ta, uwa gaiya noa thunagég ka gatun
wiyelliela: gatun wakal kuari unta kakulla, mattara gikoumba tugkagkeri tirrai
kakulla.

7 Gatun bara garammateuko gatun Parithaioiko tumiméa bon, wiya bon noa ba
turon umulla purredg ka thabbat ta; wiyayemma-uwil koa bara bon.

8 Wonto noa ba kota barunba gurrulliela, wiya bon noa mattarakan tirraikan,
Bougkullia, gatun garokilla Willi ka. Gatun noa bougkulléun, gatun garokéa.

9 Wiya gaiya noa Iéthuko barun, Wiydnun wal bag nurun unni; wiya tuloa ta
umulliko, murrardg ga yarakai umulliko purreag, ka thabbat ta? moron umulliko,
ga warekulliko?

10 Gatun nakilliela kari-kari yantin barun, wiya bon noa, Tutullia bi mattara
giroumba. Gatun upulléun gaiya noa, gatun mattara gaiya bon turon uma yanti
tarai ba.

11 Gatun bara warapalkan bukkakan kakulla; gatun murrarag wiyellan barabo-
barabo, minnug banun bara bon ba Iéthunug.

12 Yakita unta purreag ka, uwa noa bulkdra kolag wiyelliko, yanti-katai noa tokoi
ta wiyelliela bon Eloi-nug.

13 Gatun vyakita purreag ta, kaai ba noa barun wirrobullikan gikoumba;
girimulléun noa barun kinbirug dodeka niuwoa, barun wiya giakai yitirra apothol;

14 Thimonnug (wiya noa giakai yitirra Peternug), gatun gikoumba kurrakdg
Andrea, gatun Yakobo gatun Ioanne, gatun Pilip gatun Batolomai,

15 Mattaio gatun Thoma, gatun Yakobo Alpai-umba, gatun Thimon giakai wiya
yitirra Dheloté,

16 Gatun Iudath kurrakég ta Yakobo-umba, gatun Iudath Ithakariot, ninwoa
gakoiyayé noa.

17 Gatun noa uwa baran barun katoa, gatun garawan tako garokéa noa, gatun
konard wirrobullikan gikoumba, gatun kauwal konara kuri Iudaiakal, gatun
Hierothalemkal, gatun korowatari Turokal gatun Thidonikal, uwa bara gurrulliko
bon, gatun turon umulliko barun ba munni;

18 Gatun bara wonkalman yarakai to marai to: gatun barun uma turon.

19 Gatun yantinto konaré numulla bon bara; kulla murrarag paibéa gikoug
kinbirug, gatun noa turon uma yantin barun.

20 Gatun noa wokkalan nakulla gaikug ko gikoumba wirrobullikan, gatun wiya,
Murrarag umatoara mirralko; kulla nurun ba piriwalgél la Eloi koba.

21 Murrarag umatoara nura kapirrikan yakita: kulla nura warapan wal kakilliko.
Murrarag umatoara nura tunkillin yakita, kulla nura kintellinun wal.

22 Murrarag umatoara nura, yarakai umanun gaiya nurun kuri ko, gatun
warekanun nurun, gatun yarakai wiyanun nurun, gatun warekanun yitirra nurunba
yanti yarakai ba, gikoug kin birug yinal kuri koba kabirug.

23 Pitdl nura kauwa gatun untellia unta purredg ka; kulla nurunba gukillikanne
kauwal katan moroko kaba; yanti uma bara biyugbai tako barun ka to barun
propetnug.

24 Yapal nura porolkan katan! kulla nura mankulla ta pital nurunba.

25 Yapal nura warakan! kulla nura kapirrikanun. Yapal nura kintellan yakita! kulla
nura girellinun gatun tunkillinun.

26 Yapal nura, murrarag wiyanun ba yantinto kuriko nurun! yantibo barunba
biyugbai ta ko barun gakoyaye propetnug.

27 Giakai bag wiyan nurun gurrullikan, Pitalumulla barun yarakai willug nurunba;
murrarag umulla barun yarakai nurunba uman,

28 Murrarag barun wiyella koatan nurunba; gatun wiyella bon Eloinug wiyella
barun yarakai nurunba uman.

29 Gatun bunnun ba wakal gan kullé tarai to, tarai gukillia; gatun niuwoa manun
wurabil giroumba, wiya yikora wiwi manki yikora unni doan.

30 Guwa barun yantin ko wiyellinun ba giroug kin; gatun niuwoa ba mankulla
tullokdn giroumba wiya yikora kari bon.

31 Gatun unnoa la kotan nura la murrarag umulliko barun kuri nurun, umulla nura
yantibo ta barun.

32 Kulla nura pitalman barun pitalman nurun, minarigko-ke unnoa? kulla bara
yarakai-kan-to yantibo uman.

33 Gatun murrarag nura umanun ba barun gali murrarag nurun uman, minarigko-
ke unnoa? kulla bara yarakai-kan-to yantibo uman.

34 Gatun mumbinun nura ba barun kotan nura willugbo upilliko barun, minarigko-
ke unnoa? kulla bara yarakai willug mumbillan barun willugbo upilliko yantibo.

35 Wonto ba nura pitalumulla barun yarakai willug nurinba; gatun murrarag
umulla, gatun mumbilla kotan keawai willugbo upulliko; gatun gutoara kauwal
kanun nurunba, gatun nura wonnai kanun wokka koba; kulla noa murrarag uman
barun wiyapaiye korien gatun barun yarakai.

36 Kauwa nura minkikan, yantibo Biyugbai nurianba minki katan.

37 Kota yikora yarakai, gatun keawai nurun kotanun yarakai: pirriralmai
yikora nura, gatun keawai nurun pirriralmanun: warekilla nura, gatun nurunba
warekanun.

38 Guwa, gatun gunun wal nurun; warapdl, upulla bardn, gatun tolomulla
kaumulliko, gatun kiroabullin baran, gunun wal kuri nurun gielkag ka nurun Kkin.
Kulla yantibo upitoara nura upullin, upéa kanun nurun.

39 Gatun noa wiya barun wakal parabol; wiya, munminto yutinun tarai munmin?
wiya, wal bula-buloarabo warakullinun baran kirun tako?

40 Wirrobullikan ta keawaran noa kauwal korien gikoug kin piriwal la; wonto ba
tuloa katan, kanun noa yanti piriwal ba gikoug ba.

41 Gatun minarig tin bi natan morig giroug ka ta ba gaikug kaba kurrikég kaba,
wonto ba na korien bi tulkirri gaikug kaba giroug kinba koti kaba?

42 Ga, yakoai bi wiyan bon kurrikég giroug ba, Biggai, yakoai tia
porugbuggabunbilla morig giroug kinba gaikug kaba, keawai bi ba nakillin tulkirri
giroug kaba? gintoa gakoiyaye! burugbug gala kurri-kurri tulkirri gaikug kaba
giroug kinba koti kaba, gatun nanun gaiya bi murra-murrarag umulliko morig
gaikug kaba kurrikog kaba giroug ka ta ba.

43 Kulla ba kulai murrarag ta katan, keawai yeai yarakai upin; ga keawai kulai
yarakai ta katan, yeai murrarag upin.

44 Wonto ba yantin kulai gimilliko koti tin yeai tin; kulla bara kuri man korien
kokug tulkirri-tulkirri tin, ga titi korien bara botru maro tin.

45 Murraragko noa kuriko wupillin noa murrarag wunkilligél labirug minki
kabirug bulbul labirug gikoug kinbirug; gatun noa yarakai wupullin noa yarakai

wunkilligel labirug yarakai ta birug minki kabirug bulbul labirug gikoug kinbirug;
kulla gikoumba ko kurraka ko wiyan kauwal labirug ko bulbul labirug ko.

46 Gatun minarig tin nura tia wiyan, Piriwal, Piriwal, gatun uwa korien nura unnoa
tara wiyan nurun bag ba.

47 Gan tia ba uwanun emmoug kin, gatun gurran wiyellita emmoumba, gatun
galoa uman, tigunbinun bag nurun gan kiloa noa:

48 Niuwoa ba wakal yanti kuri kiloa, wittia noa kokera gatun pinnia pirriko, gatun
wupéa tugga tunug ka; gatun poaikulléun ba tunta-tunta, waiumbul murra koribibi
kokeroa, gatun geawai toloma pa; kulla wal wittia tunug ka.

49 Wonto ba gurran gatun uma korien, kuri kiloa noa wittia kokera tugga korien
purrai ta: waiumbul murra koribibi gali, gatun warakulléun tanoa-kal-bo; kauwalla
unnoa warakullin kokera koba.

1'WIYA noa ba goloin gikoumba wiyellikanne, mikan ta yantin ta kuri ka, uwd noa
Kapernaun kako.

2 Gatun tarai koba kapatin koba umullikan munni kakilliela mulugkilliliela tetti,
pital umatoara noa gikoumba.

3 Gatun, gurrd noa ba Iéthunug, wiyabunbéa noa barun garokal Hebaraioi koba,
wiyelliela bon uwa-uwil koa noa pirbuggulliko gikoumba ko, umullikan ko.

4 Gatun uwa bara ba Iéthu kin, wiya gaiya bon bara tanoa-kalbo wiyelliela,
Murrarag noa uma-uwil koa noa bon yanti:

5 Kulla noa pitalman gearunba kuri, gatun noa wittia gearun thunagdg.

6 Uwa gaiya noa Iéthu barun katoa. Gatun kalog korien ta noa ba kakulla kokera
kolag, yuka noa barun kapatinto koti ta gikoug kin wiyelliela bon, Piriwal, yanoa bi;
kulla bag keawaran murrarag korien uwa-uwil koa bi emmoug kin kokera:

7 Yaki tin bag kota murrarag korien bag uwolliko giroug kinko; wonto ba wiyella
wakal wiyellikanne, gatun emmoumba umullikan pirkullinun wal.

8 Kulla bag ba kaiyukan wiyelliko, emmoug kinba bara kakillin army-kan; gatun
bag wiya wakal, Yurig, gatun waita gaiya noa uwa; gatun tarai, Kaai, gatun noa uwa
tanan; gatun emmoumba umullikan, Umulla unni, gatun uma gaiya noa.

9 Iéthuko noa ba gurrd unni tara, kotelliela noa gikoug, gatun warrakulléun noa,
wiya gaiya noa barun wirroba bon ba, Wiyan bag nurun, keawaran bag na pa yanti
gurrullikanne kauwal, keawai yanti Itharael la katan.

10 Gatun bara yukatoara, willugbo uwolliela kokera kolag, nakulla bon umullikan
munni birug pirbuggatoara.

11 Gatun yakita purredg ka yukita, uwa noa kokeroa,giakai yitirra Nain; gatun
kauwal uwa gikoumba wirrobullikan gatun taraikan kuri gikoug katoa.

12 Gatun uwa noa ba papai pulogkulligél la kokera kolag, ga, tetti kulwon kurrilliela
kuri warai kolag, wakal bo ta yinal tunkan koba bounnoun ba, gatun mabogun
bountoa, gatun kauwal-kauwal kuri kokera birug uwa bounnoun katoa.

13 Gatun nakulla bounnoun noa ba Piriwallo, gurrirra bounnoun noa kakulla,
gatun wiya gaiya noa bounnoun, Tugki yikora.

14 Gatun uwa gaiya noa, numa kurrilligél; gatun bara kurrid bon ba gakéa korun.
Gatun noa wiya, Wuggurra, wiyan banug, Bougkullia.

15 Gatun niuwoa tetti kabirug yellawa, gatun tanoa-kdl-bo wiya. Gatun willugbo
bon noa gukulla bounnoun kin gikoumba ka tunkan ta.

16 Gatun bara kakulla kinta yantin; gatun bara bon pitalman Eloinug, wiyelliela,
Kauwal propet ta paipéa gearun kin, gatun noa Eloito nakulla gikoumba kuri.

17 Gatun unni totég gikoumba kakulla yantin to Iudaia koa, §atun yantin toa purrai
karig koa.

18 Gatun Ioanne-umba-ko wirrobullikanto wiya bon unni tara.

19 Gatun noa Ioanneto wiya bulun wirrobullikan gikoumba, yuka bulun Iéthu
kinko, wiyelliko, gintoa ta uwanun? ga, na-téa kanun géen taraikan?

20 Uwa bara ba kuri gikoug kinko wiya bara, Ioanneto korimullikanto gearun yuka
giroug kinko, wiyelliko, gintoa ta uwanun? ga, na-téa kanun taraikan?

21 Gatun tanoa-kal-bo hora ka pirbugga noa kauwal-kauwal munni-munni, gatun
marai yarakaikan; gatun kauwal-kauwal munmin uma noa barun nakilliko.

22 Wiya gaiya noa barun Iéthu, wiyelliela, Waita lag nura, gatun wiyella bon
I6bannenug unni tara nakulla nura ba gatun gurra; munmin-tabirug-ko natan,
wiirwiir-birug-ko uwan, wamun-wamun-tabirug turon kakulla, wogkal-labirug
gurran, tetti-kabirug bougkulléun, barun mirral ko wiyan ta Euagelion.

23 Gatun pital-umatoara yantinto niuwara korien kanun emmoug kin.

24 Gatun waita ka ba bara ba puntimai Ioanne-imba, wiya gaiya noa barun kuri
Ioannenug bon, Minarig tin nura korug kolag nakilliko? kogka toloman wibbi ko?

25 Minarig ko nura uwa korug kolag nakilliko? wakal upulléun kuri poitog korikin
to? A! bara upulléun konéin to gatun bara murrarag katan takilliko, yellawa bara
piriwalgél la.

26 Minarig ko nura uwa korug kolag nakilliko? wakal propet Kauwa, wiyan nurun
bag kauwallan noa ba propet kiloa.

27 Gali noa wiyatoara upa unni, A! yukan bag puntimai emmotumba giroug kin
mikan ta, umanun wal noa yapug giroug.

28 Kulla bag wiyan nurun, Keawai propet kauwal katan yanti Ioanne noa ba
korimullikan porkullitoara nukug labirug: niuwoa waréa ta katan piriwalgél la Eloi
koba ka, kauwal noa katan ninwoa kiloa.

29 Gatun yantinto kuriko gurra bon, gatun bara telénai, pitalma bon Eloi-nug,
korimatoara katan bara Ioanne kaibirug karimulli birug.

30 Wonto ba bara Parithaioi gatun bara nomikoi gurramaiga wiyellikanne Eloi koba
barun kin, keawai korimatoara korien Ioanne kai.

31 Gatun noa Piriwallo wiya, Yakoai kiloa bara kuri untikal willuggél? gatun
minarig kiloa bara?

32 Bara yanti wonnai kiloa yellawollin gukilligél la, gatun kaipullin taraikan, gatun
wiyellin, Tirkima géen nurun, gatun keawai nura untelli korien; minki géen kakulla
nurun, gatun keawai nura tugkilli korien.

33 Kulla noa Ioanne korimullikan uwa, keawai kunto ta pa, ga wain keawai pitta
pa; gatun nura wiyan, diabol noa gikoug katoa ba.

34 Yinal ta kuri koba uwa takilliko gatun pittelliko, gatun nura wiyan, A! mataye
kuri unni, gatun wain pittaye, koti ta telonai koba gatun yarakai willug kobal!

35 Wonto ba yautinto wonnaito guraki koba ko piralman bon guraki.

36 Gatun wakallo Parithaioi koba ko wiya bon ta-uwil koa noa gikoug katoa. Gatun
uwa noa kokerda Parithaio koba, gatun yellawa noa baran takilliko.

37 Gatun, a! gapal wakal yarakaikun bountoa gurrd bountoa ba Téthunug
bon yellawai takilli taba kokera Parithaio koba ka, mankulla bountoa wunkilligél
alabathro putillikanne,

38 Gatun garokéa bountoa tinna ka bulka ka gikoung kin, tugkillin, gatun bountoa
puntia bounnoun ka to gurrun to tinna gikouumba, gatun pirripa bounnoun ka to
kittug ko wollug koba ko bounnoun ka to, gatun bugbugka bon tinna gikoumba,
gatun putia bon putilligél lo.

39 Yakita nakulla noa ba unni gali Parithaio, wiya bon ba, wiyelléun gaiya noa
ninwoabo minki ka, wiyelliela, Unni kuri propet ba noa gurra pa noa wonta-kan-to
ka gapallo numa bon; kulla bountoa yaraikan.

40 Gatun Iéthuko noa wiyayelléun, wiyelliela bon, Thimén, wiya-uwil koa banug.
Gatun noa wiya, Piriwal, wiyellia.

41 Tarai ta kakulla gukillikan wakal buloara mumbitoara gikoumba; wakallo noa
mumbilléun pentakothioi denari, gatun tarai ta pentékonta mumbilléun.

42 Gatun keawai bula gupaiye pa ba yarug ka bon, warekd gaiya noa bulun ba.
Wonta kin bulun kinbirug pitdlmanun kauwal bon!

43 Thimodnto noa wiya, wiyelliella, Mirka gikoug wareka noa ba kauwal. Gatun noa
wiya bon, Kota bi tuloa.

44 Gatun noa warrakulléun gapal ko, gatun wiya Thiménnug Natan bi unni gapal?
uwa bag kokera ko giroug ka ta ko, keawai bi tia gupa bato tinna ko; wonto bountoa
ba puntia tia tinna bounnoun ka to gurrun to, gatun watia bounnoun ka to wollug
kabirug ko kittug ko.

45 Keawali bi tia bugbug ka pa: wonto ba unni gapal, bugbug-kulliela tia tinna
yakita birug uwa bag ba.

46 Keawai bi puti pa emmoumba wollug kipai to, wonto ba unni gapal putia
emmoumba tinna kipai to.

47 Giakai tin banug wiyan, Yarakai umatoara bounnoun ba kauwal ta warekatoara
bounnoun ba; kulla bounnoun pitadl-ma kauwal: kulla bariunba warekatoara waréa,
pitdl-ma bara warea.

48 Gatun noa bounnoun wiya, Warek4 umatoara giroumba yarakai.
49 Gatun bara yellawan gikoug kinba takilli taba, bara bo wiyatan minki ka, gan-ke
unni warekan noa yarakai.

50 Gatun noa bounnoun wiya, gurrulli ta birug giroumba moron bi kitan; yurug
bi pital kakilliko.

8

1 GATUN vyakita yukita uwa noa yantin toa purrai toa kokerd, wiyelliela gatun
tugunbilliela totdg pitalmullikanne bathileia koba Eloi koba: gatun bara dodeka ta
gikoug katoa ba.

2 Gatun bara nukug taraikan, turon umatoara marai yarakai tabirug gatun munni
{(abirug, Mari yitirra giakai Magdalakalin, bounnoun kinbirug paipéa diabol hepta

a,

3 Gatun Ioanna porikunbai Kutha-umba, Herod-umba umullikan, gatun Thuhanna,
gatun taraikan kauwal, gala bara gukulla bon untakal tullokan ba birug barun kai.

4 Gatun uwittillin bara ba kuri kauwal-kauwal, gatun uwa gikoug kinko, yantin
tabirug kokera birug, wiya noa unni parabol:

5 Upillikan noa uwa yeai ko upulliko gikoumba ko; gatun upulliela noa ba, winta
porkulléun kaiyinkon ta yapug ka; gatun waita-wa bardn, gatun tibbinto takulla
moroko tinto.

6 Gatun winta porkulléun tunug ka; gatun poaikulléun ba wokka lag tetti gaiya
kakulla, koito ba bato korien ta.

7Gatun winta porkulléun tulkirri-tulkirrd; gatun poaikulléun tulkirri-tulkirri matti,
gatun murrugkama.

8 Gatun tarai ta poérkulléun purrai murrarag purrai ta, gatun poaikulléutin wokka

lag, gatun yeai kurria hekaton ta. Gatun noa ba wiya unni tara, kaaipulléun gaiya
noa, Niuwoa ba gurréug kan katan gurrulliko gurrunbunbilla bon.

9 Gatun wirrobulli-kan-to gikoumba ko wiya bon, wiyelliela, Minarig ke unni
parabol?

10 Gatun noa wiya, gutan gurrulliko nurun pirriral bathileia koba Eloi-imba;
wonto barun tarai ta parabol la; natan bara keawai bara na pa, gatun gurran bara
keawai bara gimilli pa.

11 Giakai ta unni parabol: Yeai ta wiyellikanne ta Eloi koba.

12 Bara kaiyinkon taba yapug kaba gurrullikan bara; uwa gaiya noa diabol,gatun
mankulla wiyellikanne barun ba minki kabirug bulbul labirug, gurréa-kun koa bara
gatun moron koa bara katéa-kun.

13 Bara tunug kaba gurra bara ba wiyellikanne pitalkan to; gatun unni tara wirra
korien katan, kota bara waréa ba, gatun yakita numullikanne ta waraka gaiya bara.

14 Gatun unnoa tara pérkulléun tulkirri-tulkirra, bara ba gurra, waita uwa gaiya,
gatun murrugkanna umullikannéto gatun porollo gatun pirunto moron koba, gatun
yeai kurri korien murrarag kakilliko.

15 Wonto ba unnoa murrarag kaba purrai taba, bara ba gurra wiyellikanne,
tuloakan gatun murraragkan bulbulkan, tuman bara, gatun yeai kurrin murroi to.

16 Keawai kuriko wirrogbanun kalbug, wutinun gaiya tenti ko, §a wutinun bara ka
pinkilligélla; wonto ba wupinun kaibuggél la, na-uwil koa bara uwollita ba ko kaibug.

17 Kulla yantin ta getti birug gurranun wal kakilliko; gatun yantin ta yuropatoara
birug gurranun wal kakilliko, gatun paipinun wal.

18 Yakoai nura gurrulla; kulla gikoug kinba gunun wal gikoug kin; gatun keawai
noa ka korien, mantillinun wal bon gikoug kinbirug unnoa ta paipitoara gikoug kinba.

19 Gatun tunkén §ikoug kinko gatun bara kéti ta gikoumba uwa, gatun keawai bara
wa pa gikoug kinko konarrin, kulla kauwal waitawollan.

20 Wintako bon wiya giakai, Garokillin bara warrai taba gikoumba tunkin gatun
koti ta, na-uwil koa bara giroug.

21 Gatun noa wiyayelléun barun, wiyelliela, Unni tara tia kitan emmotmba tunkan
gatun koti ta, gurrullikan wiyellikanne Eloi koba gatun umullikan.

22 Gatun yakita tarai ta purreag ka, uwa noa murrinauwai ta ko gikoug katoa
wirrobullikan toa gikoumba; gatun noa barun wiya, Waita géen waiga-uwil kaiyin

kolag wara kolag. Gatun bara tolka mureug kolag.

23 Wonto ba bara uwolliela, pirrikéa noa k6gog; gatun wibbi kauwal kakulla wara
ka; gatun bara warapal, gatun kinta kakilliela.

24 Gatun bara uwa gikoug kin, bougbugga gaiya bon, wiyellielia, Piriwal, piriwal,
tetti kolag géen! Bougkulléun gaiya noa, gatun wiya noa wibbi, gatun tulkun wombul
koba; gatun korun kakulla, gatun yurag gaiya kakulla.

25 Gatun noa wiya barun, Wonnug-ke nurun kotellita? Gatun bara kinta kakulla,
kotelliela, wiyalan taraikan-taraikan, Wontakan unni kuri! kulla noa wiyan wibbi
gatun bato, gatun gurra gaiya bon.

26 Gatun bara uwa purrai tako Gadarén tako, kaiyin taba Galilaia kaba.

27 Gatun noa ba yankulléun purrai tako, nuggurrawa bon wakallo kuriko kokera
birug ko, diabolkan noa katalla yuraki, gatun keawai noa upillipa kirrikin to, keawai
noa katan kokera, nikki ka noa kakulla.

28 Nakulla noa ba Iéthunug, kaaibulléun gaiya noa, gatun puntimulléun gikoug kin
mikan ta, gatun wokka wiyelléun wiyelliela, Minnug banun ke bi tia, Iéthu, Yinal ta
Eloi koba wokka kaba koba? Yanoa bi tia piralmai yikora.

29 (Kulla noa wiya marai yarakaikan paikulliko kuri kabirug. Kulla bon mankulla
murrin-murrin; gatun wirria bon tibon ko; gatun noa tiirbugga tibon, gatun yuaipéa
bon diabollo korug kolag).

30 Gatun Iéthuko noa wiya bon, wiyelliela, Wonnén bi yitirra? Gatun noa wiya,
Léjun bag; kulla kauwal-kauwal diabol uwa murrarig gikoug kinko minki kako.

31 Gatun bara bon wiya, Yanoa, wiya yikora gearun bi pirriko kolag kakilliko.

32 Gatun kakulla untakal wirrul takilliela bulkara ba ko; gatun bara wiya bon
pulégkulliko barun minki kako porak kako. Gatun noa wamunbéa barun.

33 Uwa gaiya bara waita diabol minki tabirug kuri kabirug, gatun pulogkulléun
porak ka koiro ka; gatun wirrul murra baran karakai pirriko koba wara kako, kurrin
to gaiya bara.

34 Nakulla bara ba tamunbéa unnoa tara umatoara, murra gaiya bara, gatun waita
uwa kokera kolag, gatun gorug kolag; wiya gaiya galoa.

35 Uwa gaiya bara nakilliko umatoara ko; gatun uwa Iéthu kin, gatun nakulla bara
bon unnoa kuri, paipitoara birug bara waita uwa, yellawolliela Iéthu ka ta tinna ka,
kirrikinkan gatun tuloa gurrullikan; gatun kinta bara kakulla.

36 Yantinto nakulla unnoa wiya barun, yanti bon ba turon uma diabolkan
kauwalkan.

37 Gatun yantinto konaro¢ purrai tako Gadarén tako wiya gaiya bon waita uwolliko
barun kinbirug; kulla bara kintakan kauwal kakulla. Gatun noa uwa murrinauwai
tako, gatun wullugbo kakulla.

38 Gatun unnoa kuri kabirug diabol bara waita uwa, wiya bon ka-uwil koa noa
gikoug katoa: wonto noa Iéthuko yuka bon waita, wiyelliela,

39 Willugbo bi wolla giroug ka tako kokera ko, gatun gurrabunbilliko unnoa tara
uma noa ba Eloito giroug. Gatun noa waita uwa, gatun wiya yantin toa kokeroa,
yanti [éthuko noa uma bon.

40 Gatun yakita kakulla, willugbo noa ba Iéthu kakulla, pital tara kakilliela kuri,
kulla bara bon mittilliela yantinto.

41 Gatun yakita uwa wakal kuri tanan,giakai yitirra Yaeiro, wiyellikan noa
thunagog kako; gatun noa puntimulléun Iéthu kin tinna ka, gatun wiya uwolliko
gikoug kinko kokera ko;

42 Kulla bon wakal yindlkun kakulla, dodeka wunal ta bounnoun ba, gatun bountoa
pirrikilliela tetti kakilliela. Gatun uwa gaiya noa, kuriko bon murrugkama.

43 Gatun wakal nukug, kumarakan dodeka wunal ta bounnoun ba, gukilléun
bountoa kirun tullokan bounnounba karakal ko, keawai bara bounnoun turon uma
pa,

44 Uwa bountoa bulka kako, gatun numa pita gikoumba kirrikin: gatun tanoa-kal-
bo kumara gaiya kakulla korun.

45 Gatun noa Iéthuko wiya gaiya, Ganto tia numa? Yantinto wiya keawai, wiya
gaiya noa Peterko gatun bara gikoug katoa, Piriwal, konaro bin murrugkama gatun
waita wa, gatun bi wiyan, Ganto tia numa?

46 Gatun noa Iéthuko wiya, Wakallo ta tia numa: kulla bag gurran waita ka ba
kaiyu emmoug kinbirug.

47 Gatun bountoa ba nukugko nakulla yuropa korien bountoa, uwa bountoa pulul-
pulul, gatun puntimulléun gikoug kin mikan ta, wiya bon bountoa mikan ta yantin ta
kuri ka, minarig tin bountoa numa bon, gatun tanoa-kal-bo bountoa kakulla turon.

48 Gatun noa bounnoun wiya, Yinalkun, kauwa bi pital; gurrullito giroumba-ko
turon bin uma; yurig waita pital kakilliko.

49 Gatun wiyelliela noa ba, tanan uwa wakallo wiyellikan ta birug kokerda birug,
wiyelliela bon, Giroumba yinédlkun tetti kakulla; yanoa, Piriwal pirriralmai yikora
bon.

50 Wonto noa ba Iéthuko gurra, wiyayelléun noa bon wiyelliela, Kinta kora bi;
gurrulla wal bi, gatun turon gaiya wal bountoa kanun.

51 Gatun noa ba uwa kokera ko ba murrirag, keawai noa tarai kan wommumbi pa
gikoug kin, wonto ba Peternug gatun Yakobonug, gatun Ioannenug, gatun biyugbai
gatun tunkdn murrakin koba.

52 Gatun yantin tugkilléun gatun minki kakulla bounnoun kai: wonto noa ba wiya,
Tugki yikora; keawaran bountoa tetti korien, wonto ba garabo kakillin.

53 Gatun bara bon béelma, nakilliela tetti bountoa kakulla.

54 Gatun noa Kkirun barun yipa warai tako, gatun noa mankulla bounnoun
muttarrin, gatun wiya, Murrakin, bougkullia.

55 Gatun bounnoun ba marai katéakan, gatun bountoa bougkulléun tanoa-kal-bo:
gatun noa wiya bounnoun takilliko.

56 Gatun kintakan biyugbai gatun tunkan bounnoun ba: wonto noa ba wiya barun,
yanoa wiya yikora taraikan kuri unni umatoara.

1 WIYA gaiya noa barun dodeka ta gikoumba kaumulliko, gatun gukulla barun
kaiyu kakilliko gatun wiyellikan kakilliko yantin ko diabol ko, gatun turon umulliko
yantin munnikan ko.

2 Gatun noa barun yuka wiyelliko bathileia Eloi koba, gatun turon umulliko munni
ko.

3 Gatun noa wiya barun, Manki yikora waita kolag, keawai tupa-tupa manun,
keawai yinug, keawai kunto, keawai money, keawai buloara manun kirrikin taraiko-
taraiko.

4 Gatun uwanun nura ba tarai ta kokerd, tanoa kauwa, gatun waita uwolla untoa
birug.

5 Gatun bara keawai nurun wommunbi korien, waita nura ba uwanun untoa birug
kokera birug, tirri-tirrillia yullo kabirug morig tinna kabirug nurun kinbirug, tuga
kakilliko barun kinko.

6 Gatun waita bara uwa, gatun uwa kokeroa Willi koa, wiyelliela Euagelion, gatun
turon umulliela yantin ta purrai ta.

7 Gatun noa Herodto tetrakko gurra unni tara uméa noa ba; gatun koteiliela niuwoa
bo, kulla wiyatoara tarai-kan-to Ioanne noa bougkulléa tetti kabirug;

8 Gatun winta ka, paipéa noa Elia; gatun tarai-kan-to, wakal gagka-kal propet
tabirug bougkalléun.

9 Gatun noa Herod wiya, Kolbuntia bag bon Iaonnenug wollug; §an-ke unni gurran
bag unni tara? gatun noa na-uwil koa bon.

10 Gatun bara apothollo willugbo bara ba kakulla, wiya gaiya bon yantin unni tara

uwa bara ba. Gatun noa barun yutéa, gatun kara uwa mirrulla ko, kokera ko yitirra
Betathaida kako.

11 Gatun bara kuri gurra bara ba, wirropa bara bon; garokéa noa wiyelliko barun
bathileia Eloi koba, gatun uma barun turon kakilliko munnikan.

12 Gatun purreag kakilliela yaréakal, uwa gaiya bara dodeka ta, gatun wiya bon,
Yukulla barun konara waita lag, uwa-uwil koa bara yantin toa purrai karig koa,
yellawolliko, gatun takilliko; kulla géen katan unti mirrul la.

13 Wonto noa ba barun wiya, Guwa barun galoa ko takilliko. Gatun bara wiya,

Keawai gearunba kulla unni pente kunto gatun buloara makoro; wiya géen wirrilla
barun gali ko takilliko yantin ko kuri ko.

14 Kulla wal kuri kauwal pentakikilioi ta. Gatun noa wiya barun wirrobullikan,
Yellawabunbilla barun konara kakilliko pentékonta tarai taba kakilliko.

15 Gatun uma gaiya bara yanti, gatun yellawabunbéa barun yantin bardn.

16 Mankulla gaiya noa unnoa tara kunto pente gatun makoro buloara; gatun
nakilliela wokka lag moroko koba, murroi wiyelliela unni tara, gatun yiirbugga,
gatun gukulla barun wirrobullikan ko wunkilliko barun kin mikan ta konara.

17 Gatun takulla bara, gatun warakan gaiya bara kuttawan yantin; gatun mankulla
bara wanan dodeka ka wimbi ka wuntawai birug barun kai.

18 Gatun yakita wiyelliela noa ba niuwoa-bo punbai, gikoumba wirrobullikan
gikoug katoa; gatun noa wiya barun, wiyelliela, Gannug wiyan kuri ko gan bag ba.

19 Wiyayelléun bara; wiyelliela, Ioanne ta bi korimullikan wonto ba taraito wiyan
Elia ta ba; gatun taraito wiyan wakal gagka-kal propet koba, bougkulliakan katéa-
kan.

20 Wiya noa barun, ganto tia nura wiyan gan bag ba? Peterko noa wiyayelléun,
wiyelliela, Kritht ta bi Eloi-umba.

21 Gatun noa barun piralma, wiyéa-kan koa bara unnoa tara tarai ko kuri ko;

22 Wiyelliela, Yinal ta kuri koba yarakai kauwal wal bon umanun, gatun warekanun
wal bon bara gagkakal gatun bara hiereukan piriwal, gatun bara garammateukan,
gatun bunnun wal tetti, gatun bougganun gaiya bon tarai ta purreag goro ka.

23 Gatun wiya noa barun yantin, Wanun tia ba taraikan kuri uwanun, gurrullia noa
niuwoa-bo, gatun mara-uwil koa noa taligkabillikanne gikoumba yantin ta purreag
ka, gatun wirrobulla tia.

24 Ganto ba miromanun moron gikoimba, warekanun wal noa? Kkulla noa
warekanun moron gikoumba emmoug kin, galoa noa moron umanun.

25 Wonnug-ke murrarag kuri ko, mankilliko purrai karig ko, gatun noa tetti wal
gaiya kanun niuwoa-bo, ga warekanun wal?

26 Gan tia ba koiyun kanun emmoug kai, gatun wiyellikanne emmotmba, Yinal
kuri koba koiyun gikoug kai, uwanun noa ba killibinbinkan kéti gikoug kinba, gatun
Biyugbai koba, gatun agelo yirri-yirri-kan koba barunba.

27 Kulla bag wiyan nurun tuloa, unni winta garokéun ba, keawai bara tetti kanun,
kabo na-uwil koa bara bathileia-nug Eloi koba.

28 Gatun yakita kakulla purreag ka ét ta yurika-ta unni tara wiyellikanne, yutéa noa
barun Peternug, gatun Ioannenug, gatun Yakobonug, gatun uwa wokka lag bulkara
kolag wiyelliko.

29 Gatun noa ba wiyelliela, takin bon tarai warrakulléun, gatun gikoumba kirrikin
purrul kakulla, gatun killibinbin kakulla.

30 Gatun wiyelliela bon kuriko Mothéko gatun Eliako:

31 Paipéa bula killibinbin, gatun wiya bula gikoumba (tetti?) tin ka-uwil koa
Hierothalem ko.

32 Wonto ba Peter noa gatun bara gikoug katoa porrdlkan bara birikéa kogog;
gatun bara kakulla tirag, nakulla bara gikoumba killibinbin, gatun buloara bula kuri
garokeéa gikoug katoa.

33 Gatun kakulla yakita bula ba waita uwolliela gikoug kinbirug, Peterko noa wiya
bon Iéthunug, A! Piriwal, murrarag gearun unti ko kakilliko; gatun umabunbilla
goro kokera; wakal bin, gatun wakal Mothénug, gatun wakal Elianug, gurra korien
minarig noa wiya.

34 Wiyelliela noa ba, yareil kakulla, gatun wutéa barun; gatun bara kinta kakulla,
waita bara ba wolliela murrarig yareil la.

35 Gatun pulli kakulla yareil labirug, wiyelliela, Unni ta emmoumba kéti yinal
pitdlmullikan; gurrulla bon.

36 Gatun pulli ba kakulla korun, Iéthu noa kakilliela punbai. Keawai bara unni tara
wiya pa untatoara, natoara purreag ka taraikan ta.

37 Gatun yakita kakulla purreag ka tarai ta unta, uwa bara ba barén bulkara birug,
kauwallo kuriko nuggurra wa bon.

38 Al gatun wakal kuri konara koba kaaibulléun, wiyelliela, Piriwal, kai bi, na-
uwillia yinal emmoumba; kulla noa emmoumba wakal wonnai.

39 Al gatun maraito bon mankulla, gatun gaiya noa kaaibulléun wokka; gatun
yiirbugga bon, gatun kurragtoanbugga; gatun buntoara noa, waita gaiya gikoug
kinbirug uwa.

40 Gatun bag wiya barun wirrobullikan giroumba warekulliko bon; keawai bara
kaiyu korien.

41 Gatun noa Iéthuko wiya, wiyelliela, A! gurra korien gatun pirriral unni willug-
gél! Yakounta-lag bag kanun nurun Kkin, gatun wal bag kAimunbinun nurun? Mara
bon tanan giroumba yinal unti ko.

42 Gatun uwolliela noa ba tanan diabollo bon puntima barén gatun yiiryiir uma.
Gatun noa Iéthuko koakulla bon marai yarakai ka, gatun bon wonnai turon uma,
gatun gutéakan gaiya bon biyugbai ta gikoumba tin.

43 Gatun yantin bara kinta kakulla kaiyu tin kauwal lin Eloi koba tin; gatun
kotelliela bara ba yantin unni tara Iéthuko noa ba uma, wiya gaiya noa barun
wirrobullikan gikoumba,

44 Kamunbilla unni tara wiyellikanne murrirag gurréug kako nurun Kkin; kulla noa
Yinal kuri koba wupinun wal bon mattara kuri ka.

45 Keawai bara gurra pa unni wiyellikanne, gatun yuropa gali barun kinbirug,
keawai bara gimilli korien; gatun bara kinta kakulla wiyelliko bon gali tin
wiyellikanne tin.

46 Yakita gaiya bara wiyellan barabo-barabo, gan-ke kanun kauwal piriwal barun
kinbirug.

47 Gatun Iéthuko noa gimilléun kotatoara bulbul labirug barun kinbirug mankulla
noa wonnai, gatun yellawabunbéa bon gikoug kin tarug ka,

48 Gatun noa barun wiya, Ganto ba unni wonnai pitalmanun kinba, pital manun
gaiya tia; gatun ganto ba tia pitalmanun, pitalmanun bon gala yuka tia ba; gatun
niuwoa katan waréa nurun kinba yantin taba, yantibo ta wal noa kauwal kanun.

49 Gatun noa Ioanneto wiya, wiyelliela, Piriwal, nakulla géen wakallo
paibuggulliela barun diabol giroug katoa birug yitirra birug; wiya géen bon yanoa,
koito ba keawai noa wa pa gearun katoa.

50 Gatun noa Iéthuko bon wiya, Wiwi yikora; koito noa ba keawai bukka korien
gearun, niuwoa gearun katoa ba.

51 Gatun yakita kakulla purreag manun bon ba wokka kolag, pirral noa kakilliela
waita Hierothalem kolag,

52 Gatun noa yuka barun puntimai gikoimba ganka; gatun bara uwa kokera kolag
Thamaria kako, umulliko gikoug.

53 Gatun bara bon keawai pitalma pa, kulla noa pirral kakulla wa pa Hierothalem
kolag.

54 Gatun bula wirrobullikan gikoumba, Yakobo gatun Ioanne, nakulla bula unni,
wiya bula, Piriwal, wiya bi, wiya-uwil koa géen koiyug koa kauwal baran moroko
kabirug wina-uwil koa barun, yanti Elia noa ba unnoa?

55 Wonto noa ba wakulléun, koakulla gaiya barun noa, gatun wiya, Keawaran nura
gimilli korien nurunba kéti bulbul.

56 Koito ba noa yinal kuri koba keawaran noa tanan wa pa, bunkilliko kuri ko
barun, wonto ba murrin umulliko. Gatun bara uwa tarai tako kokera ko.

57 Gatun yakita kakulla, uwolliela bara ba yurig yapug koa, taraito bon wiya,
Piriwal, wirrobugbinun banug, wontarig bi ba uwallun,

58 Gatun noa Iéthuko bon wiya, Murrog-kai-ko kumiri barinba, gatun tibbin
moroko ka koba kunta barunba, wonto ba yinal kuri koba keawaran bon gikoumba
birrikilli-gél wallug ko gikoumba ko.

59 Gatun noa tarai wiya, Wirrobulla tia. Wonta noa ba wiya, Piriwdl, wamunbilla
tia ganka bapa-uwil koa bag emmoumba biyugbai.

60 Wiya bon noa Iéthuko, Bapabunbilla barun tetti-tetti barunba; gintoa yurig bi
wolla wiyelliko piriwal koba Eloi koba.

61 Gatun taraito wiya, Piriwal, wirrobanun banug; wamunbilla tia ganka wiyellikoa
barun bag unni emmoug kinba kokera ba.

62 Gatun noa Iéthuko bon wiya, Keawai tarai-kan-to upillinun mattara purrai-gél
lo, gatun willug-wuminun, keawaran noa murrarag korien kakilliko piriwal ko Eloi
koba ko.

10

1 YAKITA gaiya kakulla unni tara, Piriwallo noa gearimulléun thebenty taraikan
ta, gatun yuka barun buloara-buloara gikoug kin mikan ta, yantin tako kokera ko
uwanun noa ba niuwoa-bo.

2 Gatun noa barun wiya, Kauwal-lan unni nulai katan, keawai bo katillikan kuri
kauwalkal; gali tin wiyella nura bon, Piriwal nulai-gél koba yuka-uwil koa noa barun
katillikan nulai ko katilliko gikoug kaiko.

3 Waita nura yurig wolla: A! yukan nurun bag waita kolag yanti kiloa waréa ta éipu
barun kin murrog ka ta.

4 Kurri yikora yanoa munnigél, gatun yinug, keawai tugganug; gatun yanoa wiya
yikora yapug koa taraikan kuri.

5 Gatun uwanun nura ba kokera ko taraikan tako, wiyella, kurri giakai, Pital kauwa
unni kokera ba.

6 Gatun ba yinal koba pitdl koba kanun unta, nurinba pital kdnun gaiya unta;
keawai ba nurun kin katéa kanun willugbo.

7 Gatun yellawanun nura unta kokerd, takilliko gatun pittelliko,gunun bara ba
nurun; kulla noa umulli-kan-to man ba gutoara gikoumba. Uwai yikora kokera kolag
kokera kolag.

8 Gatun uwanun nura ba yantin ta kokeroa, gatun bara nurun pitalmanun, ta-uwa
untoa tara wunun ba mikan ta nurun Kin.

9 Gatun turon barun umulla unta tara; gatun wiyella barun, Piriwal koba Eloi koba
papai uwa nurun kinba.

10 Uwanun nura ba tarai ta kokeroa, gatun bara keawai pitalma korien nurun,
uwea ka nura warai tako yapug kako, gatun wiyella,

11 Umulléun géen punul untikal gearun kinba nurun kin; A! kotellia nura unni ta
uwan ta papai katan nurun kin piriwal koba Eloi koba.

12 Wiyan nurun bag, murrarag kanun unta ta tarai ta purreag, ka Thodom kako,
keawaran gala ko kokera ko.

13 Yapallun bi Koradhin! yapallun bi Betathaida! kulla umatoara ba kauwal-
kauwal kaiyu birug ka pa Turo ka gatun Thidoni ka uma giroug kin, minki bara
ka pa yuraki, yellawa pa bara pirral la kirrikin ta gatun bonog ka.

14 Murrarag buloara kanun Turo gatun Thidoni unta purreag wiyellaikanne ta
keawaran bi.

15 Gatun gintoa, Kapernaum, wunkulla wokka lag moroko ka, yuaipinun wal baran
pirri kako.

16 Niuwoa gurran nurun ba, gurran ta noa tia; gatun niuwoa waitiman nurun ba,
waitiman noa tia; gatun niuwoa tia waitiman, waitiman noa bon yuka noa tia ba.

17 Gatun bara thebenty ta willugbo kakulla pitalkan, wiyelliela, A Piriwal!
gurrullikan bara diabollo gearun giroug katoa yitirroa.

18 Gatun noa barun wiya, Nakulla bon bag Thatannug puntimulléun baran moroko
tin yanti malma Kkiloa.

19 Al gutan bag nurun kaiyu waitawolliko maiya ko gatun wuarai ko, gatun yantin
ko kaiyu bukkakan ko; gatun keawai wal nurun yarakai umulliko.

20 pital-mai yikora nura-nura,gali tin gurullikan tin bara marai nurun ba; unti birug
pitdlma nura, kulla yitirra nurianba upatoara moroko ka ba.

21Yakita ta noa pital-lan kakulla marai ta,gatun wiyelliela, Kauwa tia yanti, Biyug,
Piriwal ta moroko koba gatun purrai koba, kulla bi ba unnoa tara yuropa gali unti
birug guraki ta birug, gatun bi tigkaiya unnoa tara barun bobog ko; kauwa yanti,
Biyug, koito ba murrarag ta giroug kin katan mikan ta.

22 Yantin ta tia wupéa emmoug kinko Biyugbaito; gatun keawai kuriko bon yinal
gimilli pa, wonto ba Biyugbaito; gatun Biyugbai yinallo gimilléun, gatun niuwoa
yinallo tugunbinun bon Biyugbai.

23 Gatun noa willarig kakulla gikoug kai koba wirrobullikan, koba, gatun wiyelliela
kara, Kauwa yanti murrarag ta natan gaikug ko unni tara natan nura ba:

24 Kulla bag nurun wiyan, kauwallo propetto gatun piriwallo na pa unni tara natan
nura ba, gatun bara keawai na korien; gatun gurra pa unni tara gurran nura ba,
gatun keawai gurra korien.

25 Al tarai wakal nomiko garokéa wokka lag, gatun wiya bon, wiyelliela, Piriwal,
minnug banun bag moron kakilliko yantikatai?

26 Wiya bon noa, Minarig upa wiyellikanne? yakoai bi wiyan?

27 Gatun noa wiyayelléun, wiyelliela, Pital kakilliko bi Piriwal ko Eloi ko giroimba
ko yantin to bulbuul lo giroumba ko, gatun yantin to marai to giroumba ko, gatun
yantin to kaiyu ko giroumba ko, gatun yantin to kotellito giroumba ko; gatun koti ta
giroumba yanti gintoa bo ba.

28 Gatun noa wiya bon, gintoa wiyayelléun tuloa; unni ta umulla gatun moron koa
bi kauwal '

29 Wonto noa ba kotelliela tuloa ko ninwoa bo, wiya bon noa Iéthunug, Gan-ke tia
koti ta emmoumba?

30 Gatun noa Iéthuko wiya, Taraikan waita uwa baran Hierothalem kabirug Jeriko
kako, gatun nuggurrawa mankiye, mantilléun bon kirrikin, gatun bunkulla, gatun
bara waita uwa wareka gaiya bon buntoara.

31 Yakita gati uwa wakal hiereu baran yapug koa; gatun nakulla bon noa ba, uwa
noa tarug koa kaiyin ta koa.

32 Ganti yanti kiloa wakal Lebikan kakulla noa ba unta, uwa nakulla gaiya bon,
gatun noa uwa tarug koa kaiyin ta koa.

33 Wonto ba wakdl kuri Thamariakal uwolliela ba, uwa yaparig kakilliela noa ba;
gatun nakulla bon noa ba, minki bon noa kakulla gikoug kai,

34 Gatun uwa gikoug kai koba, §atun gira bon buntoara gikoumba, kiroabulliela
kipai gatun wain, gatun yellawabunbéa bon gikoug ka ta koti ka buttikag, gatun
yutéa bon takilligél lako, gatun miroma bon.

35 Gatun tarai ta purreag ka wakal la waita noa ba uwa, mankulla gaiya noa buloara
denari, gatun gukulla kokeratin ko, gatun bon wiya, Golomulla bon; kirun bi ba
upinun, uwéa kanun bag ba willugbo, gutéa kanun gaiya banug.

36 Wonnug-ke koti ta gikoumba nuggurrawa mankiye unti birug goro kabirug kuri
kabirug, kotella bi?

37 Gatun noa wiya, Niuwoa goloma bon. Wiya noa bon Iéthu ko, Yurig, yanti kiloa
umulla bi.

38 Gatun yakita kakulla, uwa bara ba, uwa noa murrug koa kokeroa; gatun taraito
nukugko, Marathako yitirra, wamunbéa bon bounnoun kin kokera.

39 Wuggunbai bounnoun ba gaiya kai, yitirra Mari, yellawa bountoa Iéthu kin yallo
ka, gatun gurra bon wiyellita

40 Wonto ba Maratha kamullan buntoa marai-marai umullita, gatun uwa bountoa
gikoug kin, gatun wiya, Piriwdl, kora bi natan tia wareka tia waggunbai emmoumba
umulliko wakallo? wiyella bounnoun umulli koa bountoa tia.

41 Gatun noa Iéthako wiyelléun, gatun wiya bounnoun, Ela! Maratha, Maratha,
gintoa kamullan marai-marai minnambo-minnambo Kka;

42 Wonto ba wakal murrarag katan: gatun Mariko bountoa geremulléun unnoa
murraragbo, keawai wal mantillinun bounnoun kinbirug.

11

1 GATUN yakita kakulla, wiyelliela noa ba tarai ta purrai ta, kaiulléun noa ba
wiyelli ta, wakallo bon wiya gikoug-ka-to wirrobullikanto, Piriwal, wiyella gearun
bi wiyelliko, yanti kiloa Ioanneto noa wiya barun gikoumba wirrobullikan.

2 Gatun noa wiya barun, wiyanun nura ba, giakai nura wiyanun nura, Biyugbai
gearumba wokka ka ba moroko ka ba katan, Kamunbilla yitirra giroumba yirri-
yirri kakilliko. Paipibunbilla Piriwal koba giroimba. Gurrabunbilla wiyellikanne
giroumba, yanti moroko ka ba, yanti ta purrai ta ba.

3 Guwoa gearun purreag ka takilliko.

4 Gatun warekilla gearinba yarakai umatoara, kulla géen yanti ta wareka yanti
ta wiyapaiyeun gearunba. Gatun yuti yikora gearun yarakai umullikan kolag;
miromulla gearun yarakai tabirug.

5 Gatun noa barun wiya, Gan nurun kinbirug kéti gikoumba, gatun uwanun gikoug
kin tokoi ta, gatun bon wiyanun, Ela! kéti, mumbilla tia wokkai to goro ko;

6 Kulla noa emmoumba kéti uwa kalog tin emmoug kinko, gatun keawai bag wun
korien gikoug kin mikan ta takilliko?

7 Niuwoa murrug ka ba ko wiydnun, Wai tia wiyellan; kulla unni kurraka
wirrigbakulla, kulla wonnai tara emmoumba emmoug katoa ba birrikilligél laba;
keawaran bag bougkulli korien gukilliko giroug.

8 Wiyan nurun bag, Keawai noa bougkulli korien gulliko bon, kulla noa ba
gikoumba koti; kulla wal noa bon pirriral-mulli tin bougkullinun gaiya noa gulliko
bon wiyellinin noa ba.

9 Gatun nurun bag wiyan, Wiyella, gatun gunun gaiya nurun; gatun tiwolla, §atun
karawollinun gaiya nura; wirrillia, gatun umanun gaiya nurun.

10 Yantin ba wiyellinun, manun wal; gatun noa tiwollinun, karawollinun gaiya noa;
gatun gikoug wirrillinun noa ba, umanun gaiya wal.

11 Yinallo ba wiyanun nulai yantin ta nurun kin, biyugbai ta ba, wiya, noa gunun
tunug? ga makoro, wiya, noa maiya gunun makorg?

12 Ga ba wiyellan noa ba yarro, wiya, noa bon gupaiyinun wuarai?

13 Nura ba yarakaikan katan, gukilliko gutoara murrarag wonnai ko nurunba ko;
kauwa yanti gunun noa Biyugbaito moroko ka ba ko Marai murrarag barun wiya
bon ba?

14 Gatun noa ba paibuggulliela wakal diabol, §atun noa gogo. Gatun yakita gaiya
kakulla, waita ba uwa diabol, wiya gaiya noa gogo kabirug ko; gatun bara kuri
kotelliela.

15 Wonto ba tarai-kan-to wiya, Paibugga noa barun diabol Béeldhebul katan birug,
piriwalloa birug diabol koba ko.

16 Gatun tarai-kan-to wiyelliela, wiya bon tuga moroko tin.

17Wonto noa ba gimilléun barunba kotellikanne, wiya barun, Yantin piriwal koba
garuggara umulla barabo tetti bara kanun; gatun kokera koba barabo warakullia
bara.

18 Thatan noa ba garuggara kanun niuwoa-bo, yakoai gikoumba piriwal koba
kanun? kulla nura wiyan paibugga bag ba barun diabol Béeldhebul katoa birug.

19 Gatun gatoa ba paibuggaanun barun diabol Béeldhebul birug, gan katoa birug
nurunba-ko yinal-lo paibugga?

20 Gatoa paibugganun mattarroa birug Eloi koba ko barun diabol, kauwa tuloa uwa
gaiya piriwal koba Eloi koba nurun kin ba.

21 Golomanun noa ba tarai kuri mokal porrol gikoug kin kokerd, gikoimba tullokan
murroi katan.

22 Wonto ba tanan uwanun tarai mokal porrolkan kauwal kan gikoug kin, gatun
kéakéa-ma noa bon, mantillinun gaiya wal bon kirun mokal gikoumba pirriral-
matoara; gatun gutillinun noa mokal gikoumba.

23 Niuwoa keawai emmoug katoa, niuwoa katan koti korien; gatun noa keawai
boa-ma korien emmoug katoa, ware-ware-kan.

24 Paikullinun ba marai yarakai kuri kabirug, uwan noa yurig purroi toa tarawaroa,
nakilliko korilliko; gatun noa keawai na korien, wiyan noa, Willugbanun wal bag
willugbo kokera ko emmoug ka ta ko, unta birug uwa bag ba.

25 Gatun uwanun noa ba, nakulla gaiya noa ba wiréa kiriiri gatun konéin.

26 Uwan gaiya noa gatun yutéa taraikan theben ta marai yarakai kauwal yanti
niuwoa ba; gatun bara uwa murrarig gatun kakulla gaiya bara unta; gatun yarakai
kauwal noa unnoa katan yakita, kakulla noa ba kurri-kurri.

27 Gatun yakita kakulla, wiyelliela noa ba, kaaibulléun tarai nukug gali koba konara
koba, gatun wiya bon bountoa, Murrarag kauwa yanti pika kurréa bon ba, gatun
paiyil pitta bi ba.

28 Wonto noa bo wiya, Kauwa yanti, murrarag kauwal katan bara gurrullikan
wiyellikanne Eloi koba, gatun mirromulli-ko.

29 Gatun yakita kakulla, wittillan bara ba kuri, wiya noa kurri-kurri, Unni ta yarakai
katan willuggél; nakillin bara tuga; keawai wal barun gunun, unni bo ta wal tuuga
Iona-umba propet koba.

30 Yanti kiloa Iona tuga kakulla noa barun kuri Ninebi ka, yanti bo ta wal kanun
noa yinal kuri koba barun gali ko willuggél ko.

31 Bougkullinun wal piriwal kirin pakai birug purreag ka wiyelligél la kuri koa
untikal loa willuggél loa, gatun pirralmanun barun; kulla bountoa uwa kalog kabirug
purrai tabirug wirdn tabirug gurrulli bon guraki ko Tholomoén ko; A! kauwal katan
Tholomon kiloa unnibo.

32 Bougkullinun wal bara kuri Ninebikal purreag ka wiyelligél la kuri koa untikal
loa willuggél loa, gatun pirral-manun barun; kulla bara minki kakulla wiyelli ta Iona-
umba ka; A! kauwal katan Iona kiloa unnibo.

33 Keawai kuriko tarai-kan-to wirroug bugganun kaibug wunun gaiya gati ta,
keawai baria ka wimbi ka, wonto ba kaibuggél la, bara ba uwanun na-uwil koa bara
kaibug.

34 Kaibug ta murrin koba gaikug; wonto ba giroumba gaikug tuloa katan, yantin
bin katan murrin kaibugkan; wonto bin ba gaikug yarakai, kAinun murrin bin warapa
tokoi to.

35 Yakoai bi, mirka unnoanug kaibug giroug kinba tokoi ta ba katan.

36 Kulla ba yantin ta giroimba murrin ta ba warapan kaibug ko, keawai taraikan
tokoi, kanun yantinbo ta wal warapan kaibug ko, yanti kaibug koba wupin gatun
binkirréun.

37 Gatun wiyelliela noa ba, taraito Parithaioko wiya bon tauwil koa noa gikoug
katoa; gatun noa uwa murrarig gatun yellawa takilliko.

38 Gatun noa ba Parithaioko nakulla, umulli korien noa bato ka kurri-kurri takilli
kolag, kotelliela noa.

39 Gatun bon noa Piriwallo wiya, Yakita nura Parithaioiko umullia mirkun karai-

§on tunti gatun pikirri; wonto ba nurunba murrin warapan williré gatun yarakai
0

40 Wogkal nura! yan ta noa uma unnoa yanti unnoa ba warrai ta ba, yantibo uma
noa murrug ka ba?

41 Guwa nura untoakal nurun kinbirug, gatun yantin nurun ba tuloa ka katan.

42 Yapal nura Parithaioi! kulla nura gukillan wintakal mentha tabirug, gatun ruta
tabirug, gatun yaki tara, gatun gurramaigan tuloa gatun pitalumullikanne Eloi koba:
unni tara nura uma pa, gatun keawai taraikan wareka pa uma korien.

43 Yapal nura Parithaioi! kulla nura pitdlman yellawollikanne wokka kaba
thunagog kaba, gatun umullikanne gukilligél lako.

44 Yapal nura garammateu gatun Parithaioi, §akoiyaye! kulla nura yanti tulmun
kiloa paipi korien, gatun bara kuri uwan wokka lag tulmun toa, keawaran bara na
korien.

45 Wiyayelléun gaiya wakallo nomiko-ko wiyelliela bon, Piriwal, giakai bi wiyan,
pirralman bi gearun.

46 Gatun noa wiya, Yapal nura nomikoi yantinbo! kulla nura wuntan kuri ka porrol
ta lo kauwal porrol kurrilliko, gatun keawai nura unnoa porrol numa korien nurun
ka to mattarraé.

47 Yapal nura! kulla nura ba wittiman tulmun barunba propet koba, gatun
biyugbaito nurunba-ko bunkulla barun tetti kulwon.

48 Kauwa tuloa ta pirralman nura umatoara biyugbai koba nurunba; kulla bara
yuna bo ta barun bunkulla tetti, gatun nura wittillin tulmun barunba.

49Yaki tin wiya gurakita Eloi koba ko, Yukanun wal bag barun propet gatun apothol
barun kin, gatun winta barun kinbirug bunnun wal bara gatun yarakai umanun;

50 Wiya-uwil koa gorog yantin koba propet koba kiroabatoara yaki tabirug kurri-
kurri tabirug purrai tabirug, unni barun willuggél;

51 Gorog kabirug Abelumba kabirug, gorog kako Dhakariaumba kako buntoara
Willi ka bémo ta gatun hieron; kauwa tuloa to wiyan nurun bag, wiya-uwil koa unni
barun willuggél.

52Yapal nura nomikoi! kulla nura mankulla wirrigbakilligél gurakita koba; keawai
nura wa pa, gatun nura miya barun uwa bara ba.

53 Gatun wiya noa ba unni tara barun, pirriralma bon bara garammateuto gatun
Parithaioiko, wiya-uwil koa noa minnambo wiyelliko;

54 Mittillin bara bon, gatun nakillin gurrulliko gikoug kin ba ko kurraka ba ko,
wiyayeun koa bara bon.

12

1YAKITA kakulla, wittillan bara ba yantibo konara kuri, wata-watawollan barabo,
wiya noa kurri-kurri barun wirrobullikan gikoumba, Yakoai nura lebben barunba
Parithaioi koba,gakoiyaye ta unnoa.

2 Yantin ba wutéa ta tdgunbinun gaiya wal; gatun yantin yuropa ta namunbinun
gaiya wal.

3 Yaki tin, wiyellan nura tokoi ta gurrabunbinun wal kaibug ka; gatun unni ta wiya
nura ba gurréug ka waiyakan ta, wiyellinun wal wokka ka kokera.

4 Gatun bag nurun wiyan Kkoti ta emmoumba, Kinta kora nura barun Kkin
bunkillikan tin murrin tin, gatun yukita tantoa bo ta wal bara kaiyukanto banun.

> Tugunbinun wal bag nurun gan-kai nura kinta wal kanun: Kinta bon kauwa
gikoug kai, yukita noa ba bunkulla kaiyukan noa warekulliko koiyug kako pirriko
kako; kauwa wiyan bag nurun, Kinta bon kauwa gikoug kai.

6 Wiya, pente tibbin waréa ta gupaiye ko buloara assari, gatun keawai wakal unti
birug woggunti korien gikoug kin Eloi kin?

7 Kulla yantin wollug kaba kittug murrapatoara katan. Kinta kora nura gali tin;
kulla nura murrarag kauwalkan katan, keawaran gali tarako tibbinko waréa-ta-ko
kauwal-kauwal-ko.

8 Unni ta nurun bag wiyan, Yantinto emmoug wiyanun mikan ta kuri ka, gikoug
wiyanun noa Yinal kuri koba mikan ta agelo ka Eloi koba ko.

9 Wonto ba niuwoa ganbullinun tia emmoug mikan ta kuri ka, ganbullinun wal
bon mikan ta agelo ka Eloi koba ka.

10 Gatun ganto ba yarakai wiyanun gikoug Yinal kuri koba, kamunbinun wal bon;
wonto bon ba yarakai wiyellikan Maraikan yirri-yirri-kan, keawai bon kamunbinun.

11 Gatun manun nurun bara thunagég kako gatun wiyellikan tako, §atun kaiyukan
tako, kota yikora nura wonnug nura ba wiyayellinun, ga minnug nura wiyanun.

12 Kulla nurun Marai-kan-to yirri-yirri-kan-to wiyanun wal yakita bo gaiya minnug
wal nura wiyanun.

13 Gatun wiya bon wakallo konara birug ko, Piriwal, wiyella emmoumba
biggainug,gukulli koa noa purrai emmoug kai.

14 Gatun noa bon wiya, Kuri, ganto tia uma wiyellikan, ga gukillikan giroug kin?

15 Gatun noa barun wiya, Yakoai gatun murroi kauwa williri koba; kulla moron
kuri koba ka korien ta kauwal-kauwal la tul lokan ka gikoug ka ta.

16 Gatun noa wiya barun unni parabol, wiyelliela, Purrai ta porrélkan koba
poaikulléun kauwal:

17 Gatun noa kotelléun niuwoabo, wiyelliela, Minnug banun bag, kulla wal unni
tuntan uwa, wiya wal bag wonta wura-uwil unni tara emmoumba?

18 Gatun noa wiya, Unni bag umanun; umanun wal bag baran wunkilligél
emmoumba, gatun wittia kanun kauwal; gatun unta bag wunun yantin emmoumba
nulai gatun tullokan.

19 Gatun bag wiyanin emmoumba marai, A marai! Kauwal tullokan giroimba
wunkulla kauwal lako wunal lako; yellawolla murroi bi, tauwa, pittella, gatun pital
kauwa.

20 Wonto ba Eloito bon wiya, Wogkal-lan bi! unti tokoi ta giroumba marai
mantillinun wal giroug, kinbirug; ganto gaiya unnoa tara tullokan manun tuigko

bi ba uma? ) e . . .
21 Yanti niuwoa ba wupéakan tullokan gikoumba ko, gatun keawai porrol korien

Eloi kai koba.

22 Gatun noa wiya barun wirrobullikan, Yaki tin wiyan bag nurun, Yanoa, kota
yikora nurunba moron takilliko; ga keawai murrin ko wupulliko.

23 Moron ta kauwal katan murrarag takillikanne keawaran, gatun murrin ta
kauwal katan murrarag kirrikin keawaran.

24 Kotella wakun barun; koito bara ba keawai wupa korien, gatun keawai kol bunti
korien; keawai barunba tuigko wupilligal, keawai barunba kokera; gatun noa Eloito
giratiman barun; kauwal-kauwal nura katan murrarag tibbin bara keawaran.

25 Gatun gan nurun kinbirug kotellita kanun, uméa kanun moron gikoumba waréa
ka kakilliko kubit kako?

26 Wiya nura ba kaiyu korien to umulliko unni waréa, minarig tin nura kotellin
unnoa tara?

27Kotella nura kenukun turukin bara ba; keawai bara uma korien wupi korien bara;

gatun bag wiyan nurun, Tholomon noa ba, konéinkan keawai bon wupa korien yanti
kiloa wakal unti tara birug.

28 Upanun noa ba Eloito woiyo yanti, yakita purreag ka unta ba purrai ta katan,
gatun kumba warekakin murrug ka wollo ka; wiya, nurun noa upanun, A! nura
gurrullikan waréakan?

29 Gatun na-ki yikora nura minarig nurtnba takilliko gatun pittelliko, ga kota yikora

nura minki ko. _ _ . . _ ]
30 Koito ba bara yantinto purrai ta ba ko natan yantin unni tara; gatun nurunba-

to-Biyugbai-to gurran unni tara gukillikanne nurun ba murrarag kakilliko.
31 Wonto ba nura nauwa piriwal koba Eloi koba, gatun yantin unni rara gunun

nurun kin. _ . o .
32 Kinta kora, wirrul waréa; kulla pitalman bon Biyugbai nurunba gukilliko

piriwal-gél ta nurun kin.

33 Gukilléa nurinba, gatun guwa gukillikanne: umulla nura yinug nurinba,
keawai koa korokal katéa-kun, porrdlkan ta moroko ka ba kakilliko ka korien
kakilliko, keawai ba unta ko uwa korien mankiye, gatun keawai ba yarakai puntaye.

34 Wonnun ta nurunba tullokan, untabo kanun nurunba bulbul yantibo.

35 Girullia nura winnal nurunba, gatun nurinba kaibug winabunbilla;

36 Gatun nurabo yanti kiloa kuri ba mittillin barinba ko Piriwal ko willug-banun
noa ba mankilligél labirug; uwanun noa ba ba tanan gatun wirrillinun, umanun
gaiya bon tanoa-kal-bo.

37Pitalmatoara kanun bara unnoa tara mankillikan, yakita Piriwal noa ba uwanun,
noa ba barun kin nanun noa ba barun nakilli ta; wiyan bag tuloa nurun, girullinun
noa kotibo, gatun yellawabumbéa barun takilli kolag, gatun uwanun noa gukilliko
barun.

38 Gatun tanan uwanun noa ba, yakita buloara nakillikan ta, yakita goro ka
nakillikan ta, gatun nanun barun yantibo nakilli ta, pitalmatoara bara unnoa tara
mankillikan.

39 Gatun gurrulla unni, wiya noa ba kokera-tin-to gurra pa, yakounta ba uwa pa
mankiye na pa noa, keawai gaiya kokera gikoumba potobunti pa.

40 Yanti tin kauwa nura nakilliko; kulla noa Yinal kuri koba uwanun yakita kota

korien nura ba. e : : : : ..
41 Wiya gaiya noa bon Peterko, Piriwal, wiyan bi unni parabol gearunbo, ga gearun

yantin?

42 Gatun noa Piriwallo wiya, Gan-ke noa mankillikan murrarag gatun guraki,
piriwallo noa umanun bon wiyellikan kakilliko kokera ko gikoug ka ta ko, gu-uwil
koa noa takilliko yakita gukilligél la?

43 Pitalmatoara katan unnoa mankillikan, umanun noa ba gikoumba piriwal
nanun gaiya noa bon umulli ta yanti.

44 Wiyan bag tuloa, umanun bon noa wiyellikan kakilliko yantin tako.

45 Wonto noa ba wiyanun gala mankilli-kan-to, bulbul la, Emmoumba piriwal
minkin uwa korien; gatun gaiya noa bunkilli kolag barun kuri mankillikan gatun
gapal, gatun takilli kolag, gatun pittelli kolag, gatun kuttawai kolag;

46 Piriwal gala koba mankillikan koba uwanun wal noa purreag ka na korien ta,
gatun yakita gaiya kota korien ta bon, gatun bunnun bon buloarakan, gatun gunun
bon winta gikoug kai barun kin gurra korien ta.

47 Gatun unnoa mankillikan gurran noa kotelli ta piriwal koba gikoumba, gatun
keawai uma korien, keawai noa uma pa yanti kotelli ta gikoumba, bunnun wal gaiya

bon kauwal-kauwal. _ _ . _ o
48 Wonto noa ba niuwoa gurra korien, gatun yarakai umatoara yaki tin bun ba

bon, bunnun wal waréa. Kulla bon gupa kauwal, wiyapaiyanun wal kauwal gikoug
kinbirug; gatun kuriko gukulla kauwal, wiyellia kanun bara gaiya kauwal-kauwal
gikoug kinbirug.

49 Uwan ta bag unni yukulliko koiyug ko purrai ta ko; minnug-bullinun bag kauwa
ba tanoa-kal-bo wirrog-kulléa?

50 Kulla tia korimullikanne emmoug kinba korimulliko; gatun yakoai bag katan
goloin koa ka-uwil kakilliko!

>1Kotan nura, uwa bag ba pital gukilliko purrai ta ko? wiyan bag ba, keawai; wonto
ba gurruggurra kakilliko;

52 Kulla wal unti birug kanun kakilliko pente kokera wakal la, gurruggurra birug,
goro bulun kinbirug, gatun buloara goro kabirug.

53 Biyugbai gurruggurra kanun yinal labirug, gatun yinal biyugbai tabirug; gatun
tunkan yinalkun tabirug, gatun yinalkun tunkan tabirug, tungaikun bounnoun ba
kurrinanbai tabirug, gatun kurrinanbai bounnoun ba tungaikun tabirug.

54 Gatun noa barun kuri wiya, Nanin nura ba yareil wokka lag punnal ba
pulogkulligél lin, wiyanun gaiya nura koiwon tanan ba; gatun kauwa yanti.

55 Gatun kareawug ba kanun, wiyellinun gaiya nura, karol kanun; gatun yanti
gaiya kanun.

56 A nura nakoiyaye! natan nura tarkin moroko koba gatun purrai koba; minarig
tin koa nura na korien unti yakita?

57 Kauwa, kora koa nura kota ba nurun kinbirug tuloa?

58 Uwanun bi ba gikoug katoa bukkakan toa gikoug kinko wiyellikan tako,
yapug koa nuiyellia bi bon, wamunbi-uwil koa biloa murroi kakilliko gikoug
kinbirug; yutéa-kun koa biloa wiyellikan kauwal lako, gatun wiyellikanto kauwallo
wamunbinun biloa yarakan tako, gatun yarakanto wupinun biloa jail kako.

59 Wiyan banug, keawai bi waita uwa korien unta birug, gukillinun bi ba lepton ta
kirun waréa ta.

13

1 KAKULLA bara unta yakita taraikan, wiya bon barun Galilaiakal, gorog barunba
tarogkama Pilato-to thuhia barun barunba.

2 Gatun noa Iéthuko wiyayelléun, wiyelliela noa barun, Wiya, nura kotellin unnoa
tara Galilaiakal yarakai bara kakulla kauwal barun kinbirug Galilaiakal labirug, kulla
barun ba mankulla unnoa tara?

3 Wiyan nurun bag, Keawai; kulla nura keawai minki katan, yantin gaiya nura tetti
tetti kanun.

4 Ga barun etin ta wunkulléun kokera bardn, gatun tetti-tetti barun wirria, wiya,
nura kotellin barun yarakai bara ba kakulla kauwal barun kuri kabirug kakillin
Hierothalem ka?

5 Wiyan nurun bag, Keawai; kulla nura keawai minki katan, yantin gaiya nura
tetti-tetti kanun.

6 Wiya noa unni yanti parabol: Taraikan ta kuriko wupéa yirriwilbin purrai ta
gikoug ka ta; gatun noa uwa yeai ko nakilliko, gatun noa keawai gaiya na pa.

7Wiya gaiya noa bon upullikan, Ela! goro ka wunal la unti, uwa bag nakilliko yeai
ko unti birug ko yirriwiltabin tako, gatun keawai gaiya bag na pa; kolbuntilla unnoa
baran; minarig, tin unnoa katan purrai ta?

8 Gatun noa wiyayeléun, wiyelliela bon, Piriwal, kAimunbilla unnoa unti wunal la,
pinni-uwil koa bag untoakal ko, gatun konug koa bag wupi-uwil;

9 Gatun yeai ba kanun, murrarag gaiya kanun; gatun ka korien ba, gatun yukita
gaiya kolbuntinun; wal bi unni baran.

10 Gatun noa wiyelliela wakal la thunagdg ka purreag ka thabbat ka.

11 Gatun, a! kakulla unta wakal nukug munni-lan bountoa ba kauwal-kauwal
wunal étin ta, gatun woinu bountoa, gatun keawai bountoa kaiyu korien wokka-lan
kakilliko.

12 Gatun nakulla noa ba Iéthuko bounnoun, kaaipa bounnoun noa, gatun wiyelliela
bounnoun, Nukug, gintoa burug-kulléun woinu kabirug giroug kinbirug.

13 Gatun noa upilléun matara bounnoun Kkin; gatun tanoakal-bo bounnoun tuloa
uma, gatun bountoa pitalma bon Eloinug.

14 Ga-tun piriwallo thunagdég kako, wiyayelléun bukka-kan-to, kulla noa Iéthuko
turon uma purreag ka thabbat ka, gatun wiya barun kuri, Hek ta purréag ka umilliko
kuri ko; unti tara purreag ka tanan uwolla turon umullilo, gatun keawai thabbat ta
purreag ka.

15 Piriwallo noa bon wiyayelléan gatun wiyelliela, Gintoa gakoiyaye! wiya,
yantinto nura burugbuggan gikoumba boo gatun athino, purreag ka thabbat Kka,
unta birug kokera birug, yemmama-uwil koa kokoin kolag pittelliko?

16 Gatun keawai wal unni gapal, yindlkun ta Aburamumba, giratoara bounnoun
Thatanto noa unni tara étin ta wunal la, burugbuggulliko yanti birug, unti thabbat
ta purreag ka?

17 Gatun wiya noa ba unni tara, koiyun bara gaiya katan yantin bukkamaiye gikoug
kai; gatun yantin kuri pital kakulla yantin tin umatoarrin kauwal lin gikoug, birug.

18 Wiya gaiya noa, Minarig kiloa Piriwal koba Eloi koba? Gatun yakoai kiloa
paggunbinun?

19 Yanti kiloa ta yeai ba mutard koba, mankulla kuriko, gatun meapa purrai ta
gikoug, kai ta; gatun boaikulléun wokka lag, gatun kakulla kauwal kulai; gatun tibbin
moroko tin yellawa wiran ta.

20 Gatun noa wiyéa-kun, Yakoai kiloa bag tugunbinun piriwal koba Eloi koba?

21 Yanti lebben kiloa, mankulla gapallo gatun yuropa goro ka gukilligél la nulai ta,
kakulla wal yantibo lebben kiloa.

22 Gatun noa uwa kokeroa gatun kauwal loa kokeroa, wiyatin, gatun uwollin
Hierothalem kolag.

23 Wiya gaiya bon wakallo, Piriwal, wiya, warai moron kakilliko? Gatun noa wiya
barun,

24 Nuwolla pulogkulli kolag tuloa tin yapug tin: kulla bag nurun wiyan, kauwal-
kauwallo nuwanun murrarag pulogkulli kolag gatun keawai wal kaiyu korien.

25 Bougkullinun noa ba kokeratin wokka lag, gatun wirrigbakulla pulogkulligél,
gatun nura garokéa warrai ta, gatun wirrilléun toto pulogkulligél, wiyellin, Piriwal,
Piriwal, umulla gearun; gatun noa wiyayellinun gatun wiyanun, Keawaran bag
nurun gimilli korien wonta birug wal nura:

26 Wiydnun gaiya wal nura, Takéun géen gatun pittakéun giroug kin mikan ta,
gatun gintoa wiyakéun gearun kin yapug ka.

27 Wonto wal noa ba wiyanun, Wiyan bag nurun, keawaran bag nurun gimilli
korien, wonta birug wal nura; yurig tia uwolla emmoug kinbirug, yantin nura yarakai
umullikan.

28 Unta ta wal tugkillinuin gatun tirra-gatpuntullinun, nanun gaiya nura ba barun,
Abaramnug, gatun Ithaknug, gatun Yacobnug, gatun yantin propetnug, kakillin bara
ba piriwal koba ka Eloi koba, gatun nurunbo yuaipéa warrai tako.

29 Gatun bara uwanun muriug tin, gatun Kkrai tin, gatun kummari tin, gatun pakai
tin, gatun yellawanun wal piriwal koba ka Eloi koba ka.

30 Gatun, a! bara willug katan, kabo wal bara ganka kanun gatun bara ganka
katan, kabo wal bara willug kanun.

31Unta purreag ka winta uwa Parithaioi kabirug wiyellin bon, Yurig ba waita wolla
unta birug, kulla noa Herodto biloa buunnun tetti.

32 Gatun noa barun wiyd, Yurig nura wolla, wiya-uwil koa bon unnoa alépék, A!
paibuggan bag barun diabol, gatun turon bag uman buggai gatun kumba, gatun
kumba-ken-ta wal goloin tia kanun.

33 Yantin tin uwanun wal bag buggai gatun kiumba, gatun kimba-ken-ta; kulla
wal keawaran wal wakal propet ka korien tetti Hierothalem kabirug.

34 Yapallun Hierothalem, Hierothalem! bunkiye tetti wirriye barun propet, gatun
pintia barun tunug ko yupitoara giroug kinko; murrin-murrin bag kauma pa bag
barun wonnai tara giroumba, yanti kiloa tibbinto ba kauma-uwil yirrig ka bara ka
bounnoun ba waréa tara, gatun keawaran nura kauma korien.

35 Al nurunba kokera kakillin mirral kakilliko: gatun bag wiyan tuloa nurun,
Keawai nura tia nanun, yakita ko kanun ba wiyanun wal nura ba, Pitalkamunbilla
bon uwan noa ba yitirroa Piriwal koba koa.

14

1 GATUN yakita kakulla, uwa noa ba murrarig kokera piriwal koba ka Parithaioi
koba takilliko nulai ko purreag ka thabbat ka, tumiméa gaiya bon bara.

2 Gatun, a! garoka ba kakulla wakal kuri kokoin-kan warakag.

3 Gatun Iéthuko noa wiyayelléun wiya barun nomikoinug gatun Parithaioinug,
wiyelliela, Wiya, murrarag turon umulliko purreag ka thabbat ka?

4 Gatun bara tullama pulli. Gatun noa bon turon uma, gatun wamunbéa bon;

5 Gatun wiyayelléun noa barun, wiyelliela, Ganto nurun kinbirug-ko puntimanun
buttikag ba athino ba ga boo ba nurunba kirai ta, gatun keawai gaiya bon manun
wokka lag purreag ka thabbat ka?

6 Gatun keawai bara bon wiyayelli pa unni tara.

7 Gatun noa wiya wakal parabol barun gala ko wiyatora ko, nakulla noa ba giriméa
bara murrarag waiyakan; wiyelliela barun,

8 Wiyanun bin ba taraito kuriko uwa-uwil koa bi mankilli kolag nukug kolag,
yellawa yikora wokka waiyakanto, mirka ta tarai kuri piriwal wlyatoara ta;

. 9 Gatun noa ninwoa wiya biloa gatun gikoug tanan uwolliko gatun wiyelliko bin,
Guwa bon gali ko; gatun gintoa koiyun bi ba kanun waita uwanun waiyakan kolag
bara ka bo.

10 Wonto ba bin wiyanun ba, yurig bi yellawolli ta ka bara kako waiyakan kako;
gatun uwanun noa ba wiya biloa ba wiyanun biloa, Kéti, yurig wokka lag uwolla:
yakita gaiya pitdlmanun bin mikan ta barun kin tanun ba kunto giroug katoa.

11 Gan umullinun ninwoa bo wokka kako, umanun wal bon bard kako; gatun
ninwoa umullinun niuwoa ba bara kako, umullinun wal wokka kako.

12 Wiya gaiya noa gala wiya bon noa ba, Gunun bi ba takilliko bulwara ka ga yaréa
ka, wiya yikora bi giroumba koti, ga kotita, ga porrdlkan; wiyéa kanun bin ba bara,
gatun gupaiyéa kanun bin yarug ka.

13 Wonto bi ba umanun takilliko, wiyella barun mirral-mirralkan, gatun munni-
munni-kan, gatun wiir-wiirkan, gatun munminkan:

14 Gatun bin pitalmanun; kulla bara keawai gupaiye korien yarug ka; kulla bin
gupaiyéa kanun yarug ka, yakita ba moron kanun murrarag-tai tetti-tetti kabirug.

15 Gatun wakal barun kinbirug yellawa gikoug kin takilliela,gurra noa ba unni tara,
wiya bon noa, Pitalmatoara noa tanun wal kunto piriwal lako Eloi koba ka.

16 Wiya gaiya noa bon, Taraito kuriko wupéa kauwal takilliko yaréa ka, gatun wiya
barun kauwal-kauwal kuri:

17 Gatun yarea ka yuka noa bon gikoumba mankillikan, wiyelliko barun wiyatoara
ko, Tanan; kulla yantin unnug tara wupea yakita.

18 Gatun bara yantin wiyellan wakal-wakal gakoiyellan. Kurri-kurrito wakallo
wiya gikoug, Gukilléun bag winta purrai, gatun waita wal bag uwanun nakilliko
gala ko; wiyan biloa wamunbilliko tia.

19 Gatun taraito wiya, Gukilléun bag pente tumba boo buttikag, gatun bag waita
uwan numulliko barun; wiyan biloa wamunbilliko tia.

20 Gatun taraito wiya, Mankulla bag nukug emmoumba, yaki tin keawai bag uwa
korien.

21 Uwa gaiya noa unni mankillikan, gatun wiya bon piriwal gikoumba unni tara.
Wiya bon gaiya noa kokeratinto bukka-kanto gikoumba mankillikan, Yurig wolla
kurrakai yapug koa kokeroa, gatun yutilla barun tanan untiko mirral-mirral-kai,
gatun munni-munni-kai, gatun wiir-wiir-kai, gatun munmin-kai.

22 Gatun noa mankillikanto wiya, Piriwal, upatoara ta yanti bi ba wiya, gatun
kauwal-kauwal lako ka untiko.

23 Gatun noa bon piriwallo wiya mankillikan, Yurig, uwolla yapug koa gatun korug
koa, gatun pirriralmulla barun tanan uwolliko, emmoumba koa kokera warapa-uwil.

24 Kulla bag wiyan nurun, Keawai wal bara untoakdllo wiyatoara nutunun
emmoumba kunto.

25 Gatun kuri kauwal-kauwal uwa gikoug katoa: gatun noa willarig, warkulléun,
gatun wiya gaiya barun,

26 Uwanun tia ba taraikan kuri emmoug kin, gatun wareka korien gikoumba
biyugbai gatun tunkan, gatun nukug, gatun wonnai tara, gatun koti tara, gatun
wuggunbai, kauwa, gikoumba kata moron, keawai noa kanun emmoumba wirrob-
ullikan.

27 Ganto-bo ba kurri korien gikoumba talig-kabillikanne, gatun uwolla emmoug
katoa, keawai noa kanun emmoumba wirrobullikan.

28 Ganto nurun kinbirug-ko, kotellin wittimulliko kokera, wiya, noa yellawanun
kurri-kurri, gatun tuigko umulliko, mirka keawai goloin witti korien?

29 Mirroma, yukita wupéa noa ba tugga, gatun keawai noa kaiyu korien goloin
wittilliko, yantinto ba nanun béelmanun gaiya bon,

30 Wiyellinun, Gali kuriko nutéa wittimulliko, gatun kaiyu korien noa goloin
wittimulliko.

31 Ga, gan piriwal uwanun noa ba wuruwai kolag, tarai ko piriwal ko, yellawa noa
kurri-kurri, gatun kotelliela, wiya, noa ba kaiyukan uwa-uwil koa dekem-millia to
nuggurrawa-uwil koa bon taimin to ke bith-dekem-millia to?

32 Ga ba, kalog ka ba noa piriwal taraito, yuka noa wakal puntima wiyelliko pital

koa kakillai. . o . o
33 Yanti kiloa, yantinto nurun kinbirug-ko wareka korien noa yantin gikoumba,

keawai noa kinun emmoumba wirrobullikan. o o
34 Pulli ta unni murrarag; wonto ba pulli ka korien, yakoai kanun upilliko!

35 Keawai murrarag, korien ta purrai ko, ga ba konuggél ko; wareka gaiya kuriko.
Niuwoabo gurréugkan gurrulliko, gurrabilla bon.

15

1 PAPAI gaiya bara uwa gikoug kin yantin telénai gatun yarakaiwillug, gurrulliko
bon.

2 Gatun koiya bara Parithaioiko gatun garammateuko, wiyelliela, Unni kuri
murrarag korien, noa uman barun yarakai-willug gatun tatan noa barun katoa.

3 Gatun noa wiya barun unni parabol, wiyelliela,

4 Gan kuri nurun kinbirug, hekaton ta ¢ipu gikoumba, wakal noa ba yuréa
umamun barun kinbirug, wiya, noa wunun barun nainty-nain ta korug ka, gatun
waita noa uwanun na-uwil koa noa yuréa-matoara, kara-uwilli koa noa?

5 Gatun karawolléun noa ba, wunkilléun gaiya noa bamirrug ka gikoug kin, pitallo
ba.

6 Gatun uwa noa ba gura kako, wiya noa barun kétita gatun taraikan wiyellin
barun, Pitallia kanwa emmoug katoa; kulla bag karawolléun ¢ipu ta emmoumba
unni, yuréa ba kakulla.

7 Wiyan bag nurun, yanti kiloa pital kanan kauwallan moroko ka ba minki noa
ba wakal yarakaikan, keawai barun kai murrarag-tai tin nainty-nain ta tin, minki
korien.

8 Ga wonnug-ke nukug pundol arguro ten ta bounnoun kinba, yuréa bountoa
ba umanun wakal pundol, wiya, bountoa wirrog-banun kaipug gatun wirrillinun
wirrillikanneto kirra-kirra-uwilli koa bountoa?

9 Gatun karawolléun bountoa ba, wiya gaiya bountoa ba koéti-ta gatun taraikan
tuigko, wiyellin, Pitallia kauwa emmoug katoa; kulla bag karawolléun yuréa bag ba
uma.

10 Yanti kiloa, wiyan bag, nurun, unnug, ta pital katan mikan ta agelo ka Eloi koba
wakal lin ba yarakai-willug minki kanun.

11 Gatun noa wiya, Taraito kuriko yinal bula-buloara gikoumba:

12 Gatan mittiko bulun kinbirug-ko wiya bon biyugbai gikoumba, Biyug, guwa tia
winta tullokan ka-uwil koa emmoumba. Gatun tunbilliela noa bulun tullokan.

13 Gatun keawai kauwal-kauwal, korien ta purreag ka yukita, kauma noa mittiko
yinallo, gatun waita noa uwa kalog koba, gatun unta noa wari-wareka tullokan
gikoumba pittelligél la.

14 Gatun wari-wareka noa ba kirun, kauwal kakulla unta kunto korien; gatun
tanoa-kal-bo kakulla gaiya noa kapirrikan.

15 Gatun uwa gaiya noa umulliko kuri kako unta ko purrai ta ko; gatun noa bon
yuka gikoug, ka tako purrai tako giratimulliko buttikag, ko porak ko.

16 pital gaiya noa kakulla takilliko, ta-uwil ba buttikagko: gatun keawai kuriko bon
gupa.

17 Gatun noa kakilliela ba niuwoabo, wiyelliela gaiya noa, Kauwal-kauwalla
umullikan biyugbai koba emmoumba koba kunto kauwal barunba takilliko gatun
gukilliko, gatun gatoa kapirr6 wirribanbillin!

18 Bougkullinun wal bag, waita biyugbai tako, gatun wiyanun wal bon, Biyug,
yarakai bag uma mikan ta moroko ka, gatun giroug kin,

19 Gatun keawai bag murrarag korien wiya-uwil koa tia giroimba yinal yitirra:
umulla tia wakal yanti umullikan giroumba.

20 Gatun noa bougkulléun, uwa gaiya noa biyugbai tako. Wonto noa ba kalog ka
kauwal kakulla, nakulla noa bon biyugbai-to gikoumba-ko, minki gaiya noa kakulla,
murra gaiya noa, puntimulléun gaiya noa gikoug kin wuroka, gatun bumbumbea-
kan gaiya bon.

21 Gatun noa bon yinallo wiya, Biyug, yarakai bag umulléun mikan ta moroko ka
gatun giroug kin, keawai bag murrarag korien wiya-uwil koa tia giroumba yinal
yitirra.

22’ Wonto noa ba biyugbaito wiya barun mankillikan giroimba, Mara unnoa-unnug
upilligél, gatun upilla bon konéin kako, gatun upilla rig gikoug kin mattara, gatun
upilla bon tugganog yulo ka gikoug kin:

23 Gatun mara tanan untiko buttikag italo giratimatoara kipai, gatun turulla;
tamunbilla gearun, gatun pital koa géen kauwal:

24 Koito ba unni emmoumba yinal tetti kakulla, yakita gaiya noa moron katan:
garawatilléun noa, gatun yakita bummilléun gaiya bon. Gatun pital bara kakilli
kolag.

25 Unta ta garro gikoumba kakilliela upulligél la purrai ta; gatun uwolliela noa ba
papai kokera koba, gurra noa tekki gatun untelli ta.

26 Gatun noa kaaipa wakal mankillikan, gatun wiya minnug-ban gali tara minarig
tin.

27 Gatun wiya bon noa, Unni ta uwan giroumba biggai; gatun giroumba-ko
biyugbaito tura giratimatoara buttikag italo kipai ta, kulla wal pital noa gikoug kai
moron tin katan.

28 Gatun noa niuwara kakulla, keawai noa murrug kolag uwa pa; yaki tin noa
biyugbai gikoumba uwa gatun pirriralma bon.

29 Gatun noa bon wiyayelliela gikoumba biyugbai, Ela! kauwal-kauwalla wunalla
umala bag giroug; keawai bag giroumba wiyellikanne uma korien; gatun keawai bi
tia gupa waréa buttikag kid, pital koa tia ka-uwil baraj emmoumba kdtita:

30 Wonto ba tanoa-bo giroumba yinal uwa gali, wari-wareka giroumba tullokan
yarakai-willug koa ko gapal loa, tura gaiya bi gikoug buttikag italo giratimatoara.

31 Gatun noa wiya bon, Yinal, yellawan bi emmoug kin yantikatai, gatun yantin
unni tara emmoumba giroug kin kanun.

32 Murrarag ta kakulla takilliko gatun pittelliko; koito ba unni girodimba umbeara-
kog tetti kakulla, gatun moron katéakan; gatun garawatilléun, gatun bummilléun
bon yakita.

16

1 GATUN noa wiya barun gikoumba wirrobullikan, Untoa ta tarai ta wakal kuri
tullokan porrdlkan, mankillan piriwal gikoumba; gatun wiyayéma bon gikoug
wareka noa gikoumba tullokan.



Luka 16:2 35 Luka 16:21

2 Gatun noa wiya bon, wiyelliela, Yakoa bag gurra giroug kinba? wiyella bi tia
minarig bi ba umulliela; keawai bi kara kanun umullikan.

3 Wiyelléun gaiya noa mankillikan niuwoabo, Minnug, banun bag? kulla wal lia
piriwallo emmoumba ko mantilléun keawai bag mankillikan kanun; keawai bag
pinninun; koiyun bag poiyelliko.

4 Gali wal bag umulliko, yipanun tia ba emmotimba mankilligél labirug, wamunbi-
uwil koa tia bara kati ko kokera ko.

5 Yanti ba wiya noa barun wiyatoara piriwal koba gikotiimba, gatun noa wiya wakal
kurri-kurri ka, Minnan ba wiyapaiyéun emmoumba piriwal koba?

6 Gatun noa wiya, Hekaton ta wimbi ka karauwa. Gatun noa wiya bon, Mara bi
unni, yellawa kurrakai, upulla pentékonta koa ka-uwil.

7 Wiya gaiya noa tarai, Minnan bi wiyapaiyéun piriwal koba? Gatun noa wiya,
Hekaton ta wimbi wiet. Gatun bon noa wiya, Mara bi unni, upulla éty koa ka-uwil.

8 Gatun noa piriwallo murrarag bon wiya unnoa mankillikan yarakai ka, kulla noa
uma gurakito; kulla bara wonnai tara unti ko purrai tako barunba willuggél koba
guraki bara, keawai bara wonnai kaibug koba.

9 Gatun gatoa nurun wiyan, Umulla nura bo kétita kakilliko tullo-yarakai tabirug;
tetti nura ba kanun, wamunbilla gaiya nurun kokera yuraki ba katan yanti-katai.

10 Niuwoa miroman gali waréa ta, yanti miroman noa kauwal gali ta; gatun niuwoa
yarakai-maye gali waréa ta, yanti yarakaimaye gali kauwal ta.

11Yaki tin keawai nura ba miroma pa tullo yarakai ta, ganto wal nurun gunun tullo
tuloa ta miromulliko?

12 Gatun keawai nura ba miroma pa tarai koba, ganto wal gunun nurunba koti
tako?

13 Keawai wal mankillikanto umanun buloara-bulun piriwal bula; kulla noa yarakai
umanun wakal bon, gatun murrarag umanun tarai; ga ba kanun noa wakalla, gatun
béelmanun bon tarai. Keawai nura kaiyu korien umulliko Eloi ko gatun tullokan ko
yarakai ko.

14 Gatun unni tara bara gurra Parithaioiko, willirrikan bara katan, gatun bon bara
béelma.

15 Gatun noa barun wiyd, Kauwa murrarag koa nura ka-uwil mikan ta barun kin
kuri ka; wonto noa ba Eloito gurran nurunba bulbul la ba; kulla unni tara murrarag
ta katan barun kinba kari ko, yakaran ta katan mikan ta Eloi kin.

16 Wiyellikanne-ta gatun bara propet kakulla loanne noa ba paipéa; yaki tabirug
pirial koba Eloi koba wiyabunbéa,gatun yantin kuri waita-waitawolléun murrug
kolag.

17 Gatun moroko ta gatun purrai ta kaiyukan kdnun waita kolag, keawai waréa ta
wiyellikanne koba ka korien kakilliko.

18 Ganto ba warekullinun porikunbai gikouumba gatun tarai bumbéa ka, yarakai
bumbéa noa: gatun ganto ba buumbinun warekatoara poribal tabirug, yarakai
bumbéa noa.

19 Kakulla ta noa wakal porrdélkan, upulléuin noa gorog-gorog ko gatun murrarag
ko karigkareug ko, gatun bon kakulla minnugbo-minnugbo kauwal takilliko gatun
pittelliko yantin ta pureag ka:

20 Gatun kakulla ta wakal poiyaye giakai yitirra Ladharo, wunkulla bon ba
yapugggél gikoug ka ta, warapdl mita-mitag,

21 Gatun wiya bon ba mutug ko takilliko gikoug kai porrodlbin tin takilligél labirug;
gatun warikal uwa bara, woata gaiya bon mita-mitag.

22 Yakita-kalai tetti kakulla poiyaye, gatun kurrid bara bon agelo-ko Abaram kinko
parrag kako: tetti gaiya noa porrdlkan kakulla, gatun bon nulka.

23 Gatun noa unta koiyug ka hell ka bougkulléun gikoumba gaikug, kakilliela tirriki
ka, gatun nakilliela bon Abaramnug kalog ka, gatun noa Ladharo parrag ka kakilliela
Abaram kin.

24 Gatun noa kaaibulléun, wiyelliela, Biyug Abaram, gurrara tia kauwa, gatun
yukulla bon Ladharonug, kurrimulli koa noa kokoin to, gatun moiya koa tia tallag
wupi-uwil; kulla wal bag kirrin katan unti tirriki ka koiyug ka.

25 Wonto noa ba Abaramko wiy4, Yinal, gurrulla gintoa yakita moron ta mantala
murrarag-tai giroumba, wonto noa ba Ladharo yakaran mantala gatun noa yakita
pital katan, wonto bi ba kirrin katan.

26 Gatun yanti umni ba, gearun kinba willika ba pirriko win-kulla; keawai uwanun
untikal untoa kolag: keawai bara unta birug, uwanun untiko gearun kinko.
. 217 Wiya gaiya noa, Wiyan banug, Biyug, yuka-uwil koa bon bintun kinko kokera

olag:

28 Kulla wal lia emmoumba kotita pente; wiya-uwil koa noa barun yanoa bara ba
tanan uwanun unti kolag tirriki-tirriki kako.

29 Abaramko noa wiya bon, Mothé noa gatun bara propet barun katoa ba;
gurrabunbilla barun.

30 Gatun noa wiyd, Keawaran, biyug Abaram; wakal ba uwolla barun kin unta
birug tetti kabirug,gurranun gaiya wal bara.

31 Gatun noa bon wiyd, Keawai bara ba gurranun bon Mothénug gatun barun
propetnug; keawai wal bara gurranun wakal ba paikullinin moron tetti kabirug.

17

1 WIYA gaiya noa barun wirrobullikan gikoumba, Kauwa yanti kanun bo ta wal
yarakai; yapalla noa gikoug kinbirug yarakai tabirug!

2Murrai ka ba noa gira-uwil kea kulleug koa bon tunug, gatun wareka uwil koa bon
korowa ka, unni noa yanoa yarakai umabunbi yikora unti tara birug wakal wonnai
tara birug.

3Yakoai nura kauwa: Kotiko ba giroug, yarakai umanun giroug ka to, wiyella bon;
gatun minki noa ba kanun, kamunbilla bon.

4 Gatun kauwadl-kauwal-la biloa ba yarakai umanun wakal la purreag ka, gatun
kauwdl-kauwal-la biloa willarig noa kanun wakal la purreag ka, wiyellinun biloa,
Minki bag katan; kAmunbinun wal binug.

5 Gatun bon bara apothol wiyé4, Piriwal, kauwal koa geartnba gurrulli-ta ka-uwil
kakilliko.

6 Gatun noa Piriwallo wiyd, Ka ba nurunba gurrulli-ta yanti kiloa mitti yeai mutard
koba, wiyella wal nura ba unni kulai thukamin, Wokka lag bi kauwa wirrakan-bo,
gatun meapullia bi korowa ka; gatun gala nurun gurranun gaiya wal.

7 Gan nurun kinbirug-ko upullin purrai nurun ka to mankillikan-to,ga tamunbin
buttikag, wiyanun bon kabo, uwanun noa ba upulliggél labirug, Yurig bi wolla,
yellawolliko ta-uwil koa?

8 Gatun wiya bon noa wiyanun, Kurrakai umulla ta-uwil koa bag, gatun girullia bi
gintoabo, gatun mara-uwil koa bi tia ta-uwil koa bag gatun pitta-uwil; gatun willug
gaiya bi tanun gatun pittanun?

9 Wiya noa, wiyapaiyéun bon mankillikan, koito noa ba uma unni tara wiya bon
ba? Kotan bag kearan.

10 Yanti nura wiyella, umanun nura ba yantin unni tara wiyatoara nurun,
Umullikan géen murrarag korien katan; uma ta géen unni wiyatoara umulliko
gearun.

11 Gatun yakita kakulla, uwolliela noa ba Hierothalem kolag, uwa willi koa noa
Thamaria koa gatun Galilaia koa.

12 Gatun noa uwolliela ba tarai toa kokerda, nuggarawa bon bara kuri ten ta purrul-
wommun-wommun, garokéa kalog ka;

13 Gatun bara paibugga pulli, gatun wiya Iéthu, Piriwal, gurraramulla §earun.

14 Gatun nakulla noa barun, wiya barun noa, Yurig nura wolla, tigunbillia nura
barun kin hiereu ko. Gatun yakita kakulla, uwolliela bara ba, turon bara kakulla
tanoa-kal-bo.

15 Gatun wakallo barun kinbirug-ko, nakilléun noa ba turon noa kakulla, willugbo
noa uwa, gatun kaaipulléun noa wokka, pitalmulliela bon Eloinug,

16 Gatun puntimulléun noa baran goara ko gikoug kin tinna ka, murrarag noa bon
wiyelléun; gatun noa Thamaria-kal.

17 Gatun noa Iéthuko wiyayelléun, wiyelliela, Wiya, ten ta turon kakulla? ga
wonnug-ke bara taraikan nain ta?

18 Keawai bara willug pa ba pitalmulliko bon Eloinug, wakal ba noa unni gowikan
ko.

19 Gatun noa wiya bon, Bougkullia, yurig bi wolla; giroug ka ba ko gurrulli birug
ko turon bi katan.

20 Gatun wiya bon ba Parithaioiko, yakounta-ke paipinun piriwal koba Eloi koba,
wiyayelléun noa barun, wiyelliela, Tanan uwan piriwal koba Eloi koba keawai na

korien.
21 Keawai bara wiyanun wal, A unni ta! ga unta ta! kulla, a! piriwal koba Eloi koba

murrug kaba katan nurun kinba.

22 Gatun noa wiya barun wirrobullikan, A! purreag ta wal kanun, na-uwil koa nura
wakal purreag Yinal koba kuri koba, gatun keawai wal nura nanun.

23 Gatun bara nurun wiyanun wal, Na-uwa unni; ga, na-uwa unnug: yanoa barun
uwa yikora, wirroba yikora.

24 Yanti kiloa pirruggun-to uwan tarai tabirug ko moroko birug ko, tarai ta kako
moroko kako; kauwa yanti kiloa wal kanun Yinal kuri koba purreug ka gikoug ka ta.

25 Gatun kurri-kurri ta bon umanun minnugbo-minnugbo, gatun warekatéa wal
bon gali koba willuggél koba.

26 Gatun yakita ba kakulla purreag ka Noe-umba ka, yanti bo ta wal kanun purreag

ka Yinal koba kuri koba.
27 Takillala bara, pittellala bara, bumbillala bara nukug, gukillala bumbilli ka,

yakita purreag ka kakulla noa ba Noe uwa murrarig murrinauwai ka, gatun tunta-
tunta kakulla, gatun kirun gaipa barun nuropa.

28 Gatun yanti yakita ba kakulla purreag ka Lot-imba, takillala bara, pittellala bara,
wirrilliala bara, gukillala bara, meapala bara, wittiala bara;

29 Wonto ba yakita unta purreag ka Lot noa uwa Thodém kabirug, patéa gaiya
koiyug-ko gatun brimton-ko wokka tin moroko tin, gatun kiyupa barun yantin kirun

tetti-tetti.
30 Yanti kiloa kanun yakita purreag ka paipinun noa ba Yinal kuri koba.

31 Unta yakita purreag ka katan noa ba wokka kokerd, gatun gikoumba tullokan
murrug kaba kokera ba, keawai bon uwabunbi yikora bardn mankilliko tullokan ko;
gatun katan noa ba upulligél laba, keawai bon uwabunbi yikora willug, kolag.

32 Kotella bounnoun kai nukug Lot-umba tin.

33 Ganto ba gikoumba moron miromanun moron kakilliko, woguntinun wal noa;
gatun ganto ba woguntinun gikoumba moron, kanun wal moron kakilliko.

34 Wiya nurun bag, yakita unta-unta tokoi ta buloara ta kanun birrikilligél la wakal
la; manun wal wakal, gatun tarai gaiya wunun.

35 Buloara umullinun bula; mdnun wal wakal, gatun tarai gaiya wunun.

36 Buloara katéa-kanun upulligél la; manun wal wakal, gatun tarai gaiya wunun.

37 Gatun wiyelléun bon bara, wiyelliela, Piriwal, wonnug-ke? Gatun noa wiya
barun, Unta wonto ba katéa-kanun murrin ta, unta kolag ba kautillinun bara porowi.

18

1 GATUN noa wiya barun wakal parabol, wiya-uwil koa bon bara kuriko Eloinug,
gatun yari koa bara kaiyaléa-kun;

2 Wiyelliela, Unta ta kokerd tarai ta wakal wiyellikan piriwal kakulla, kinta korien
kakulla noa bon Eloi kai, gatun keawai noa tuma korien barun kuri:

3 Gatun kakulla wakal mabogun unta kokerd; gatun bountoa uwa gikoug Kkin,
wiyelliela, Timbai kakillia tia emmoumba bukkakaye.

4 Gatun keawai wal noa gurra pa kabo kakullai tako; wonto noa ba yukita wiya
gikoug kinko minki ka, Keawai bag kinta korien bon Eloi kail katan, ga keawai kuri
tuman Kkorien;

5 Kulla bountoa tia unni mabogunto pirralman, gatoa timbai kanun bounnoun Kkin,
murrin-murrin koa bountoa tia uwa-uwil kumburrobawanl bountoa tia.

6 Gatun noa Piriwallo wiya, Gurrulla bon unni yarakai wiyellikan piriwal wiyan
ba.

7 Gatun wiya noa Eloito timbai katillinun barun gikoumba girimatoara bara wiyan
bon purreag ka gatun tokoi ta, gurralin noa barun wiyelli ta kalog tinto?

8 Wiyan nurun bag, timbai wal noa katillinan barun kurrakai. Wonto noa ba
uwanun wal Yinal kuri koba tanan, wiya, noa nanun gurrullikanne purrai taba?

9 Gatun noa wiya barun unni parabol tarai tako kotelléun bara ba murrarag-tai
barabo, gatun yarakai bara kotellin taraikan:

10 Buloara-bula kuri uwa hieron kolag wiyelliko: wakal la noa Parithaio gatun tarai
ta teloné;

11 Garokéa noa Parithaio gatun noa yanti wiyelliela niuwoabo giakai: A Eloi!
pitdlman bag giroug, kulla bag ka korien yanti tarai ba katan, bara kau-maye, tuloa
uma korien mankiye nukug ka, ga ka korien bag yanti unni noa ba telone:

12 Ta korien bag buloarakal katan wakdl la thabbat birug ka, gutan bag winta
untikal emmoug kai yantin tabirug.

13 Gatun noa tel6né garokilliela ba kalog ka, keawai noa gaikug ka wokka lag na
pa moroko koba, wonto noa ba minki motilliela wiyelliela ba, A Eloi! miromulla bi
tia, yarakai bag ba katan.

14 Wiyan nurun bag, unni noa kuri uwa baran kokera koba gikoug ka tako
gurramatoara, keawai tarai ta: kulla yantin bara piriwal-buntelliko, kanun wal
bara koiyun-baratoaro; gatun niuwoa bo koai-koai korien bon, umanun kauwal bon
kakilliko.

15 Gatun mankulla bara gikoug kinko wonnai tara numa-uwil koa barun noa:
wonto ba nakulla bara ba wirrobullikanto, yipa bara barun.

16 Wonto ba noa Iéthuko wiya barun, wiyelliela, Wamunbilla barun wonnai tara
emmoug kinko, gatun yanoa barun yipai yikora; kulla barun-kai-kal katéa-kanun
piriwal koba Eloi koba.

17 Wiyan bag tuloa nurun, Ganto ba gurra korien piriwal koba Eloi koba yanti
wonnai waréa ba, keawai wal noa puldégkullinun unta kolag.



Luka 18:18 39 Luka 18:41

18 Gatun taraito umullikanto piriwallo wiya bon, wiyelliela, Piriwal murrarag-tai,
minnug-bullinun bag moron kakilliko yantikatai?

19 Gatun noa Iéthuko wiya bon, Minarig tin bi tia wiyan murrarag-tai emmoug?
keawai wal wakal murrarag-tai, wonto noa ba wakalbo, Eloi ta.

20 Gurran bi yantin wiyellikanne, Yanoa manki yikora nukug taraikan koba, Yanoa

bunki yikora tetti, Yanoa manki yikora, Yanoa nakoiya yikora, Gurulla bon biyugbai
gatun tunkan giroumba.

21 Gatun noa wiya, gurra bag unni tara wiyellikanne yakikalai tabirug, wonnai bag
ba kakulla.

22 Gatun yakita gurra noa ba Iéthuko unnoa tara, wiya bon noa, Wakal unnoa-
unnug uma korien bi ba; gukillia yantin tullokan giroumba, gu-uwil koa barun mirral
ko, gatun tullokan giroumba kanun wal wokka ka moroko ka; gatun kaai, wirroba-
uwil koa bi tia.

23 Gatun gurra noa ba unni, minki noa kakulla kauwal; kulla noa porrol kakulla
kauwalkan.

24 Gatun noa ba Iéthuko nakulla bon minki noa ba kakulla kauwal-lan, wiya gaiya
noa, Pirral ta pulégkulliko bara tullokan ta ba piriwal koba kako Eloi koba kako!

25 Kamel noa kaiyukan katan puldgkakilliko tigkugkoa ko aku lako, keawai
porrolkan pulégkakilliko piriwal koba kako Eloi koba kako.

26 Gatun bara ba gurra, wiya bara, Gan-ke wal moron kanun kakilliko?

27 Gatun noa wiyd, Unni tara kaiyu korien kuri ko umulliko, kaiyu-kan-to Eloito
noa umulliko.

28 Gatun Peterko noa wiyd, Ela! wunkulla géen yantin ta, gatun wirroba géen bin.

29 Gatun noa wiya barun, Wiyanun bag tuloa, Niuwoa wareka kokera gikoumba, ga
biyugbai, ga tunkan, ga gapal, ga wonnai, gikoug, kinko piriwal koba tin Eloi koba
tin,

30 Manun wal noa kauwadl unti yakita, gatun untoa tarai ta purrai ta tanan kakilliko,
moron noa kanun yanti-katai.

31 Mankulla gaiya noa barun dodeka ta wirrobullikan,gatua wiya barun, A! waita
géen wokka kolag Hierothalem kolag, gatun yantin tara wiyatoara propet to gikoug,
kai Yinal lin kuri koba tin kanun wal umatoara kakilliko.

32 Gatun bon gunun wal barun kin ethanékal kinko, gatun bon bukka-manun wal,
gatun karagkobinun:

33 Gatun wélkorintiin wal bara bon, gatun wal bon wirrinun; gatun kimba-ken-ta
bougkullinun gaiya noa willugbo.

34 Gatun keawai bara gurrapa unni tara wiyatoara: gatun unni wiyellikanne
yuropa barun kai, keawai bara gurrdpa unni tara wiyatoara.

35 Gatun yakita kakulla, uwolliela noa ba papai Yeriko ka, wakal munmin kuri
yellawolliela yapug ka bitta ka, poiyelliela:

36 Gatun gurrulliela noa barun konara yapug koa, wiya noa minarig unni?

37 Gatun bara bon wiya, Uwan noa Iéthu Nadharet-kal.

38 Gatun noa kaaipulléun, wiyelliela, Ela Iéthu! yinal Dabidiumba, gurrara-mulla
bi tia.

39 Gatun bara uwa ganka, wiya bon koiyelli koa noa: wonto noa ba butti paiyelléun,
Yinal Dabidumba gintoa, gurrara-mulla bi tia.

40 Gatun garokéa noa Iéthu, gatun wiya bon yutilliko bon gikoug kinko; gatun uwa
noa ba papai, wiya bon noa,

41 Wiyelliela, Minnug-bulliko bi tia wiyan? Gatun noa wiyan, Piriwal, namunbilliko
tia umulla.

42 Gatun noa Iéthuko wiya bon, Kamunbilla bin nakilliko; giroumba tin gurrulli
tin moron uma.

43 Gatun noa tanoa-kal-bo nakulla, gatun bon noa wirropa, pitalmulliela bon
Eloinug; gatun yantin unni kuri nakulla bara ba, pitalma bon Eloinug.

19
1 GATUN noa Iethu uwa Willi koa Yeriko koa.
2 Gatun kakulla untakal wakal kuri giakai Dhakké yitirra, piriwal teléonékal noa
kakulla, gatun noa porroélkan.

3 Gatun noa numéa nakilliko Iéthunug, gan noa ba; gatun noa keawai, kulla konaré
nuntima, kulla noa waréa goiyog.

4 Gatun noa murra ganka, gatun noa kulliwa wokka-lag, kulai tin nakilliko bon,
kulla noa unta kolag uwolli kolag.

5 Gatun Iéthu noa ba uwa untako, nakulla noa wokka-lag, gatun bon nakulla, gatun
bon wiy4, Ela Dhakké! tanan kurrakai tirabulla, kulla buggai koa bag yellawanun
giroug ka ta kokera.

6 Gatun tiraba noa kurrakai baran, gatun pital ma-uwa bon.

7 Gatun nakulla bara ba, wiyellan niuwarakan bara yantinto, wiyelliela, Waita noa
uwa yarakai toa koti kakilliko.

8 Gatun noa Dhakké garokéa, gatun wiya bon Piriwalnug, Ela Piriwal! winta bag
gutan emmoumba tullokan kabirug mirral kai ko; gatun mankulla bag ba tullokan
taraikan tabirug yaki tin gakoiyaye tin, wupinun gaiya bon bag willugbo waran tako.

9 Gatun noa Iéthuko bon wiya, Tanan uwa moron unti buggai purreag ka unti ko
kokera ko, kulla noa katan yinal ta AbAramuumba.

10 Kulla Yinal kuri koba uwa tiwolliko gatun tumulliko woguntitoara ko.

11 Gatun gurra bara ba unni tara, wiyéakan butti noa gatun wiya wakal parabol,
kulla noa papai ta ba Hierothalem ka, gatun kulla bara kota paipillinun piriwal koba
Eloi koba tanoa-kal-bo.

12 Yaki tin noa wiyd, Tarai ta piriwal uwa tarai tako purrai tako kalog kako,
mankilliko gikougbo piriwalkanne-ta, gatun willugbulliko.

13 Gatun wiya noa barun gikoumba mankillikan ten ta, gatun gukulla noa barun
kin mina ta ten ta, gatun wiya barun, Miromulla uwanun bag ba willugbo.

14 Wonto ba gikoumba-ko konara niuwama bon, gatun yuka bon puntimai gikoug,
wiyelliela, Keawai wal noa unni piriwal katillinun gearun.

15 Gatun kakulla yakita, willug ba noa ba, mantoara piriwalkoba, wiya gaiya noa
barun unnoa mankillikan gan kin noa ba gukulla money, tanan gikoug kin, gurra-
uwil koa noa minnan barun kinba gutoara gukilli tabirug.

16 Tanan gaiya uwa kurri-kurri wakal, wiyelliela, Ela Piriwal! giroumba ta mina
unni wittia kauwal ten mina ta.

17 Gatun bon noa wiyd, Kauwa yanti, gintoa mankillikan murrarag; kulla bi
miroma unnoa wareéa ta, kaiyukan bi kanwa ten ta kokera.

18 Gatun tarai uwa, wiyelliela, Ela Piriwal! giroumba ta mina unni wittia kauwal
pente mina ta.

19 Gatun noa wiya gaiya bon, Kauwa bi kaiyukan pente ta kokera.

20 Gatun tarai uwa, wiyelliela, Ela Piriwal! na-uwa unni ta mina giroumba,
wunkulla bag ba koroka wurobilla:

21 Kulla bag kinta kakulla giroug kai, kulla bi bukka kauwal; mantan bi wokka-lag
keawai bi ba wunpa baran, gatun kdlbuntia bi unnoa keawai bi ba meapa ba.

22 Gatun noa bon wiyd, giroug kinbirug koti ko kurraka ko wiyan pirriral-manun
banug, gintoa ta mankillikan yarakai. Gurra bi tia bukka kauwal bag; mantillin
wokka-lag keawai bag wunpa baran, gatun kolbuntillin unnoa keawai bag ba meapa
ba:

23 Kora koa bi gupa emmoumba money gukilligél lako, marauwil koa bag
emmoumba koti gatun kopatoara ta, emmoug ka ta uwolli ta?

24 Gatun noa wiya barun garokilliela bara ba tarug ka, Mantillia unnoa mina unti
birug bon, gatun guwa bon gala ko tenkan ko gikoug.

25 (Gatun bara wiya bon, Piriwal, ten ta mina mantan noa).

26 Wiyan nurun bag, Yantinko barun mantan bara ba gunun wal butti; gatun
keawaran noa ba, unnoa ta mantan noa ba mantillinun wal bon gikoug, kinbirug.

27 Kulla bara unnoa emmoumba niuwa-maye, keawai bara emmoug kanun bi ba
piriwal barun, mara barun, bu-uwil koa barun emmoug kin mikan ta

28 Gatun wiya noa ba unnoa, waita gaiya noa ganka uwa wokka-lag Hierothalem
kolag.

29 Gatun kakulla yakita, uwa noa ba papai Bethabage tako gatun Bethany tako,
bulkara ta giakai yitirra Elaion ka la, yakunbéa noa buloara-bulun gikoumba
wirrobullikan,

30 Wiyelliela, Yurig nura wolla kokeraa ko kaiyin tako; uwollinun nura ba untarig,
nanun gaiya nura wirritoara waréa buttikag keawai yellawa pa kuri bulka ka:
burugbuggulla unnoa, gatun yemmamulla untiko.

31 Gatun tarai-kan-to ba wiyanun, Minarig tin nura unnoa ta burugbuggan? giakai
nura wiyella bon, Kulla noa Piriwallo wiya.

32 Gatun bara ba yukatoara, waita uwa, gatun nakulla gaiya bara yanti noa ba wiya
barun ba.

33 Gatun burugbuggulliela bara ba unnoa waréa buttikag, gikoimba-ko wiya
barun, Minarig tin nura burugbuggan unni waréa buttikag?

34 Gatun bara wiyé4, Piriwallo noa wiya gala.

35 Gatun bara yemmama bon kinko: gatun bara wupéa barun ba kirrikin bulka ka
buttikag ka, gatun wupéa bon bara Iéthunug wokka ka.

36 Gatun uwolliela noa ba, wupéa bara yapug ka kirrikinkan nurunba.

37 Gatun uwa noa ba papai, bard ka Elaién ka ba koba bulkara koba, yantin konara
wirrobullikan pital gaiya kakulla, gatun pitalmulliela bon Eloinug kauwal lo pulli to,
yantin tin kauwal Iin uma ba nakulla bara ba;

38 Wiyelliela, Pitalmabunbilla bon Piriwal ta uwan noa ba Yehda-umba koa yitirroa:
pital-kdmunbilla moroko ka, gatun killibinbin kdmunbilla wokka ka.

39 Gatun winta-ko Parithaioi kabirug konara birug wiya bon, Piriwal, koawa bi
barun giroumba wirrobullikan.

40 Gatun noa wiyayelléun barun, wiyelliela, Wiyan nurun bag, wiya, bara ba
kaiyellinun mupai, kaibullinun wal gaiya unni tara tunug tanoa-kal-bo.

41 Gatun uwa noa ba papai, nakulla noa kokera karig, gatun noa tugkillimilléun
galoa rin,

42 Wiyelliela, Gurrapa bi ba, gintoa ta, unti purreag ka giroug ka ta unni tara pital-
kakilliko giroumba ko! wonto ba yakita yuropa ta giroug, kai nakilli tin gaikug tin.

43 Kulla purreag, ta kdnun giroug kin, bukka-kan-to giroug wirrinun wal bara kirrai
kirai-karai giroug, gatun karai-karai wirrinun giroug, gatun mirrdmanun bin willi
ka yantin ta kaiyinkaiyin ta,



Luka 19:44 42 Luka 20:16

44 Gatun pirikibunpinin bin purrai ta, §atun giroimba wonnai tara murrug kaba
giroug, kinba; gatun keawai bara wupinun tunug tarai ta wokka ka; kulla keawai bi
ba gurra pa yakita natala ba giroumba.

45 Gatun noa uwa murrarig kolag, gatun yipa gaiya noa barun gukillikan, gatun
barun mankillikan unta birug;

46 Wiyelliela barun, Upatoara unni, Emmotumba kokera ta wiyelligél kokera; wonto
ba nura uma unni wollo kakilliko barun nankiye-ko.

47 Gatun wiyelliela noa purreag ka yantin ta murrug ka hieron ka. Wonto ba
piriwal hiereu, gatun bara garammateu, gatun bara piriwal kuri koba, numa bara
bon bunkilli kolag;

48 Yakoai bara ba umulliko gatun keawai bara, kulla yantin ta kuri pital kakilliela
gurrulliko bon.

20

1 GATUN vyakita kakulla, wakal la tarai ta purreag ka, wiyelliela noa ba barun kuri
ka, gatun wiyelliela euagelion, uwa gaiya bon bara piriwal gatun bara garammateu
gatun bara parethbuteroi,

2 Gatun wiya bon, wiyelliela, Wiyella gearun, minarig tin kaiyu tin umullia bi unni
tara? ga ganto-ke noa bin unni ta kaiyu gukulla giroug?

3 Gatun noa wiyayelléun, gatun wiyelliela barun, Gatoa wiyanun nurun unni ta
wakal; gatun wiyayelléa tia;

4 Korimullikanne-ta Ioanne-umba, wiya, ta moroké kabirug, ga kuri koba?

5 Gatun bara wiyatan barabo, wiyelliela, Wiyanun géen ba, Moroké kabirug ta;
wiyanun, gaiya noa, Kora koa nura gurrapa bon?

6 Kulla géen wiyanun ba, Kuri koba ta; yantinto gaiya gearun kuriko pintinun tunug
ko: kulla bara kotan bon Ioannenug propet ta kakulla.

7 Gatun bara wiy4, keawai bara gurrapa wonta birug ta.

8 Gatun noa barun Iéthuko wiya, Keawai bag, wiydnun nurun minarig tin kaiyu
tin uman bag unni tara.

9 Gatun potopaiya gaiya non barun kuri wiyelliko unni-ta parabol: Taraito kuriko
meapa wain-gel la, gatun wunkulla barun kin upullikan ta, gatun uwa gaiya noa
kalog kolag, yuraki.

10 Gatun yakita poaikulléun ba, yuka noa bon wakal umullikan barun kin upullikan
ta, gu-uwil koa bara bon yeai waingél labirug; wonto bara ba bunkulla bon, gatun
yuka bara bon waita yeai korien.

11 Gatun noa toanta yukéa-kan tarai umullikan: gatun bara bon buntéa-kan
yantibo, gatun yarakai uma bara bon, gatun bon bara yuka waita yeai korien.

12 Gatun noa toanta yukéa-kan goro-ta, gatun bara bon mularéa-kan, gatun
wareka bara bon warrai tako.

13 Wiya gaiya noa piriwdllo wain-gél koba, Minnug banun kan bag? Yukanun wal
bag emmoumba yinal pitalmatoara; mirka bara bongurranun, nanun bon bara ba.

14 Wonto bara ba upulli-kan-to nakulla bon ba, barabo gaiya wiyellan, wiyelliela,
Unni ta wuggurra piriwal: kaai géen buwil bon, purrai koa ka-uwil gearunba.

15 Yanti bon bara wareka wain-gél labirug, gatun bunkulla gaiya bon tetti. Minnug
banun noa barun piriwallo wain-gél koba ko?

16 Uwanun wal noa tanan bunkilliko barun upillikan-ko, gatun gunun wal wain-gél
taraikan ko. Gatun gurra bara ba unni, wiya gaiya bara, Kdmunbi yikora Eloito.

17 Gatun noa barun nakilliela, gatun wiya, Minarig-ke unni upatoara yanti, Tunug
ta wareka wittilli-kan-to, unnoa ta katéakanun wokka ka waiyakan ta wollug?

18 Gan-ba puntimullinun untoa tunug ka tiirpuntimullinin, wal; gan Kinba
puntimullinin, minbinun wal bon muta-mutan.

19 Gatun tanoa-kal-bo kota bara piriwéllo hiereuko gatun garammateuko mankil-
liko bon; gatun bara kinta kakulla konara tin; kulla bara gurra, wiya noa ba unni
parabol barun kin.

20 Gatun bara bon tuminéa, gatun yuka barun gakoiyellikan, §akogkilliko barunbo
kuri murrarag-tai, gurra-uwil koa bara gikoumba wiyellikanne, yaki tin mara-uwil
koa bara bon kaiyu kabo kobana kinko.

21 Gatun wiya bon bara, wiyelliela, Piriwal, gurran §éen wiyan bi ba tuloa, kinta
kora bi kauwa taraikan tin kuri kurrig tin, wonto bi ba wiyan tuloa wiyellikanne Eloi
koba:

22 Wiya tuloa ta gukilliko gearun tullokan gikoug kin Kaithari kin, ga keawai?

23'Wonto noa ba gurra gakoiya barunba, gatun wiya barun, Yakoai nura tia numan?

24 Tagunbilla tia wakal denari. Gan kiloa unnoa goara gatun upatoara unni ta?
Wiyayelléun bon bara gatun wiyelliela, Kaitharumba ta.

25 Gatun noa wiya barun, Koito Kaithari kinko guwa Kaitharumba ta, gatun Eloi
kinko unnoa tara Eloi-umba ta.

26 Gatun keawai bara man pa gikoumba wiyelli-ta mikan ta barun kin kuri ka:
gatun mupai kakulla bara.

27 Uwa gaiya taraikan barun kinbirug Thadukaioi kabirug bara gurramaigaye
moron ta katéa-kanun tetti kabirug; gatun bara bon wiya,

28 Wiyelliela, Ela Piriwal Mothéto noa upa gearun, Taraikan koba ba kéti tetti
kanun ba porikunbai gikoumba ta, gatun tetti noa ba kanun, wonnai korien,
mara-uwil koa gikoumba kdéti bounnoun gikoumt porikunbai ka-uwil koa wonnai
gikoumba koti koba.

29 Yakita gaiya wardn kakulla kdtita theben ta: gatun kurri birug ko bumbéa
porikunbai kakilliko, gatun tetti kakulla, wonnai korien.

30 Gatun willi-kaba-ko deutero-to bumbéa bounnoun porikun bai kakilliko, gatun
tetti noa kakulla, wonnai korien.

31 Gatun willi-kaba-ko trito-to bumbéa bounnoun porikunbai kakilliko; gatun yaki-
bo thebento; gatun bara keawai wimba wonnali, gatun tetti bara kakulla.

32 Willug ta tetti ba bountoa nukug.

33 Ganumba barun kinba unnoa porikunbai kanun kakilliko moron ba katéa-kanun
tetti kabirug? kulla bara thebento bounnoun bumbéa porikunbai kakilliko.

34 Gatun noa Iéthuko wiyayelléun, wiyelliela barun, Wonnai ta untikal bumbillan
porikunbai gatun gukillaiko bumbilliko:

35 Wonto ba bara murrarag-tai kanun uwolliko unta kolag tanai tako purrai tako,
gatun moron kakilliko tetti kabirug, keawai bara bumbumbillan, keawai gukitan
bumbilliko:

36 Keawai wal bara tetti banun yukita; kulla bara yanti katan agelo kiloa; gatun
wonnai tara katan Eloi-umba, katan bara wonnai tara gali koba moron kanun tetti
kabirug.

37 Gatun Mothéko noa ba tugaiya wakal la kulai ta, bougbugga barun tetti-tetti
kabirug, wiya noa ba bon Yehoanug, Eloi ta Abaramumba, gatun Eloi ta Ithakumba,
gatun Eloi ta Yacobumba.

38 Keawai noa Eloi ta barunba tetti-tetti koba, wonto ba barinba moron koba; kulla
yantin moron katan gikoug kin.

39 Taraito bara garammateukallo wiya gaiya, Piriwal, murra rag bi wiyan.
40 Gatun yukita keawai bara bon wiya pa kinta-kan-to.
41 Gatun noa barun wiyd, Yakoai bara wiya Kritht ta yinal ta Dabidumba?

42 Gatun Dabidto noa niuwoabo wiyd, biblion kaba tehillim koba, Yehdako noa
wiya bon Piriwal emmoumba, Yellawolla bi tugkagkeri ka emmoug Kkin,

43 Uma-uwil koa bag barun bukkakan gikoumba yulogél ko kakilliko gikoug.

44 Dabidto noa ba wiya bon Piriwal yitirra, yakoai gaiya noa yinal ta gikoumba?

45 Wiya gaiya noa barun gikoumba wirrobullikan mikan ta yantin ta kuri ka,

46 Yakoai nura barun kai garammateu tin, pital koa bara uwa-uwil kurrawitaikan,
gatun umulliko gukilligél laba ko, gatun yellawolligél la wokka ka thunagodg ka, gatun
piriwal-gél takilligél laba;

47 Mantan bara kokera ba mabogun koba, gatun umanun wiyellikanne-ta kurra-
uwai tugunbilliko: yaki tin bara kanun kauwal tetti kakilliko.

21

1 GATUN noa nakulla wokka-lag, gatun nakulla barun porrélkan wunkilliela
gutoara barunba wunkilligél la.

2 Gatun noa nakulla tarai mabogun mirralkan wunkilliela bountoa lepto buloara
unta ko tarog kako.

3 Gatun noa wiya barun, Wiyan bag nurun tuloa, gali mabogunto mirrallo
wunkulla kauwal ta bara yantin kearan.

4 Kulla yantin gali wunkulla bara tullokan barinba kauwal labirug gutoara Eloi
koba ko: wonto bountoa ba bounnoun kinbirug mirral koba wunkulla yantin tullokan
bounnounba.

5 Gatun winta koba wiyelliela hieron tin, umatoara unni korien tunug ko murrarag
ko gatun gutoara, wiya noa,

6 Unni tara natan nura ba, uwanan ta purreag karig ka; korien gaiya ba wakal
tunug wokka-ka-wokka-ka, yantin wal warekullinun baran.

7 Gatun bara bon wiya, wiyelliela, Piriwal, yakounta-ke unni tara kdnun? gatun
minarig tiga kdnun unni tara ba gaiya kanun?

8 Gatun noa wiya, Yakoai nura, gakoiya kora koa nura ka-uwil; kulla kauwal-
kauwallo tanan uwanun emmoug kin yitirra, wiyellinun, gatoa ta (Kritht ta); gatun
papai ta kakillin; yanoa uwa yikora nura barun.

9 Gurranun gaiya nura ba wurawai kauwal gatun koakillai ta ba, kinta kora nura:
kulla unni tara kanun wal kurri-kurri, kulla wiran keawai kanun kabo.

10 Wiya gaiya noa barun, Bara kuriko wuruwai wal kanun barun kuriko, gatun
bara piriwal koba barun piriwal koba ko:

11 Gatun purrai tako pulululu kakilliko winta ka bo, gatun kunto korien ta ko,
gatun munni kauwalkan; gatun kinta nakilli tara gatun kauwal kanun tiga moroko
kabirug.

12°W onto ba kurri-kurri ka unni tara ba kanun, manun wal bara mattarro nurun,
gatun yarakai nurun umdanun, gumullinun nurun thunagdg kako, gatun jail ko,
mantoaro nurun mikan ta ko piriwal lako, gatun wiyellikan tako emmoug kinko
yitirra ko.

13 Gatun unni ta kanun nurun tuga kakilliko.

14 Yanoa nura kota yikora minki ko, minarig nura wiyayellinun.

15 Kulla bag gunun nurun kurraka gatun guraki kakilliko, keawai wal yantin bara
nurunba bukka-kan-to kaiyu kanun wiyayelliko ga pirriral umulliko.

16 Gatun nura gakoiyellinin wal nurun biyugbaito gatun kéti tako karig ko, gatun
winta nurun kinbirug bunnun wal tetti barun kai.

17 Gatun nurun yarakai umanun yantinto, emmoumba tin yitirra tin

18 Wonto ba keawai wal wakal kittug gikoug, kinbirug wollug kabirug tetti kanuun.

19 Murrai kakillikanne nurunba ka, miromulla nura marai nurinba?

20 Gatun nanun nura ba Hierothalem Kkirrai-kirrai ta ba konara ba gurrulla papai
ta ba gaiya wari-warekulli ta ba unnug.

21 Murrabunbilla gaiya barun Iudaia kaba waita bulkara kolag; gatu uwabunbilla
barun willi kaba waita warai tako; gatun uwabunbi yikora barun tanan korug kaba

untako.
22 Kulla yakita unti tara purreag ka bukka kakillikanne, kauwil koa yantin upatoara

kanun wal kakilliko. _ _ o o .
23 Yapallun bara wonnaikun gatun bara pittallikun, yakita gaiya purreag ka! kulla

wal kanun kauwal yarakai purrai ta, gatun bukka unti yantin ta kuri ka.

24 Gatun bara tetti kapaiyinun yirrd birug, gatun barun yutinun wal mantoara
kakilliko yantin tako purrai karig kako: gatun Hierothalem wattawanun baran bara
ethanékal-lo, yakita kalai tako barunba koba goloin kanun ethanékal.

25 Gatun gaiya kanun wal tiga punnal la, gatun yellana ka, gatun mirri ka; gatun
purrai taba yarakai ta barun kin kuri ka, gatun kinta kauwal korowa ta gatun
bdkkalog kdlbilagbullin;

26 Kuri koba bulbullo kotan kinta-kan-to, gatun nakilli tabirug galoa tara kotanan
ba uwanun purrai kolag; kulla wal barun tolomanun wal kaiyukan ta moroko koba.

27 Gatun yakita gaiya wal nanun Yinal ta kuri koba tanan uwollillin yareil loa
kaiyu koa, gatun killibinbin koa kauwal loa.

28 Gatun kanun ba unni tara paipintn, na-uwa wokka-lag, gatun wokka-lag kauwa
kia-kia nurunba wollug; kulla tanan uwanun paipai nurunba wommunbillikanne-ta.
29 Gatun noa wiya barun wakal parabol; Na-uwa kokug ta, gatun yantin kulai ta;

30 Paikullinun bara ba, nanun nura gatun guurranun nura nurun kinbirug wunal
katan paipai taba.

31Yaki kiloa nura, nanun nura ba unni tara paikulliko, gurulla gaiya nura piriwal
koba Eloi koba katan papai taba.

32 Wiyan tuloa nurun bag, Keawai unni willuggél tetti-tetti kanun, yakita-ko goloin

ba kanun.
33 Moroko ta gatun purrai ta kdnun wal waita uwanun, wonto ba keawai wal

emmoumba wiyellikanne unni tara keawai wal waita uwanun.

34 Gatun yakoai nura nurabo, kauwa ba yantin ta nurinba bulbul matayel koa
katéa-kun gatun kuttawaiban koa katéa-kun, gatun umillikéun koa katéa-kun gali
koba moron koba, gatun yanti ta purreadg ka paipinun gati nurun kin.

35 Kulla pika kiloa yanti uwanun untoa purreag ka barun kin yellawan yintin ta
yaki tin purrai ta.

36 Tumimilla nura, gatun wiyellia yanti-katai to, ka-uwil koa nura murrarag
kakilliko moron ko unti tara birug paikullinun wal gatun garokilliko mikan tako
yinal lako kuri koba ko.

37 Gatun purreag ka wiyelliela noa murrug ka hieron la; gatun noa uwa waita tokoi
ta, gatun yellawa noa bulkara giakai yitirra Elaion ka la.

38 Gatun yantin bara kuri uwa gorokan ta gikoug kinko hieron lako, gurrulliko
bon.

1YAKITA kakulla papai takillikanne nulai lebben korien koba, giak yittira Pathak.

2 Gatun bara piriwal hiereuko gatun garammateuko nukilliela bunkilli kolag bon
tetti wirrilliko; kulla bara kinta kakulla kuri tin

3 Pulégkulléun noa Thatdnto murrug ka bon Iudathkin, tarai yitirra giakai
Ithakariot, wakal noa dodeka kabirug.

4 Gatun noa waita uwda, gatun wiyelliela barun piriwdl hiereunug gat barun
kapatin, yakoai noa ba gakoyanun bon barun Kkin.

5 Gatun pital kakulla, gatun bara wiya gukilliko bon arguro.

6 Gatun noa wiyai, gatun mittilliela noa g§akomulliko bon barun kin, yakita bara
ba konara waita gaiya uwa.

7Kakulla gaiya purreag nulai lebben korien ta, yakita Pathak bunnum wal ba tetti.

8 Gatun noa yuka Peternug gatun Ioannenug, wiyelliela, Yurig uwolla umulliko
Pathak ta, ta-uwil koa géen.

9 Gatun bara bon wiyd Wonta-ke §éen umanun?

10 Gatun noa barun wiyd, A! nauwa nura, yakita uwénun nura ba kokera
karig ka, unta gaiya nurun wakallo kuriko wimbi-kaba-kan-to kokoin-kan-to
nuggurra uwanun nurun; wirrobulla bula bon murrug kolag kokera kolag unta-ko
pulogkullinun noa ba.

11 Gatun wiyanun nura bon kokeratin, Piriwallo wiyan bin, Wonnug waiyakan
takilligél, untoa bag ba tanun Pathak ta emmoumba katoa wirrobullikan toa?

12 Gatun nurun tigkaiyanun wal noa kauwal ta waiyakan wokka kaba wupitoara:
unnug umulla.

13 Gatan bara waita uwa, gatun nakulla bara unni tara yantin ba wiya barun: gatun
bara upéa Pathak ta.

14 Gatun yakita kakulla héra ba, yellawa noa baran, gatun dodeka ta apothol ta
gikoug katoa.

15 Gatun noa barun wiya, Kauwal ta emmotumba kotatoara takilliko unni Pathak
ta nurun katoa, ta-uwil koa kurri-kurri tetti kolag ke bag:

16 Kulla bag wiyan nurun, Keawai wal bag tanun unta-kal kabo ba kanun piriwal
koba ka Eloi koba.

17 Gatun noa mankulla wimbi, gatun pitdlma gaiya noa, wiyelliela, Mara unni
gukillai koa nurabo:

18 Kulla bag wiyan nurun, Keawai wal bag pittanun yeai tabirug ampelo tabirug,
kabo koa uwa-uwil piriwal koba Eloi koba tanan.

19 Gatun noa mankulla arto ta, gatun pitalma gaiya noa, gatun yiirbugga, gatun
gukulla barun, wiyelliela, Unni ta emmoumba murrin gutoara nurun kin: umulla
unni yanti gurrulliko tia.

20 Yantibo wimbi takilli birug yaréa ka, wiyelliela, Unni wimbi ta wiyatoara ta
buggaikal emmoug kinbirug gorog kiroapa nurun kai.

21 Al na-uwa, unni ta mattara gikoumba gakoyelli-kan-to tia, emmoug katoa ba
takilligél laba.

22 Yuna bo ta wal noa uwanun Yinal kuri koba, yanti wiyatoara; yapallun unnoa
kuri gakoyelli-kan-to bon ba!

23 Gatun bara wiyellan barabo, gan-to barun kinbirug-ko umanun ta unni.

24 Gatun koakillan bara barabo, gan-ke kanun piriwal barun kinbirug.

25 Gatun noa wiya barun, Bara ta piriwal ethanékal koba katilléun bara; gatun bara
ta katillikan giakai yitirra murrog-tai.

26 Wonto nura ba keawai yanti kanun; wonto noa kurrikdg nurun Kkinba,
kamunbilla bon yanti mitti; gatun noa piriwal katan, yanti umullikan ta.

27 Wonnug-ke kauwal unnug, niuwoa yellawan noa ba takilli ta, niuwoa umanun
noa ba? wiya, unni ta noa yellawollin ba takilli taba? wonto bag ba katan nurun
kinba yanti niuwoa ba umullikan ta.

28 Nura ta emmoug kin minkéa emmoug ka ta numatoara:

29 Gatun gutan nurun bag kakilliko piriwalgél lako, yanti tia emmoumba
Biyugbaito gukulla tia;

30 Ta-uwil koa nura gatun pitta-uwil emmoug ka ta takilligél la emmoug ka ta
piriwalgél la, gatun yellawa-uwil yellawolligél la piriwal koba ka, wiyellin barun
konara dodeka ta Itharael koba.

31 Gatun noa piriwallo wiyd, Ela Thimon, Thimon! gurrulla, Thantdnto noa wiyan
bin mankilliko kirrai-kirrai koa biloa uma uwil yanti wiet kiloa:

32 Wonto bag ba wiyelléun giroug kai gurra-uwil koa bi; gatun minki bi ba kanun,
pirralmulla gaiya barun bi kéti ta giroumba.

33 Gatun noa wiya bon, Piriwal, katan bag unni mirigil uwolli kolag gikoug katoa
ko jail kolag gatun tetti kakilli kolag.

34 Gatun noa wiya, Wiyan banug, Peter, keawai wal mukkaka ko tibbinto wiyanun
unti purreag ka, kurri-kurri ka bi ba gakoyanun tia goro-ka gimillin bi tia ba.

35 Gatun noa wiya barun, Yuka nurun bag ba yinug korien, gatun pika korien,
gatun tuggandg korien, wiya, nura minarig lo? gatun bara wiya, Keawai.

36 Wiya gaiya noa barun, Wonto ba yakita unti, niuwoa ba yinugkan, mamunbilla
bon unnoa, gatun yanti pika; gatun niuwoa yirra korien, gumunbilla Kkirrikin
gikoumba, wakal koa noa gukilli ko.

37Wonto bag ba wiyan nurum, unni ta upatoara ka-uwil koa emmoug kin kakilliko
giakai, Tumbitoara noa barun kin yarakai willug ka: kulla unni tara emmoug kin ba
kakillinun goloin ko.

38 Gatun bara wiya, Piriwul, na-uwa unni tuloa buloara yirra. Gatun noa wiya
barun, Tantoa-bo-ta

39 Gatun noa uwa warrai koba, gatun waita uwa uwolli kolag bulkara kolag Elaion
ko la kako; gatun gikoumba wirrobulli-kan wirroba bon.

40 Gatun uwa noa ba unta, wiya gaiya noa barun, Wiyella, keawai koa nura
pulogkulli korien yarakai kolag.

41 Gatun noa waita uwa barun kinbirug yanti kiloa tunug koba pintia, gatun
warogbugko upullin baran, gatun wiya,

42 Wiyelliela, Biyug, wiya bi unni wimbi manun emmoug Kkinbirug: yanoa
emmoumba kotellikanne giroumba ta kamunbilla kakilliko.

43 Gatun paipéa wakal agelo moroko kabirug pirriralmullin bon.

44 Gatun kirrinkan noa kanwalkan, wiyelliela noa pirriral butti; gatun gikoumba
kurrol upulléun baran purrai kolag yanti kiloa komonba kauwal gorog koba.

45 Gatun bougkulléun noa ba wiyelli tabirug, §atun uwa gikoumba tako wirrobul-
likan tako, nakulla gaiya noa barun birriki birriki minkikan,

46 Gatun noa wiya barun, Minarig tin nura birrikin? Bougkullia gatun wiyella,
uweéa-kun koa nura yarakai kolag.

47 Gatun yakita wiyelliela noa ba, a! konara, gatun noa yitirra giakai Iudath, wakal

ta dodeka kabirug, uwa ganka barun kin, gatun uwa gaiya noa papai Iéthu Kkin,

bumbumkakilliko. _ _ L o
48 Wonto noa ba Iéthuko bon wiya, Ela Tudath! gakoman binug Yinal kuri koba

bumbuggullito?
49 Nakulla bara ba gikoug kinba minnug-bulli kolag, wiyabon bara, Ela piriwal!
wiya, géen buntan yirra ko?

50 Gatun wakal barun kinbirug kunbuntéa wakal umullikan hiereu koba piriwal
koba, gatun kunbuntéa bon tugkag-keri gurréug.

51 Gatun Iéthuko noa wiyayelléun, gatun wiyelliela, Kamunbilla nura unni. Gatun
bon noa numa gurréug gatun turon bon uméa-kan

52 Wiya gaiya Iéthuko barun piriwdl hiereu koba, gatun barun kapatin hieron koba,
gatun barun garrokal, uwa bara gikoug kin, Wiya, nura tia uwan yanti mankiye ko
yarakaikan ta, yirrakan gatun kotarakan?

53 Kakulla bag ba nurun kin yanti-katai purreag ka hieron ka, keawai nura tia
manpa mattarro: wonto ba unni yakita ta katan nurunba gatun kaiyukan tokoi tako.

54 Mankulla gaiya bara bon, gatun yutéa bon, mankulla gaiya bon kokera ko piriwal
koba kako hiereu koba kako. Gatun Peterko noa wirroba kalog kolag.

55 Gatun upilléun bara ba koiyug ko willi ka kokera, gatun yellawa yantin, Peter
gaiya noa yellawa barun Kkin.

56 Gatun taraito murrakinto nakulla bon, yellawa noa ba koiyug ka gatun
pimmilliela bon pirrallo, gatun wiya, Unni noa kuri kakulla gikoug katoa.

57 Gatun noa gakoiya bon, wiyelliela, Ela murrakin! keawai bon bag gimilli korien.

58 Gatun toanta taraito bon nakulla, gatun wiyelliela, Gintoa ta yanti bo barunba.
Gatun noa Peterko wiya, Kuri, keawaran bag.

59 Gatun, yakita toanta, wakal hora ta yukita, taraito wiya pirralma wiyelliela, Yuna
bo ta unni kuri kakulla gikoug katoa; kulla noa Galilaiakal.

60 Gatun noa Peterko wiya, Ela kuri! keawai bag gurran yakoai bi ba wiyan. Gatun
wiyelliela noa ba, tanoa-kal-bo muk-kaka-ko gaiya wiya tibbinto.

61 Gatun noa Piriwal warkulléun,gatun nakilléun bon Peternug. Gatun Peterko noa
gurra wiyellita Piriwal koba, wiya bon noa ba giakai, Gikoyanun wal bi tia kurri-kurri
tibbinto mukkaka ko wiyanun goro-ka.

62 Gatun Peter noa uwa warrai koba, gatun tugkilléun gaiya noa kauwal.

63 Gatun bara kuriko mankulla bon Iéthunug béelma bon, gatun bunkulla bon.

64 Gatun munmin bara ba upéa bon, bunkulla gaiya bon bara goar4, gatun wiya
bon, wiyelliela, Wiyella bi, ganto-ke bin bunkulla?

65 Gatun kauwal-kauwal taraikan yarakai wiya bara gikoug kin.

66 Gatun purreag ba kakulla, kau-umullan gaiya bara garrotai kuri koba, gatun
bara piriwal hiereu koba, gatun bara garammateu, gatun yutéa gaiya bon kau-
umulligél lako barunba tako,

67 Wiyelliela, Kritht ta bi unni? wiyella gearun. Gatun noa wiya barun, Wiyanun
nurun bag ba, keawai gaiya wal nura gurranun:

68 Gatun wiyanun nurun bag ba, keawai wal nura wiyaiyellinun tia, keawai wal

nura tia wamunbinun. o o . _
69 Kabo noa Yinal kuri koba yellawanun tugkag ka kaiyukan ta Eloi koba ka.

70 Wiya gaiya bara yantinto, Yinal ta bi unni Eloi koba? Gatun noa wiya barun,
Wiyan nura gatoa ta unni.

71 Gatun bara wiya tantoa ta, Yanoa gearun kin gurrullikanto taraito? kulla géen
gurra géebo kurraka kabirug, gikoug kinbirug koti kabirug.

23

1 GATUN bara yantin konara bougkulléun, gatun yutéa bon Pilato kin.

2 Gatun bon bara pirralma, wiyelliela, Gurra géen bon unni gakoyelliela noa
ba barun kuri willuggél, gatun wiyelliela, yanoa guki yikora tullokan Kaitharinug,
wiyelliela, niuwoa-bo-ta Kritht ta wakal ta Piriwal.

3 Gatun Pilato-to wiya bon, wiyelliela, Ga gintoa ta Piriwdal katan barunba Iudaioi
koba? Gatun noa wiyayelléin bon, gatun wiyd, Gintoa ta wiyan.

4Wiya gaiya noa Pilato-to barun piriwdl hiereu gatun barun kuri, Keawai bag gurra
pa yarakai unti kuri ka.

5 Gatun bara bukka-buttibugkéa, wiyelliela, Pirralman noa barun kuri wiyellin,
yantin ta Iudaia ka, Galilaia tinto unti kolag.

6 Gurra noa ba Pilato-to Galilaia ka, wiya noa, Unni kuri Galilaiakal?

7 Gatun gurra noa ba Herodumba-kan noa wottaikan, yuka bon noa Herod kinko,
yakita gaiya niuwoabo kakulla Hierothalem Kka.

8 Gatun nakulla bon noa ba Herodto Iéthunug, pital gaiya noa katan kauwal, kulla
noa natelli ba bon yuraki tabirug, kulla noa gurra kauwallan gikoug kinba; gatun
nakilliko tarai umatoara gikoug kai.

9 Wiya gaiya bon noa wiyellikanne kauwal-kauwal; wonto noa ba keawai wiyelli
pa bon.

10 Gatun bara piriwal hiereu gatun bara garammateu garokilliela, gatun pirral-
mulliela bon kauwal.

11 Gatun Herod katoa ba bara wuruwai koba gurramaiga bon bara, gatun béelma
bon, gatun wuda bon konéin to kirrikin to, gatun yukéa-kan bon Pilato kinko.

12 Gatun unta purreag ka wakal la, Pilato gatun Herod kéti bula umullan: yakita
unta kakillan bula bukkakan bula-bo.

13 Gatun Pilato-to noa kau-wiya noa ba barun piriwal hiereu, gatun barun piriwal,
gatun barun kuri,

14 Wiya gaiya barun, Mankulla nura bon unni kuri eummoug kinko yanti wakal
noa gakoya-uwil ba kuri; gatun, a! gurulla, nuiya ta bon bag unni mikan ta nurun
kin keawai bag gurrapa yarakai gikoug kin, ginoa-tara tin pirralma bon nura:

15 Keawaran, keawai Herodto: kulla bag yuka nurun gikoug kin; gatun nauwa,
keawai gali tin tetti korien noa kanun.

16 Wélkorinun wal bon bag, gatun wamunbinun gaiya bon.

17 (Kulla noa burugbugganun wal wakal yakita ta takillikan ne ta.)

18 Gatun bara kaaibulléun wakalla purawai, wiyelliela, Yurig unni kudri; gatun
burugbuggulla bon Barabbanug gearun kinko: 19 (Gali noa wakal wuruwai tin kokera
gatun bunkilli tin tetti tin wunkulla bon jail ka.)

20 Koito noa ba Pilato-to kotelliela burugbuggulliko bon Iéthunug, wiyéa ka barun.

21 Wonto bara ba wiy4, wiyelliela, Buwa bon tetti, buwa bon tetti.

22 Gatun noa barun wiya yukita §oro-ka, Minarig tin? minarig noa yarakai uma?
keawai bag gurrapa taraikan gikoug kin galoa kolag bunkilli kolag tetti wirrilliko;
weélkorinun wal bon bag, gatun wamunbinun bon.

23 Gatun bara tanoa-kal-bo pulli kakulla kauwal, wiyelliela, biwil koa bon tetti.
Gatun pulli barunba gatun bartnba piriwal hiereu pirral kakulla.

24 Gatun Pilato-to noa wiy4, ka-uwil koa yanti wiya bara ba.

25 Gatun noa bon burugbugga barun kin unni bon wuruwai tin gatun bunkilli tin
tetti tin wuankulla bon jail ka wiyatoara barunba; gatun noa bon Iéthunug wamunbéa
barun kin.

26 Gatun yutéa bon bara ba yurig, mankulla gaiya bara wakal Thiménnug Kureni-
akal ta, tanan uwolliela korug tin, gatun wupéa bara gikoug kin taligkabillikanne,
kurri-uwil koa noa willug tin Iéthu katoa.

27 Gatun wirroba bon bara kauwallo konaro, gatun bara nukug-ko, tugkilliela
gatun minki kakilliela gikoug kai.

28 Wonto noa ba Iéthu warkulléun barun kai koba, wiyd, Yindlkun Hieroti-
lalemkalin, tagki yikora emmoug kai, wonto ba tugkillia nura nurunbo, gatun nurun
kaiko wonnai tara ko.

29 Al na-uwa, purreuag karig tanan uwollinun, yakita unta wiyanun bara ba,
Murrarug bara wonnai korien, gatun unnug tara pika keawai porkulli korien, gatun
paiyil keawai pittelliko.

30 Yakita gaiya bara wiyellan bulkara karig, Puntimullia gearun kin, gatun yunko
ko, Wutilla gearun.

31 Gatun uwullinun bara ba unni tara kulai ta kirug ka, minnug banun wal kulai
ta turral la?

32 Gatun unnug bula taraikan yarakai willug, yutéa gikoug katoa wunkilliko tetti
wirrilliko.

33 Gatun uwa bara ba unta ko, giakai yitirra Kalabary, unta gaiya bara bunkulla
bon gatun bulun yarakai bula, wakal ta tugkag-keri ka gatun tarai ta wunto-keri ka.

34 Wiya gaiya noa Iéthuko, Biyug, kamunbilla barun, kulla bara keawai gurra
korien umulli ta. Gatun toinbillan bara kirrikin gikoumba, gatun wupillan woiyo.

35 Gatun bara nakilliela garokito. Gatun bara piriwal yantibo barun katoa
béelmulliela, wiyelliela, Miroma noa taraikan; miromabunbillia bon gikoug kéti,
wiya noa ba Kritht ta, girimatoara Eloi-umba.

36 Gatun bara militiko béelma bon, uwolliela gikoug Kin, gatun nupilliela bon aket,
37 Gatun wiyelliela, Wiya bi ba piriwél Iudaioi koba, miromullia bi gintoabo kéti.

38 Gatun upulléun wakal upatoara wokka ka gikoug kin pulli Hellenik koba, gatun
Latin koba, gatun Hebaraio koba, giakai, Unni ta Piriwal Iudaioi koba.

39 Gatun wakallo yarakai bulun kinbirug-ko, kakilliela ba kulai ta, béelmulliela
bon, wiyelliela, Wiya bi ba Kritht ta, miromullia bi gintoabo gatun gearun.

40 Wonto ba taraito wiyayelléuun, koakilliela bon, wiyelliela, Keawai bi kinta korien
Eloi kai, gatun gintoa ta katan wakal la umatoara?

41 Gatun galin yakita murrarag umad; yaki tin galin kai umatoara tin: wonto noa
ba gali kuriko, keawai noa yarakai uma pa.

42 Gatun noa wiya Iéthunug, Piriwal, gurrulla bi tia, uwanun gaiya bi ba piriwalgél
lako giroug ka tako.

43 Gatun noa Iéthuko wiya bon, Yuna bo ta wal bag wiyan giroug, Unti buggai
purreag ka kanun bi tia emmoug katoa Paradeith ka tako.

44 Gatun yakita kakulla hora ka hekto ta, tokoi ta kakulla yantin ta purrai ta katéa
ka hora kako nain tako.

45 Gatun punnal ta tokoi kakulla, gatun kirrikin ta hieron kako yiirkulléun bulwa
koa.

46 Gatun noa ba Iéthuko kaaibulléun wokka wiya noa, Biyug, wunun bag
emmoumba marai giroug kin mattara; gatun wiyelléun noa ba unni, wunkulla gaiya
noa marai

47 Yakita gaiya noa ba kenturionko nakulla unni umatoara, pitalma noa Eloinug,
wiyelliela, Yuna bo ta wal murrarag unni kuri.

48 Gatun bara yantin kuri uwa nakilliko gala ko umatoara ko, wirrilléun bara
wapara, gatun willugho bara uwa.

49 Gatun yantin gikoumba koti ta, §atun bara nukug wirroba bon Galilaia kabirug,
garokéa kalog ka, nakilliela unni tara.

50 Gatun kakulla wakal kuri, giakai yitirra Yothep, wiyellikan katan; murrarag
kakillikan, gatun tuloa kakillikan:

51 Gali keawai noa pital korien barunba ko wiyellikanne ko gatun barunba
umatoara ko; Arimathéakal noa, wakal ta kokera Iudaioi koba; niuwoa ba mittilliela
piriwal lako Eloi koba kako.

52 Unni noa uwa Pilato kin, bon wiyelliko murrin ko Iéthu koba ko.

53 Gatun noa mankulla baran, gatun muggama kirrikin ta, gatun winkulla tulmun
ta umatoara tunug ta; keawai ba unta kuri wuntelli ta.

54 Gatun unta purreag ka tupoi-tupoi-kanne-ta, gatun papai kakulla thabbat ta.

55 Gatun bara nukug uwa gikoug katoa Galilaia kabirug wirroba yukita, gatun
nakulla tulmun, yakoai ba wunkulla murrin.

56 Gatun bara willugbo, gatun mankulla aromata gatun mura; gatun koréa purreag
ka thabbat ta, yaki tin wiyatoara tin.

24

1YAKITA kakulla puneag ka yukita thabbat birug ka,goiokan ta, uwa bara unti ko
tulmun tako, mankillin aromata uma bara ba, gatun taraikan uwa barun katoa

2 Gatun bara nakulla tunug umatoara kurrai-kurrai birug kurraka ko tulmun
tabirug.

3 Gatun bara uwa murrarig, gatun keawai bara na korien murrin ta Piriwal koba
Iethu koba.

4 Gatun yakita kakulla, kotelliela bara ba ge tin, a! buloara kuri bula garokéa barun
kin killibinbin kaba kirrikin taba,

5 Gatun bara ba kinta kakilliela, gatun wunkulliela barinba goara baran purrai
tako, wiya bula barun, Minarig tin nura nakillin moron-kan ta unti tetti-tetti ka?

6 Keawai noa unti, kulla noa waita ka ba bougkullétun: gurrulla nura yanti wiya
nurun noa ba, yakita noa ba kakulla Galilaia ka,

7 Wiyelliela, Yinal ta kuri koba wunun wal bon mattara yarakai-willug koba ka,

gatun bunnun wal tetti, gatun purreag ka tarai ka kumba-ken bougkullia kanun
noa.

8 Gatun gaiya bara kotelliela gikoumba wiyelli tara,

9 Gatun willugbo bara uwa tulmun tabirug, §atun wiya unni tara barun kin dédeka
ta, gatun barun yantin ta.

10 Gala bountoa Mari-ko Magdalakalin-to, §atun bountoa Ioanna-ko, gatun bountoa
Mari-ko tunkan-to Yacobo-umba-ko, gatun taraikan-to bara nukug-ko barun katoa,
wiya unni tara barun apotholnug.

11 Gatun bara ba wiyelli tara kakulla barun kin yanti kiloa gakoyelli tara, gatun
bara keawai gurraiyelli pa barun.

12 Peter gaiya noa garokéa, gatun murra tulmun tako; gatun woinkulliela bardn,
nakulla noa kirrikin wuntoara pitaka, gatun waita noa uwa, kotelliela unni tara katan
ba.

13 Gatun yakita purreag ka yantibo, buloara-bula barun kinbirug uwa kokera kolag,
giakai yitirra Emmaou, yakita kalog Hierothalem kabirug purlog hekékonta ta.

14 Gatun bara wiyellan unni tara kakulla ba.

15 Gatun yakita kakulla, wiyelliela ba, gatun kotelliela bara ba, Iéthu noa niuwoabo
uwa papai barun kin, gatun uwa barun katoa.
16 Wonto ba gaikug barunba tullamd, gimilli korien koa bara bon.

17 Gatun noa wiya barun, Minarig, nura unni tara wiyellan, uwollin nura ba, gatun
minki katan?

18 G.atun wakal bulun kinbirug, giakai noa yitirra Kleopa, wiyayelléun, wiyelliela
bon, Gintoa bo ta wakal gowikan Hierothalemkal, gatun keawai unni tara gurrapa
kakulla ba unti tara purreag ka?

19 Gatun noa wiya barun, Minarig-ke unni wonnug? Gatun bon bara wiya, Gikoug
kin Iéthu kin Nadharetkal unni kakulla propet ta kaiyukan umulliko gatun wiyelliko
mikan ta Eloi koba kin, gatun yantin ta barun kin kuri ka:

20 Gatun yakoai bara ba piriwal hiereu, gatun gearunba piriwal karig wunkulla
bon wiyayelliko tetti kolag, gatun bara bon bunkulla tetti.

21 Wonto géen ba kota niuwoa miromulliko Itharaelnug: gatun yantin unni tara
ba, unni buggai kimba-ken-ta katan unnoa tara umatoara birug

22 Kauwa, tarai bara nukug gearunba konara birug kota bunbéa bala gearun, bara
goiokéen katan tulmun ta:

23 Gatun keawai bara ba na pa gikoumba murrin, uwa gaiya bara, wiyelliela,
nakéun bara natoara agelo karig koba wiya moron noa kakulla.

24 Gatun taraikan barunba gearun kinba uwa tulmun kolag, gatun nakulla yanti
bara nukugko wiya; keawai bon bara na korien.

25 Wiya gaiya noa barun, A! wogkal nura, gatun pirriral bubul gurrulliko yantin
ta wiyatoara bara ba propet to!

26 Keawai noa Kritht kamunginbia ta umatoara ba unni tara, gatun uwolliko
kirrikin kolag gikoug ka tako?

27 Gatun kurri-kurri Mothe ko noa ba wiya, gatun yantin to propet karig ko,
gurrabunéa gaiya noa barun unnoa tara upatoara birug gikoug kai.

28 Gatun bara papai uwa unta kolag kokera kolag, unta kolag bara: gatun noa
puntelliela kalog kolag.

29 Wonto bara ba pirralma bon, wiyelliela, Kauwa gearun katoa; kulla wal yaréa
kakillilin, gatun purreag ta waita uwollilin. Gatun noa uwa murrarig kakilliko barun
katoa.

30 Gatun yakita kakulla, yellawa noa ba barun katoa takilliko, mankulla noa arto,
gatun pitalma noa, gatun yiirbugga, gatun gukulla gaiya barun.

31 Gatun gaikug bartinba bugkulléun, gatun gimilléun gaiya bara bon; noa gati
kakulla barun kinbirug.

32 Gatun bara wiyellan barabo, Wiya, geartunba bulbul winna ba gearun kinba
ko murrug kaba ko, wiyelliléun noa ba gearun katoa, gatun gurrabunbéun noa ba
gearun upatoara ta?

33 Gatun bougkulléun tanoa-kal-bo gatun willug ba kakulla Hierothalem kolag,
gatun nakulla barun hendeka ta, gatun barun taraikan barun katoa,

34 Wiyelliela, Bougkulléun bo ta yuna Piriwal ta, gatun paikulléun Thimon kin.

35 Gatun bara wiya unni tara upatoara yapig koa, gatun gimilléun bara bon
yiirbuggulliela noa ba arto.

36 Gatun bara ba wiyelliela, Iéthuko noa niuwoabo garokéa willi ka barun Kkin,
gatun wiya barun noa, Pital nura kauwa.

37 Wonto bara ba pulul-pulul kakulla gatun kinta-kan, gatun kotelliela bara marai
ta bara nakulla.

38 Gatun noa wiya barun, Minarig tin nura kinta katan? gatun minarig tin nurunba

bulbullo kotan? = ) . .
39 Nauwa tia mdattdra emmoumba, gatun yulo emmoumba, Gatoa bo: numulla

tia, gatun nauwa; kulla keawai marai koba purriug korien gatun tibun korien, yanti
nakulla nura tia ba emmoumba.
40 Gatun wiya noa ba unni, tAigumbéa barun noa gikoumba mattara gatun yulo.

41 Gatun keawai bara ba gurra pital ko, gatun kotelliko, wiya noa barun, Wiya,
nuruunba kunto unti?

42 Gatun bara bon gukulla pundol koiyubatoara makoro birug, gatun pundol
nuparai kabirug.

43 Gatun noa mankulla, gatun takulla barun kin mikan ta.

44 Gatun noa wiya barun, Unni tara wiyellikanne-ta wiya nurun bag ba, kakulla bag
ba nurun katoa, yantin koa ka-uwil kakilliko upatoara wiyellikanne-ta Mothé-umba,
gatun barun ba propet koba, gatun tehillim kaba, emmoug kai.

45 Gurrabunbéa gaiya noa barun, gurra-uwil koa bara upatoara ta;

46 Gatun wiya noa barun, Yaki upatoara, gatun yaki murrarag ta Kritht ko gikoug
kakilliko tetti ko, gatun bougkulliko kimba-ken-ta purreag ka tetti kabirug:

47 Gatun wiyabunbi-uwil koa minkikanne-ta gatun warekullikanne-ta yarakai
umullikan ko gikoug katoa birug yitirra birug yantin ta konara, kurri-kurri kabirug
Hierothalem kabirug.

48 Gatun nura nakillikan katan gali tara ko.

49 Gatun, gurrulla, wupin bag nurun kin wiyatoara emmoumba koba Biyugbai
koba: wonto nura ba minkéa kokerda Hierothalem ka, kaiyu koa nurun kauwal
bulwara tin.

50 Gatun yutéa noa barun kalog kolag Bethany ka bo, gatun noa wupiléun mattara
gikoumba wokka-lag, gatun pitalma noa barun.

51 Gatun yakita kakulla, yaki pitalmulliela noa ba barun, mantilléun gaiya bon
barun kinbirug, gatun kurréa bon wokka-lag moroko kako.

52 Gatun bara bon murrarag koiyelliela, gatun willug ba kakulla Hierothalem kolag
kauwal-kan pital-kan:

53 Gatun kakilliela murrug hieron ka, murrarag wiyelliela gatun pitalmulliela bon
Eloinug.

AMEN.

